
५

मुलांस उत्तम बक्षीस

तीन प्रकारचे विद्यार्थी.
विद्यार्थी तीन प्रकारचे असतात. चांगले, मध्यम आणि वाईट.
चांगले विद्यार्थी गाईसारखे होत. गाईला खायाला न्यायाला

थोडे पुरते, आणि ती दूध पुष्कळ देते. तसें, चांगल्या विद्या-
ज्यास थोडें शिकविले, तरी, खत: अभ्यास करून आपलें ज्ञान

ते पुष्कळ वाढवितात.
मध्यम विद्यार्थी पोपटासारखे होत. ह्मणजे, त्यांस जेवढे शि-

कवावें, तेवढे मात्र येतें; अधिक येत नाहीं.
वाईट विद्यार्थी फुटक्या भांड्यासारखे होत. फुटकं भाडें पा-

ज्याने पूर्ण भरले, तरी ते लागलेंच पुनः पूर्वांप्रमाणे रिकामे होते.
त्याप्रमाणे, वाईट विद्यार्थ्यास जें शिकवावे, ते ते लागलेंच विरू
रतात; आणि पुन; जशाचे तसे कोरडे राहतात.

ग्राय दूध देऊन उपयोगी पडते, ह्यणून ती सर्वास आवडते
पोपटापासून उंगाच कधीं थोडी करमणूक होते, कल तो कांहीं
लोकांस आवडतो; पण फुटके भाडे क्षणजे अगदीं निरुपयोगी,
रिकामी अडचण, ह्मणून ते कोणालाही आवडत नाहीं. ह्मणून
सर्व मुलानी गाईसारखे होऊन, चांगले विद्यार्थी आणवून घ्यावे,
हेंच उचित होय.

अंडे उभे केलें.
कोलंबसाने अमेरिका खंड ६० स० १४९२ त शोधून का.



२
ढिले. त्यावरून त्याची फार कीर्ति झाली; आणि स्पेनच्या दर-
बारी त्याला मोठा मान मिळाला. हे त्या दरबारच्या कितीएक
सरदारांस आवडलें नाहीं. एवढेच केवळ नव्हे, तर, त्यावरून
'ते त्याचा मत्सर करूं लागले.

एके दिवशीं एका गृहस्थाचे घरीं मेजवानीत कोलंबस भोज-
नास बसला होता. त्यास, पंक्तींतल्या एका मोठ्या मानकऱ्यानें
मत्सरबुद्धीने विचारिलें, ''कायहो, अमेरिका जर तुह्यांला साप-
डली नसती, तर ती दुसऱ्या कोणाच्यानेंही शोधून काढवली
नसती काय ?'' त्यास कोलंबसाने तेव्हां काहीएक उत्तर दिले
नाहीं.

पण कांहीं वेळ लोटल्यावर कोलंबसाने एक आहे हातांत घे-
तले, आणि ''हें कोणाला उभे करतां येतें काय ?'' असें तेथल्या
सर्व मंडळीस विचारिलें. त्याविषयी सर्वांनी प्रयत्न करून पाहिले;
पण तें कोणाला साधेना. तेव्हां ते कोलंबसाने आपल्या हातांत
.घेतलें, त्याचें एकीकडचे टोंक थोडेंसें फोडून टाकिलें, आणि
त्यावर तें अंडे चटकन उभे केलें.

ह्यावरून त्यानें असे दर्शविले कीं, मनुष्ये तेधून सगळी
सारखी; पण त्यांत योजक विरळा. हेंच खरें आहे.

५वागण्याच दहा ानयम.
१. जें तुला आज करितां येण्यासारखे आहे, ते उद्यांवर

टाकू नको.

२. जें तुझें काम खत: तुला करतां येण्यासारखे असेल, ते
करण्याविषयी दुसऱ्यास त्रास देऊं नको. त्यानें तुझा खतंत्रपणा
वाढेल.



३. तुझा पैसा हातीं येण्यापूर्वी खर्चाच्या कामास हात घालू
नको. ह्मणजे तुला अडचणी येणार नाहींत, आणि व्यर्थ मोह
पडणार नाहीं

४. वस्तु कितीही सक्ती असो; पण जर तिजवांचून तुझें
अडलें नाहीं, तर ती विकत घेऊं नको.

५. सुधा, तृषा अथवा शीत ह्याच्यापेक्षा गर्व हा मनुष्याची
हानि अधिक करितो. ह्यास्तव तो सोडून दे.

६. अधिक खाश्याचा पश्चात्ताप करण्याचा प्रसंग कधीं प्रास
होऊं नये. असा रवाण्याचा वेत ठेव. नेमस्तपणा हेंच आ-
रोग आहे.

७. आपण जें स्वसंतोषानें करतो, त्यापासून त्रास होत नाहीं.
खणून संतोष राहील इतके आणि अशा प्रकारचे श्रम करावे.

८. न टळणारीं पुढें येणारी सकटे मनांत आणून चिंताक्रांत

होऊं नको. कारण, त्याचा कांहीं उपयोग नाहीं.
९. कोणत्याही गोष्टीच्या बऱ्यावाईट परिणामांविषयी विचार

कर. चांगल्या परिणामांपासून सुख होईल, त्याविषयी आनंद
कर. पण, वाईटांविषयीं, उगाच मुंगीचा हत्ती करून काळजी
वाटूं नको.

१०. राग आला, तर बोलण्यापूर्वी मनांत दहा अंक भोज,
आणि फारच राग आला, तर शंभर मोज. ह्मणजे, रागाच्या
योगाने तुझे हातून कधीं पाप होणार नाहीं. आणि तुला कधीं
दुःख होणार नाहीं.



सातवे एडवर्ड बादशहा

न्यू

ह्या.२

५ : आहो. हे

महाराणी व्हिक्टोरिया ह्यांचे ज्येष्ठ चिरंजीव होत. ह्यांचें जन्म
लंडन शहरी वकिंघाम राजवाड्यांत ६० स० १८४१ च्या नोवें-
वरच्या नवव्या तारखेस झालें, आणि हे आपल्या मातुश्रीच्या
पश्चात, इ० स० १९०१ च्या जानेवारीच्या बाविसाव्या तारखेस
इंग्लंडच्या गादीवर बसले आहेत.

ह्यांचा विद्याम्यास लहानपणी फार उत्तम झाला आहे. आ-
णखी त्यांनी अल्पवयात अमेरिका, जर्मनी, इटली, इजिस, सी-
रिया, डेन्‌मार्क, स्वीडन आणि रशिया हे देश पाहिले. इ. सुख

१८७५ त ह्यांची खारी आपलें हिंदुस्थान पाहून गेली. तेव्हां



येथे त्यांस फार संतोष झाला. हे सिंहासनारूढ झाल्यावर पार्ल-

मेटांत ह्मणाले, ''आमच्या मातुश्रीनीं कित्ता घालून दिला आहे,
त्याप्रमाणें सगळा राज्यकारभार चालवावा, अशी आमची इच्छा
आहे.'' पुढें महाराजांनीं हिंदुस्थानांतत्या राजेरजवाड्यांस
आणि प्रजाजनांस पत्र पाठवून कळविलें कीं, ''महाराणी बाद-
शाहिणीनीं कित्ता घालून दिलाप्रमाणे आली आपल्या हिंदुस्था-
नांतत्या सर्व प्रकारच्या प्रजाजनांच्या हितार्थ प्रयत्न करूं, आणि
त्यांच्याप्रमाणे त्यांची अचल राजनिष्ठा आणि प्रेम ही आपणांकडे
ओढून घेऊं.'' हे एवढे झाले ह्मणजे त्यांत सर्व कांहीं मिळालेंसें
होईल. ह्यांच्या एकंदर राज्याचें उत्पन्न सवादोन अडीच अन्न
रुपयांचें आहे. ह्यांचें राज्य सदोदित आनंदांत राहो, असें
आली परमेश्वरापाशीं मागतो.

मरणकालीं परोपकार.
इंग्लंदांत इलिझाबेथ राणी राज्य करीत होती; तेव्हां तिच्या

दरबारी सर फिलिप सिदनी ह्या नांवाचा एक सरदार होता तो
मोठा विद्वान्, गुणवान आणि सूर होता.

स्पानियार्द लोकांनी दच लोकांवर जुलूम चालविला होता;
त्याचें निवारण करण्यास इलिझाबेथ राणीने सर फिलीप सिदनी
ह्यास हालंदांत, इ० स० १५८५ ह्या वर्षी पाठविलें. तो स्पानि-
यार्द लोकांशी लढत असतां, त्याला एक गोळी लागली, आणि
तिच्या योगाने तो व्याकुळ झाला. तेव्हां त्याला उचलून
छावणीत नेले.



छावणींत पोचत्यावर त्याला अतिशयित तहान लागली.
त्यानें पाणी मागितले. पण तेथें कोठे पाणी मिळेना. शेवटीं,
मोठ्या श्रमानें पंचपात्रीभर पाणी मिळविले, आणि तें त्याच्या
तोंडाशी नेले. तेव्हां त्याच्या जवळ एक साधारण शिपाई, त्या-
हून अधिक जखमी होऊन पडलेला आणि तान्हेनें करमळून
जाऊन त्या पाण्याकडे आशाळभूतपणानें टक लावून पाहात
असलेला त्याच्या दृष्टीस पडला. त्या वेळीं, तें पाणी तोंडांत न
घेता, त्या शिपायाकडे पाहून, सर फिलिप सिदनी त्यालाह्मणाला,
''वावा, हें पाणी तूं घे; ह्याची गरज माझ्यापेक्षा तुला अधिक
लागली आहे !''

''मीं आपलें काम वजाविले.''
प्रत्येक माणसाला कांहींतरी काम बजवायाचें असतें. तें जो

उत्तम प्रकारे बजावितो, तो धन्य होय. ''मीं आपलें काम बजा-
विलें,'' असें वक्ष जे जन इहलोक सोडितात, ते धन्य होत.

स्पेन देशाच्या दक्षिणेस त्राफलगार ह्या नांवाचे एक भूशिर
आहे. तेथें ६० स० १८०७५ च्या अक्तोबर महिन्याच्या २१ या
तारखेस फ्रेंच आणि इंग्लिश ह्यांच्या आरमारांची एक मोठी
लढाई झाली. तेव्हां इंग्लिश आरमाराचा मुख्य अधिकारी लार्द
नेल्सन हा होता. लढाईच्या भराच्या वेळीं त्याला एक गोळी
लागून, तो अतिशयित व्याकुळ झाला. त्याच्या अंगांतून रक्त

वहात होतें. आणि त्याला फार वेदना होत होत्या; तरी त्याचें
सगळे लक्षलढाईच्या परिणामाकडे होते. शेवटीं, आपल्या पक्षास

जय प्राप्त झाला, असे जेव्हां त्याला कळले, तेव्हां त्याला अत्या-
नंद झाला; आणि तो वर डोळे करून हर्षित मुद्रेनें सणाला
.'मीं आपलें काम बजाविले! परमेश्वरा, तूं धन्य आहेस!''



आई.
मनुष्याची मोठेपणाची स्थिति त्याच्या लहानपणच्या सवईवर

आणि शिक्षणावर बहुतांशी अवलंबून असते. आणि मनुष्यास ल-
हानपणींजितका सहवास आईचा असतो, तितकाढुसऱ्याकोणाचा
नसतो. आणून, मनुष्याच्या सगळ्या मोठेपणाचे धोरणत्याच्या आ-
ईच्या शिक्षेवर अवलवूनअसतें, असें ह्मणण्यासकाहीं चिंतानाहीं.

जार्ज हर्बर्त खणून एक चांगला विद्वान् पुरुष होऊन गेला.
त्याचें ह्मणणे असे असे कीं, ''मुलांस सुशिक्षण देण्याच्या कामी
एक चांगली आई जितकी उपयोगी पडते, तितके शंभर चांगले
शिक्षक उपयोगी पडत नाहींत.''

फौवेल बक्सतन ह्या थोर पुरुषानेंएकदां आपल्या आईस लि-
हिलें,-''मी एकादे मोठे आणि त्यांत विशेषेंकरून परोपकाराचे
कृत्य करितो, तेव्हां, तूं मला जें लहानपणी शिकविले आहेस,
त्याचें मला स्मरण होतें.''

लार्द लांगदेल ह्याने आपल्या आईविषयी एकदा ह्मटले,
''तराजूच्या एका पारड्यांत माझ्या आईला घातले, आणि दुस-
यात सगळे जग घातले, तर माझ्या आईचे पारडें खालीं राहून

जगाचें पारडे वर जाईल !''
कहूसदेशाचा प्रसिद्ध बादशाहा नेपोलियन बोनापार्त हा असें

ह्मणे कीं, ''मुलाचें पुढें बरं होणें किंवा वाईट होणें हें सगळें
त्याच्या आईवर असतें.'' त्याच्या चरित्रांत असें लिहिले आहे
कीं, ''तो लहानपणी आपल्या आईशिवाय दुसऱ्या कोणाचे
ऐकत नसे. ममताळूपणा, कडकपणा आणि न्यायाने वागणे
इतक्या गोष्टींचे मिश्रण तिच्या शिक्षेत स्पष्ट दिसे. त्याच्या यो-
गाने तो तिजवर प्रीति करी, तिला मान देई, आणि तिच्या
आज्ञेतराही. आज्ञाधारकपणाचागुणत्यानें तिजपासून सपादिला.''



८
निलोंभता

साधूच्या आगच्या सर्व सहुणांमध्यें निर्लोभता हा गुण मुख्य
होय. हा प्रास झाला ह्मणजे दुसरेकितीएक सहुण सहज येतात.
कितीएक संसारी पुरुषांचे ठायींही हा गुण आढळतो.

नेपोलियन बोनापार्ताच्या भरभराटीच्या वेळीं, त्यास मूल्य न
मानणारे असे जे थोडेसे लोक होते, त्यांमध्यें आकेतिल ह्या

नांवाचा एक इतिहासकार होता. तो दररोज मेहेनत करून,
आणा दोन आणे मिळवून, त्यांवर आपला चरितार्थ चालवी.
त्यास त्याच्या एका मित्राने एकदा ह्मटले, ''तुह्यी जर आजारी
पडला, तर तुमचें कसें चालेल? तुह्यी बादशाहाच्या पक्षाचे
व्हा, ह्मणजे तुह्यांला पेनशन मिळेल; मग तुह्यी कितीही दिवस
जगला तरी तुझांला कांहीं कमी पडावयाचें नाहीं, तुमचे मनांत
जगावयाचें आहे, तर तुली त्याला अनुकूल झालाच पाहिजे.''
त्यावर त्याला आकेतिल ह्याने उत्तर दिलें, ''पण मरायाला तर
मला त्याला अनुकूल व्हावयास नकोना?'' हा पुरुष पंचाण्णव
वर्षांचा आणि संपत्तिमान होऊन मरण पावला.

सर जेम्स औत्रम हा लष्करी अंमलदार अशा प्रकारचा हो-
ऊन गेला. सर चार्लस नेपियर त्यानें सिंध प्रांत ६० सज

१८४३ ह्या वर्षी काबीज केला, त्याच्या मदतीस ह्यास सरकारानें
पाठविलें होतें. त्या वेळीं सिंध प्रांत घेणे हें कृत्य त्याला अगदीं
अप्रशस्त वाटलें. तरी तो आपलें कर्तव्यकर्म करण्यास तिळभरही
टळला नाहीं. परंतु सर्व लढाई आटोपत्यावर, सुटीची वाटणी
चालली, तेव्हां सर जेम्स औत्रम क्षणाला, ''लढाई झाली ही
मला अगदीं अयोग्य वाटते. सुटीच्या पैशाला मी शिवणार
देखील नाहीं.''

मद्रास इलाख्याचा नामांकित गव्हरनर सर थामस मनरो,



ह्यास गव्हरनर जनरलची जागा देत होते. तेव्हां त्यानें एकास
लिहिले, ''मला तें काम दोन वर्षांहून अधिक करवणार नाहीं;
आणि मी फार थकल्यामुळें, तें जसे व्हावें तसें माझे हातून
व्हायाचे नाहीं, ह्मणून तें मला नको.''

रामदासखामींस शिवाजीमहाराजांनी भेटीस बोलाविलें.
त्या वेळीं त्याला त्यांनीं कसें निस्पृहतेचें उत्तर दिलें, तें
प्रसिद्धच आहे

दया आणि शौर्य.

हे दोन्ही गुण एका माणसाचे ठायीं रहावयाचे नाहींत,
असे कित्येकांस वाटतें; पण तें खरें नाहीं. दया आणि क्रौर्य ही
मात्र एकत्र रहावयाचीं नाहींत.

शूर पुरुष दयाळू असतात. सर चार्लस नेपियर हा मोठा
शूर पुरुष होता. त्याचे मनांत असें आलें कीं, शिकार करितांना
आपण मुक्या जनावरांस दुखवितो हें चांगले नव्हे; ह्मणून त्यानें

शिकार करणें सोडून दिलें.
फ्रेंच आणि इंग्लिश ह्यांची लढाई पाईटियर्स येथें ३० स०

१३५६ ह्या वर्षी झाली. तेव्हां इंग्लंदच्या काळ्या राजपुत्राने का.
-त्वच्या राजाचापराभव करून, त्याला धरून आपद्या छावणीत
४२. तेथें सायंकाळी जेवतेवेळी त्या दीन झालेल्या राजावर दया
करून, त्यास वाईट न वाटावे ह्मणून, त्याची तजवीज जातीने
त्या राजपुत्राने इतकी ठेविली कीं, तिच्या योगाने, त्या केंच
राजाचे मन त्याला अगदीं वश होऊन गेलें.

वेर्द साहेब टिपूच्या तुरुंगांत पुष्कळ वर्षें पडला होता. आणि
त्यापासून त्याला पुष्कळ त्रास झाला होता. तरी त्या साहेबाने
३० सन १७९९ त, मोठ्या शौर्याने जेव्हां श्रीरंगपट्टण काबीज

२



१०
करून घेतलें, तेव्हां, टिपूचीं बायकामुले अनाथ झालेलीं पाहून
त्याच्या डोळ्यांतून खळखळा अश्रुधारा वाटूं लागत्या, आणि
त्यानें त्यांस पुष्कळ साह्य केलें.

दया ही शौर्याची माता आहे, असें कधी कधीं दिसून येतें.
पारिस शहरामध्यें एका मोठ्या वाड्याचें काम चालले होते. तें
'चवथ्या पांचव्या मजल्यापर्यंत चढले होतें. त्याच्या पराच्या
एकाएकीं तुटल्या, आणि त्यांवरची माणसे धडाधड खालीं
पडली. अगदीं वरच्या परांचीवर दोन मनुष्य उभे होते. ती
ढासळली, आणि तिचीएक लहानशी फळी कोठे अडकून राहिली;
तिजवर त्या दोघांचा भार पडल्यामुळें ती लटलटां हालू लागली,
आणि त्यांस असे स्पष्ट दिसून आलें कीं, त्यांतल्या एका जि-
वाची आशा सोडून जर खालीं उडी टाकली, तरच वाकी
राहिलेल्याचा जीव वचावेल. त्या दोघांतला एक उतार वयाचा
होता, तो तरुणास सणाला, '' अरे वावा, मी मुलावाळांचा थाप
आहें रे.'' तरुण मनुष्य सणाला, '' असें आहे काय? ठीक आहे.
तर मग मी जातो. '' असें ह्मणून त्यानें खालीं उडी टाकिली.
तेव्हां तो लागलाच मरण पावला.

उद्योग
कांहींतरी उपयोगी उद्योग करणे हें जगण्याचें उत्तम फळ

होय आजपावेतो जे कोणी थोर खणून होऊन गेले ते, सगळे

मोठे उद्योगी होते.
रूस देशाचा प्रसिद्ध बादशाहा पीतर धि येत हा दररोज

आठआठ तास काम करीत असे.
जर्मनी देशाचा राजा पांचवा चार्लस हा मोठा पराक्रमी

होता. तो राज्यकारभारास कंटाळला, ह्मणून तो सोडून देऊन



८?
११ - तू.

तो एका मठात जाऊन राहिला. तेथें त्याच्यानें रिकामे बसवेना,
आणून कुलपें आणि घड्याळे करण्यांत तो आपला वेळ घाल-
वीत असे.

नेपोलियन बोनापार्त स्वत: मोठा उद्योगी असून, उपयोगीमनु-
ष्याविषयी त्याला फार अगत्य असे. तो एका कारागिराच्या का-
रखान्यांत त्याचें काम पहावयास गेला होता. तेधून निघतेवेळी'
त्यानें तेथील मुख्य कारागिरास फार लवून सलाम केला. तो
सेंत हेलिना वेटांत, आपली बायको बालकोम हिजसहवर्तमान
सहल करीत असतां, ओझ्यानें लादलेले कांहीं हमाल एकाएकीं
त्यांच्या वाटेत आले. त्यांस ती बाई रागे भरून एकीकडे हो-
ण्यास सागू लागली. तीस नेपोलियन ह्मणाला, '' त्यांच्या डो-
क्वांवर ओझी आहेत, ह्याचा थोडासा विचार करा. ''

सौदी हा नामांकित इंग्लिश पुरुष १९ वर्षांचा झाला तेव्हां
त्यानें एकास असें लिहिले-'' एकुणीस वषें! ह्मणजे माझ्या
आयुष्याचा चौथा हिस्सा. हा व्यर्थ गेला. कारण, इतक्या मुद-
तीत, माझ्या देशबंधूच्या उपयोगी पडण्यासारखें असे एक
देखील काम माझे हातून झालें नाही..... .रोज आणा दीड
आणा घेऊन जो कुणव्याचा पोरगा शेतांतलीं पांखरें हांकितो,
तो माझ्यापेक्षा पुष्कळ बरा; कां कीं, तो उद्योग करून जे दाणे
राखितो, ते मी आळशासारखा स्वस्थ बसून खातो ''

जगांत जितकीं माणसे आहेत, तितकी सगळी जर उद्योग
करितील, तर कोणाही माणसास अवश्य लागणाऱ्या वस्तूंची
ददात पडणार नाहीं. ही गोष्ट मनांत आणून चीन देशाचा एक
बादशहा असें ह्मणत असे कीं, '' राज्यामध्यें कोणी एक मनुष्य
जर निरुद्योगी राहिला, तर कोणीतरी एक मनुष्य सुधेने किंवा
थंडीने पीडित झालाच पाहिजे. ''

पाहांटेस उठण्याची सवय विकत घेतली

वफान हा एक केंच विद्वान् पुरुष होऊन गेला. ह्याला घरीं
कांहीं कमी नव्हतें. परंतु, उद्योग न करितां वेळ घालविणे हें
वाईट आहे, असें तरुणपणी त्याच्या मनांत भरून उद्योग कर-
ण्याची अतिशयित इच्छा त्याला झाली. पण त्याला फार वेळ
निजून राहण्याची फार वाईट खोड लागली होती. ती घालवाव-
याचा त्यानें निश्चय केला. आणि आपण आपोआप मोठ्या पाहाटसे
उठावे, ह्याविषयी त्यानें पुष्कळ प्रयत्न करून पाहिले, पण तेव्यर्थ
गेले. मग त्यानें आपला चाकर योसेफ ह्यास असे सांगितलें कीं;
तूं मला ज्या दिवशीं साहा वाजायाचे आत उठविशील, त्या दि-
वर्शी मी तुला अडीच रुपये बक्षीस देईन. त्याप्रमाणें त्या चाक-
रानें एकदोनदा सामोपचाराने त्यास उठविण्याची खटपट केली.
पण, यजमान उठले नाहींत. शेवटीं, त्यांच्याच सूचनेवरून
त्यांच्या आंगावर त्यानें गार पाणी शिंपडले. तेव्हां ते धडपडून
उटले; आणि वचन दिल्याप्रमाणे त्यांनीं त्यास बक्षीस दिलें.

असा क्रम कितीएक दिवस चालल्यावर, आपोआप लवकर
उठण्याची सवय बफान ह्यास लागली. त्यानें वारंवार असें ८-
णा३ कीं, '' प्राणिविद्येवर मीं दोन तीन ग्रंथ लिहिले आहेत, ते.
योसेफाच्या श्रमाच्या योगाने तयार झालेले आहेत. ''

तो सकाळी पांच तास आणि सायंकाळी चार तास, असें
दररोज नऊ तास काम करी. अशा प्रकारे त्यानें एकसारखी ४०
वषें घालविली. हा सर ऐझाक ४९टन ह्यास इतका मान देत असे
कीं, काम करतेवेळी तो त्याची तसबीर आपले पुढे ठेवी आणि.
आपणांस त्यासारखे व्हावयाचें आहे असें मनांत घोकी.

-५माठपण

मनुष्याला मोठेपण प्रास झाले ह्मणजे त्याला सुख फार होतें,
असे साधारण लोक समजतात. परंतु तें खरें नाही. '' ज्याचे
अंगीं मोठेपण, तया यातना कठीण'' असें तुकारामानें झटले आहे,
तें यथार्थ आहे. ह्याविषयीं इतिहासातली एक गोष्ट सांगतो.

चेरीन ह्या नांवाचा कोणीएकक्रेंचसरदार होता. तो कोणेएके
समयी आपले सैन्य एकाकठीण डोंगराळ प्रदेशांतून घेऊनचाला
होता; आणि त्याच्या आसपास शत्रु होते, हें त्याला समजले होते.
खणून तो आपल्या शिपायांस लवकर लवकर पाय उचलण्याविषयीं
जलदी करीत होता. ती ऐन दुपारची वेळ होती, आणि अहानें
जशा काय दगडांच्या लाह्या होत होत्या. त्यामुळें सगळे शि-
पाई अगदीं थकून गेले होते. तरी त्या सरदाराची घाई चाललीच
होती. ती त्यांतल्या एका शिपायास न सोसून तो त्याला उलटून
ह्मणाला, '' घोड्यावर बसून चला चला ह्मणायाचें फार सोपे
आहे; चालायाचें दुःख चालणारांच्या पायास पुसले पाहिजे. ''
हें ऐकून तो सरदार घोड्यावरून खालीं उतरला, आणि त्या

शिपायास शांतपणाने खणाला, ''अहो, तुह्यी क्षणभर माझ्या घो-
ड्यावर बसा पाहिजे तर. '' ते शब्द कानी पडताच तो शिपाई
मोठ्या हौसेनें त्या घोड्यावर बसला. तो घोडा एकदोन पावले
चालला न चालला इतक्यांत एकाएकीं एक गोळी सं तूं तूं
करीत आली, आणि त्या शिपायाच्या छोतीत शिरली. त्याबरोवर
कासावीस होऊन तो खालीं पडला, आणि मरण पावला. त्याज-
कडे बोट करून चेरीन सर्व शिपायांस सणाला, '' पाहिलेंना हें.
उंच पदवीच्या मनुष्यांस भय कमी असतें, असें तुह्यी

समजू नका. ''

आरोग्य.

शरीरी आरोग्य असणें हें मोठे सुख आहे. एक आरोग्य न-
सलें खणजे बाकीचीं सगळी सुखसाधनें व्यर्थ होतात. ह्याचा
अनुभव प्रत्येक समंजस माणसास येतो. सिसमांडिस ह्याने

असें झटले आहे कीं, '' मनुष्याला आधीं प्रथम आरोग्य पा-
हिजे; त्याचे खालोखाल शोभा; त्याच्या खालोखाल नीतीने
सपादलेली संपत्ति; आणि त्याच्या खालोखाल सन्मित्रसहवास. ७

आहे
आरोग्य नसलें, झणजे जीवाचे ओझे होते; जीव नकोसा

होतो. तेंच आरोग्य असलें ह्मणजे वेळ आनंदांत जातो; आयुष्य
थोडे वाटतें.

आपण एखाद्या परक्या स्थलीं राहावयास गेलों असतां
आधीं प्रथम तेथल्या वैद्यबावांचा परिचय करावा, असें एका
ज्ञात्याचें ह्मणणें आहे. त्याचें तात्पर्य असे कीं, इतर प्रकारचे
साह्य पाहिजे तें दुसरीं माणसे करतील; पण, आपल्या स-
गळ्या सुखाचा आधार जो देह, त्याचें आरोग्य राखण्यास साह्य
वैद्यबावाचेच पाहिजे. इतरांचें उपयोगी पडावयाचें नाहीं. जगा-
-वर अनेक शास्त्रज्ञांचे अनेक उपकार झालेले आहेत. त्यांत वै
द्यांइतके उपकार दुसऱ्या कोणत्याही लोकांचे झालेले नाहींत.
वैद्यशाख जर मुळींच नसतें, तर सध्या आहेत त्यांच्या अर्धाइतकी
मजव्हाणसे पृथ्वीच्या पाठीवर जीवंत असतीं कीं नसती, ही शंका

आरोग्यरक्षणासाठी अनेक राष्ट्रांत अनेक उपाय पूर्वीपासून
योजीत आले आहेत. वैद्यवावांस द्रव्य देणे हे तर बहुतेक सर्वत्र

आहे. चिनी लोकांत असें आहे की, शरीरप्रकृति चांगली असते,
अंगीं आरोग्य असतें-तोंपर्यत वैद्यबावांची संभावना नियमित

रीतीनें करीत असतात; आणि प्रकृति विघडल्यावरोबर ती बंद
करितात. प्राचीन काळी इजिस देशांत असा परिपाठ होता कीं,
रतेयाने प्रथम कांहीं दिवस वैद्यवावांस खायअपायास घालावें;
आणि मग, रोगी बरा होईपर्यंत त्यास त्या वैद्यवावानीं कांहीं
नियमित रीतीनें पैसे देत असावें.

सुखास आरोग्य अत्यंत आवश्यक आहे-किंबहुना त्यावाचून
सुख व्हावयाचें नाही-असें जरी सगळ्या समंजस माणसास
ठाऊक आहे, तरी त्यांचे ठायीं हलगरजीपणा एवढा आहे कीं,
आरोग्यरक्षणाचे घबाड नियम जे त्यांस पक्के ठाऊक आहेत,
ते देखील तीं पाळीत नाहींत. उपेक्षा करितात. ह्याचा सूक्ष्म

रीतीनें शोध केला तर असें निघेल कीं, मनुष्यांना जीं दुखणीं
येतात, तीं बहुतेक त्यांच्या स्वतःच्या हलगरजीपणानें येतात-
ह्मणजे पर्यायेंकरून असे ह्मणावयाचें कीं, माणसे आपल्या हातानें
आपणांवर दुखणी आणून घेतात. जर त्यांनी मनावर घेतलें, तर
त्यांस आपली प्रकृति चांगली अरोग ठेवता येण्यासारखी आहे.
परंतु प्रकृतीस जपण्याचे अगत्य माणसांच्या मनावर चांगले ठस-
विलेलें नसतें. त्यामुळें त्यांचे हातून उपेक्षा होते. प्रकृति साधार-
णपणें नीट राहण्यास दोन तीन गोष्टींची आवश्यकता असते.
सवयी नियमित असाव्या; नित्य व्यायाम करावा; स्वच्छता
असावी; आणि खाण्यापिण्यांत नेमस्तपणा असावा; ह्मणजे झालें.
हे नियम पाळून लोकोत्तर वृद्धावस्थेपर्यत जगत्याचे आमच्या-
मधले मुंबईत प्रसिद्ध असें उदाहरण झटले ह्यणजे रा. रा.
त्रिंबक भटजी वैद्य ह्यांचें होते. ते शंभर वर्षांचे होऊन वा-
रले. तोपर्यंत ते आपली सगळीं कामे आपण स्वत: करीत
असत. तसेंच प्रकृति सुदृढ राखून पुष्कळ वर्षें टिकल्याचें
जगत्प्रसिद्ध ठळक उदाहरण मिस्तर ग्ल्याडस्टन ह्यांचें होतें.

हे वयाला ८७ वर्षे होऊन वारले. पार्लमेंटाचे सभासद पं-
चावन वर्षें होते. चार वेळां महाराणी सरकारचे मुख्य प्रधान
झाले होते. पुत्रशोकासारखे भयंकर प्रसंग त्यांवर गुदरले
होते. तरी, ते, आपलें प्रधानगिरीचें काम संभाळून, युरोप-
तील विश्वविद्यालयांचा प्राचीन इतिहास, ह्या विषयावर उत्तम
भाषण एकसारखे चार तास करून, श्रोत्यास ऐकवीत असत.
हें सामर्थ्य कशाचे? वर ज्या तीन चार गोष्टी सांगितल्या
त्यांच्या खीकराचें होय. अशी आख्या आहे कीं, ते आपल्या
घत्येक घांसास निदान पंचवीस तरी चावे दिद्याशिवाय तो गि-
ळीत नसत. आणखी आलीकडे एका चांगल्या वैद्याने असें
सिद्ध केलें आहे की, ज्यास दूध पचत नाही, बाधते, त्यांनीं तें
थोडे थोडे तोंडांत घेऊन, घोळून घोळून, चाखत चाखत
घ्यालें तर चांगलें पचते. ह्यावरून साधारणपणे असा एक नि-
यम दिसतो कीं, आपण आपलें खाणे चांगले पक्के चावून बारीक
करून आणि त्यांत आपली पुष्कळ लाळ मिसळून जर खाल्ले,

तर तें चांगले पचते. हें एक साधन सोपे आहे.
चांगला पुष्कळ व्यायाम व्हावा, त्यानें चांगली सुधा ला-

गावी; आणि तेव्हां नुसती दूधभाकर किवा भाजीभाकर खावी;
क्षापासून जें सुख होतें, तें बाजीरावी मेजवानीपासून होत नाहीं.
'' मुकेला कोंडा '' ह्मणतात त्याचें तात्पर्य तेंच आहे. वेताचें
खाहयाने कधीं कोणी आजारी होत नाहीं; आणि अधिक खा-
त्यानें आजारी झाल्याशिवाय कोणी राहात नाहीं. नेमखपणा
पाहिजे.

नामांकित इंग्लिश कवि वर्डस्वर्थ हा वारा, ऊन, पाऊस,
थंडी ह्यास न जुमानितां अगदीं नेमाने वाहेर फिरावयास जात
असे. हवा कशी आहे ते पाहात नसे. आणखी त्यावरून तो

नेहमी असें ह्मणत असे कीं, ' मी कधीं हवेकडे पाहात नाहीं,
आणून मला वैद्याकडे पाहावे लागत नाहीं. '' प्रकृति चांगली
राहण्यास पुष्कळ स्वस्थ झोप पाहिजे; आणि पुष्कळ स्वस्थ झोप
येण्यास पुष्कळ स्वच्छ हवा घेतली पाहिजे. शेतकऱ्यास कधीं
झोपेची वाट पाहात पडावे लागत नाहीं. आथरुणास आग
लागावयाचा अवकाशकीं झोप तयार. ह्याचे कारण हेंच आहे.

आपल्या शरीराची रचना फार चमत्कारिक आहे. ह्यांत २००
हाडे आहेत; ५०० शिरा आहेत; त्यांस असंख्य लहान लहान
रक्तवाहिन्या मिळालेल्या आहेत; अन्नपचनाचा व्यापारकोठा
ह्या यंत्रांत विलक्षण रीतीनें चालला आहे; आपल्या हृदयांत
एका वर्षामध्यें ३००००००० तीन कोटि ठोके पडत आहेत;
कातडीमध्यें हवा आतबाहेर येण्याजाण्याच्या लहान लहान
पिशव्या २००००० दोन लक्ष आहेत; आपल्या डोळ्याचे भिंग
हें सरासरी पातळशा कागदाइतकें पातळ आहे, तरी त्यांत नऊ
थर आहेत; ह्या भिंगांत बारीक बारीक अवयव ३०००००००
तीन कोटि आहेत. डोक्यातला मगज निळसर रंगाचा आहे,
त्यामध्ये बारीक बारीक अवयव साठ कोटीपेक्षा पुष्कळ
अधिक आहेत; आणखी त्या प्रत्येक अवयवांत लक्षोपलक्ष

लहान अवयव आहेत. त्याची कामे वेगळी वेगळीं आहेत.
हें एवढे अवाढव्य देहविथ यथास्थितपणें बरोबर चालणें, ह्यांत

कांहीं उणे न पडणें हे आपणा माणसाचे आरोग्य होय. साव-
रून, आरोग्य हें प्रकरण केवढे मोठे आहे, ह्याची कल्पना सहज
करतां येण्यासारखी आहे. एवढे हें अवाढव्य यंत्र निर्विन्नपणें

चालून आपण इतकी वर्षे जगत हा केवढा चमत्कार आहे!
ह्यास आपले प्रयत्न तर आवश्यक आहेतच. त्याशिवाय चालाव-
याचेच नाहीं. परंतु त्यास ईश्वरी कृपा पाहिजे.

आणखी आरोग्य ह्याचा अर्थ आह्यांस असा वाटतो कीं,

आपल्या सगळ्या इंद्रियांचे व्यापार आपल्या इच्छेप्रमाणें चाल.
विण्याचे सामर्थ्य असणें, हे देहाचे आरोग्य होय. त्याप्रमाणेंच
आपल्या अंतःकरणवृत्तींचे व्यापार आपल्या इच्छेप्रमाणें चालवि
ण्याचें सामर्थ्य असणें हें आत्म्याचे आरोग्य होय. हें दोन्ही
प्रकारचे आरोग्य आपणांस पाहिजे आहे, त्यांत आत्म्याच्या
आरोग्याची योग्यता मोठी आहे. कां कीं, आत्मा अमर आहे हें
आरोग्य संपादण्याचे मार्ग थोरानी दाखविले आहेत त्या

मार्गाने आपण चालावे, आणि त्यांत यश येण्यास परमेश्वराची
प्रार्थना करावी, एवढेच आपलें कर्तव्य आहे.

शिवाजीमहाराज.

बारा वर्षांचे असतां तोरणा किल्ला घेतला; जशास तसें करून
अफजुलखानाला मारिलें; औरंगजेब दौत ओठ चावीत होता
तरी त्याला दाद दिली नाहीं; मुसलमानांना जर्जर केलें; हिंदुधर्म-

बुडत होता, तो सांवरिला; महाराष्ट्रदेशामध्यें मराठ्यांच्या
राज्याची स्थापना केली; आणि मोठ्या पराक्रमानें खकीर्तीचा
ध्वज उभारून अनेक प्रकारीं आपल्या राष्ट्राचे कल्याणकेलें; असे
जे महार प्रतापी आपले शिवाजीमहाराज, त्यांचें हें चित्र आहे.
त्यांची निर्मल कीर्ति चिरकाल असो.

अफझलखानाचा समाचार घेण्याकरितां मातुश्रीचा निरोप
घेऊन ते जेव्हां निघाले, तेव्हां ते मोठ्या गंभीर मुद्रेने ह्मणाले,

'' मला जय मिळाला, तर उत्तम, पण तसें न होतां जर रणात

पड तरी कीर्ति होईल. '

ते, औरंगजेबाच्या एवढ्या कडीकोट बंदोबखांतून, दिलीहून,
आपल्या चिरंजिवासह मोठ्या मुक्तीने दक्षिणेंत निघून आले.

महाराजांचे गुरु रामदास स्वामी होते. ते साताऱ्याजवळ प-
रळीस रहात असत. त्या ठिकाणाला सजनगड ह्मणतात.

पुत्र संभाजी ह्याचे हातून राज्य चांगले चालावयाचें नाहीं,
आणि त्याचा शेवट वाईट होईल, असें महाराजांनी आधींच भ-
विष्य केलें होते, तें पुढें खरें झालें.

प्राण सोडितांना मंडळीकडे पाहून महाराज ह्मणाले, '' तुह्यी

चुकुर होऊं नका. हा तो मृत्युलोकच आहे. ह्यामागे किती
उत्पन्न झाले तितके गेले.'' नंतर परमेश्वराचें ध्यान करून त्यांनीं
देह ठेविला. ही महाराष्ट्र देशाची फार मोठी हानि झाली.

औरंगजेब हा शिवाजी महाराजांचा द्वेष करीत असे. तो
त्यांस '' डोंगरातला उंदीर '' ह्मणत असे. पण, त्यांच्या मरणाचे
वर्तमान त्याच्या कानीं पडलें तेव्हां तो ह्मणाला, '' शिवाजी हा
खरा शूर होता. '' ही शत्रूच्या तोंडची स्तुति; हिची किंमत
मित्राच्या तोंडच्या स्तुतीच्या शतपट धरिली पाहिजे!

तोंडपाठ करण्यासारखीं पद्यें

आया
भारी लोभ मनुष्या कलिरायाच्या युगांत कनकाचा
न तसा दास-सताचा बंधूचा जननिचा न जनकाचा. १ -
रे कूपर्द्धरा किति डर डर करिसी वृथा न भाग रहा.
काय तुझें भाग्य अरे मंदा त्वां पाहिला न सागर हा. २.
-श्रमवी श्रमची मळवी पळवी सत्कीर्तीला दुराग्रह रे.
सेव्य सदुपदेशसुधा ग्रह असदुपदेश हा सुराग्रह रे. ३.
दुःख परासि न द्यावे सत्य वदावें क्षमा न सोडावी
जोडावी कीर्ति अशी कुलरीति तुह्यी कधीं न मोडावी. ४.
खेहें शिशुला देइल मातेहुनि अधिक काय सुख दायी
चंद्रापुढें चकोरा वद होईल अन्य कोण सुखदायी. ५.
विसरति अपकारांतें उपकारांतेंचि साधु आठविती
कीं सोशितां न सा विति होय क्यु न सोशितां न आठ विती. ६.
मिरविसि सुज्ञत्व वृथा अन्याला स्वकृत ताप लाखी
काय न दगड तपस्वी भिजला दृष्टींत तापला ऊनीं. ७.

आर्यार्धे
धर्म-न्याय-विरोधें कोणाचेही न इष्ट साधेल.
हासत कर्म करावे भोगावे रडत तेंचि परिणामी.
अरिच्याहि सहुणातें प्रेमे वाखाणितात सुज्ञानी.
लागे उपहासास्तव वा मानधना जना हिरा खाया.

मोरोपंत.

शाहाणपण वयावर नसते.
मार्ग दुसरा फिलिफ धा नांवाचा एक राजा स्पेन देशामध्ये

होऊन गेला. तो राज्य करीत असतां रोमशहरचा पोप पांचवा
सिक्सतस हा सिंहासनारूढ झाला. त्याविषयी आपला संतोष
प्रदर्शित करण्याकरिता, फिलिपराजानें आपल्या दरवारचा एक

तरुण सरदार सिक्सतस ह्याच्या दरबारी पाठविला. तो चांगला
शहाणा होता, पण त्याला दाढीमिशा आल्या नव्हत्या. त्य जकडे
पाहून त्यास सिक्सतस ह्याने अट, ''अहो, तुमच्या यजमा-
नांच्या पदरी पोक्त पुरुष नाहींतच का कोणी? त्यांनीं आह्यांकडे
बिनदाढीचा वकील पाठविला आहे, ह्याचें आह्यांला मोठें नवल
वाटतें.'' त्यास त्या वकिलानें लागलेंच उत्तर दिले, ''महाराज,
शाहाणपण कायते दाढींत असतें, असें जर आमच्या सरकारास
वाटलें असतें, तर, त्यांनीं महाराजांकडे मलान पाठविता एखाद्या
मोठ्या दाढीवाल्या बोकडास पाठविलें असतें !'' तें ऐकून सि.
क्सतस निरुत्तर झाला.

वय आणि शाहाणपण ह्या दोन अगदीं वेगळ्या गोष्टीआहेत.
त्या एकमेकींच्या धोरणानेंचालतात असें नाहीं. वय आपोआपवा-
ढतें; त्याविषयीं परिश्रम करावे लागत नाहींत. तसें ज्ञान आपो-
आप वाढत नाहीं. ते वाढविण्यास फार परिश्रम करावे लागतात.
आणून जो मनुष्य केवळ वयाने थोर झाला आहे, त्यास जगांत
मान मिळत नाहीं; पण जो ज्ञानाने थोर झाला आहे, त्यास मान
मिळतो. हा मान मिळविण्याचा प्रयत्न करावा.

वेळचेवेळी काम करणें.
ईद देशामध्ये नेल्सन ह्या नांवाचा एक फार थोर आणि

मोठा सूर पुरुष होऊन गेला. त्याची कृत्ये इतिहासांत प्रसिद्ध

आहेत. तो इ ० स ० पू ८०५ च्या आक्तोबर महिन्यांत त्राफलगार
येथें फ्रेंचांशी लढत असतां गोळी लागून मरण पावला. तो पुरुष
कित्ता घेण्यासारखा होता. त्याने एकदा असें ह्यटलें की, ''मला
जें इतकें यश मिळाले आहे, त्याचें मूळ एवढेच आहे कीं, को-
णत्याही कामांत आधीं पाव तास माझी तयारी असते. ''

३

फ्रान्स देशाचा राजा पंधरावा सुई हा स्वत: मोठा विलासी

होता. तुरी तो वारंवारअसें ह्मणे कीं, '' आपली कामेंवेळचेवेळी
करणें हें राजांच्या मोठेपणाचे मुख्य लक्षण आहे. ''

ज्या पराक्रमी प्रख्यात पुरुषाने इ० स० १७७६ त अमेरि-
केतील संस्थानांस स्वतंत्र केलें, तो आपली सगळीं कामे इतक्या
नियमितपणानें करीत असे कीं, लोक त्याच्या जाण्यायेण्याच्या
वेळावरून आपली घड्याळें बरोबर लावीत असत, असे एके ओठ-

काणी लिहिले आहे. एके वेळीं त्याच्या एका चिटणिसास कचे-
रीस येण्यास किंचित उशीर झाला. त्यास वाशिंग्तनाने वेळ हो-
ण्याचें कारण विचारले. त्यावर त्यानें, आपल्या खिशातला घ-
ड्याळाकडे पाहून उत्तर दिले, ''मजकडे दोष नाहीं. माझ्या
घड्याळाप्रमाणे मी अगदीं बरोबर वेळेस आलों आहें.' त्यास
तो थोर पुरुष शांतपणानें ह्मणाला, ''अहो तुमचें घड्याळ बरोबर
चालत नाही. आतां तुझीं घड्याळ नवे घेतलें पाहिजे, अथवा
आह्यांला नवा चिटणीस ठेवला पाहिजे.''

टपालांत पत्र टाकायास किंवा आगगाडींत वसायाच्या (३-
काणी जाण्यास जर थोडा उशीर लागला, तर पत्र रवाना होणें
आणि माणसांचे जाणें कसें लांबणीवर पडते, आणि त्यापासून
किती अडचणीकधी कधीं उत्पन्न होतात, हें वहुतकरून सर्वास
ठाऊक आहे. ह्यास्तव आपली सर्व कामें वेळच्या वेळीं करावी.

शेतकऱ्याचा मुलगा राजृाचा मित्र.
गरीब आणि श्रीमंत ह्यांची मैत्री सहसा जमत नाहीं. कारण,

त्यांच्या स्थितींमध्यें फार अंतर असतें. पण कधीं कधीं ते अंतर
विद्येच्या योगाने नाहींसे होते.

स्कातलंद देशाच्या पूर्वभागी कीथ खणून एक लहानसें

शहर आहे, तेथें ६० स० १७१० ह्या वर्षी जेम्स फर्ग्युसन ह्या

नांवाचा एक मुलगा जन्मला. त्याचाबाप गरीब शेतकरी होता.
त्याला मुलांस शाळेंत घालण्यास सामर्थ्य नव्हतें. ह्मणून तो
त्यांना घरींआपणचशिकवीत असे. जेम्स हाफार लहानहोता,
आणून त्यालालिहायास वाचायास शिकविणे त्यानें किंचितूलांब-
णीवर टाकिलें. परंतु त्याला त्याविषयी फार उतावळी झाली. तो
आपल्या भावंडांचे धडे लक्ष देऊन ऐकू लागला, आणि फार
गुसपणें एका ह्मातारीजवळ वाचावयास शिकला. तो एके वेळीं
एक पुस्तक वाचीत असतां एकाएकीं त्याचा बाप तेथें आला.
तेव्हां त्याचें त्याला मोठे नवल वाटलें, आणि फार आनंद झाला.

पुढें जेम्स फर्ग्युसन ह्यास एका गृहस्थाचीं गुरें राखायास
ठेविलें. तो गृहस्थ फार चांगला होता. त्याला फर्ग्युसनाची वि-
द्याभ्यासाविषयींची उत्सुकता ठाऊक होती. खणून तो त्याला,
फावल्या वेळीं पाणचक्कीचे वगैरे कितीएक नमुने खकल्पनेनें करूं
देत असे.

त्या खेळानी फर्ग्युसनाची तुसि झाली नाही. त्याचें लक्ष आ-
काशाकडे लागलें. तो तारे पाहूं लागला. त्याजवळ यंत्रे कहतीं.
काठ्यांस दोऱ्या बांधून, त्यांत मणी ओवून त्यानें त्याकरिता.
एक लहानसे यंत्र तयार केले. झाडाखाली आपल्या घोंगडीवर
पडून, त्या यंत्राने तो आकाशांतील पदार्थ प्रहर प्रहर पाही.
त्यावरून त्यानेंआकाशाचा नकाशा काढिला. तो प्रसिद्ध होतां
होताविद्वातू पुरुषांचे हातीं गेला. तो त्यांस फार पसंत वाटला.
तेव्हांपासून त्याची कीर्ति वाढत चाली. तो लंदनशहरामध्यें
हजारों लोकांच्या समाजांत खगोलविद्येवर व्याख्यानेंदेऊं लागला.

तेव्हां इंग्लंदच्या गादीवर तिसरा जार्ज राजाहोता. तो जेम्स
फर्ग्युसन ह्यास फार चाहात असे. त्यानें त्याला वारंवार बोलावून



त्याचें, आणि त्याजपासून खगोलविचेसवधीं त्याच्या नवीन शो-
धांची माहिती विचारूनध्यावी. तेदोघेकितीएक तासपर्यंत एक-
मेकांशी गोष्टी करीत बसत. फर्ग्युसन ह्याची योग्यता इतकी वा-
ढली, हें त्याच्या ज्ञानाचें फळ होते. हा पुरुष इ० स० १७७६
त मरण पावला.

सुखाच खर साधन.
द्रव्य हें सर्व सुखाचें उत्तम साधन आहे, असें पुष्कळांस वा-

टतें. तें जर खरें असतें, तर श्रीमंत मनुष्यांस आणि राजास
दुःख कधींही झाले नसतें. परंतु, धनवान मनुष्ये पुष्कळ दुःख
करितांनाआपल्या दृष्टीस पडतात. ह्मणून तो समज बरोबर नाहीं.

सिकंदरवादशाहानें सगळी पृथ्वी जिंकिली, तेव्हां पुढें आ-
णखी जिंकण्यास कांहीं राहिलें नाहीं, आणून त्यास वाईट वाटून
तो रडला, असें ह्मणतात. सुलतान महमूद त्यानें मरायाच्या
वेळाच्या किंचितूआधीं, आपल्या द्रव्याच्या राशीकडे पाहिले
आणि, त्यांस सोडून जावयाचा प्रसंग जवळ ठेवला आहे असें
मनांत आणून, खेदाने सर्वे गाळिलीं. ह्मणजे, ह्या दोघां परा-
क्रमी पुरुषांनीं जरी एवढे वैभव संपादिलें होतें, तरी त्यांस दुःख
चुकले नाही

हे दोनपुरुष जसेवैभवानें फार थोरहोऊनगेले, तसे, तुका-
राम आणि साक्रेतीस हे ज्ञानानें थोर होऊन गेले. तूसि हे सु-
खाचे खरें साधन त्यांस सापडले होते. तुकाराम ह्या लोकच्या
सुखाची परवा मुळीचकरीत नव्हता शिवाजी महाराजांनीं त्याला
एकदा बोलावणे पाठविलें होतें. त्याला त्यानें असें सांगून पाठ-
विले कीं, ''मला तुह्यापाशीं कांहीं मागावयाचें नाहीं. आणि
तुह्यांला मी खरेंच सांगतो भिक्षेसारखे सुख दुसऱ्या कशातही
नाही.''

साक्रेतीस हा एके दिवशीं बाजारांतून जात असतां दुकानां-

तल्या अनेक वस्तु पाहून सणाला, ''किती प्रकारच्या वस्तु ह्या!
ह्या मला मुळींच कधीं लागावयाच्या नाहींत! '' दुसऱ्या एका
प्रसंगीं तो बोलला, ''मनुष्यास ह्या लोकच्या जितक्या जितक्या
वस्तु कमी लागतात, तितक्यातितक्या मानानें तो अधिक सुखी
आहे, असें समजावे.''

शिकंदरबादशाहा आणि महमूद हे एवढे धनवातू होते, तरी
ते रडले; आणि तुकाराम आणि साक्रेतीस हे, लोकांचा नाना
प्रकारचा छळ सोसून, दरिद्रात जन्म घालवून, आनंदाने मरण
पावले. हल्ली पृथ्वीमध्ये शिकंदरबादशाहा आणि महमूद ह्यास
जाणणाऱ्यापेक्षा तुकाराम आणि साकेतीसह्यांस जाणणारे पुष्कळ
अधिक निघतील. तेव्हां ह्यांत श्रेष्ठ कोण घरे? आणि सुखाचें खरें
साधन कोणाला प्रास झालें होतें बरें?

ह्मातारपणीं ज्ञानाची अभिरुचि.
ह्यातारपण हे मृत्मूकडचे बोलावणे आहे, असे साधारणपणे

सर्व माणसे समजतात. आणि त्या स्थितींत मनुष्यांच्या शक्ति

आखडत जातात. त्यामुळें त्यांचे हातून साधारण संसाराची
कामे देखील बरोबर होत नाहींत. मग इतर कठीण कामांची
गोष्ट कशास पाहिजे? परंतु, ज्ञानसंपन्न देशांतील कितीएक वृद्ध

पुरुषांचे हातून आश्चर्य वाटण्यासारखी कामे, केवळ ज्ञानाच्या

अभिरुचीने झाली आहेत.
साक्रेतीस हा मोठा तत्त्वज्ञानी होता. तो अगदीं ह्यातार-

पणी वाद्ये वाजवायास शिकला.
केतो ह्या नांवाचा एक फार नामांकित पुरुष प्राचीन काळीं

होऊन गेला. तो जाडा विद्वान् असून मोठा सूर रोमन गृहस्थ
होता. तो ऐशी वर्षांचा झाल्यावर ग्रीक भाषा शिकू लागला.

ढेतो आणि आरिस्तातल ह्यांचा शिष्य थिओक्रातस हा मोठा
विद्वान् पुरुष होता. त्याने, ''मनुष्याची स्वाभाविक नीति'' ह्या

विषयावर एक फार उत्तम ग्रंथ आपल्या वयाच्या नव्वदाव्या
वर्षी लिहिला

फ्रान्स देशाचा राजा चवदावा सुई ह्याचा प्रधान तेलियर
हा मोठा शाहाणा आणि राज्यकारस्थानी पुरुष होता. तो
आपल्या वृद्धापकाळ तर्कशास्त्र शिकला. तें कशाकरिता तर
आपल्या नातवांशीं त्याविषयी आपणास वादविवाद करितां
यावा ह्मणून!

व्होलतेर ह्मणून एक फार मोठा इतिहासकार होऊन गेला.
त्यानें आपल्या ग्रंथांत एके ठिकाणी असें लिहिलें आहे कीं,
''ल्युदोव्हिको मोनालदेस्को ह्या नांवाच्या मनुष्याने आपल्या व-
याच्या ११५ व्या वर्षी आपल्या जन्माची सगळी बखर लिहिली.''

ह्या गोष्टींवरून असा बोध ध्यावा कीं, वय केवढेही झाले
तरी चांगली गोष्ट शिकण्यास कधींही लाजूनये, मरणेहें केव्हा
तरी आहेच. उद्योग टाकिल्यानें टळते असें नाहीं, मग उद्योग
कां टाकावा?

राजांची विपत्ती.
लक्ष्मी चंचल आहे; तसें इहलोकचें सगळें वैभव अ-

गदी अशाश्वत आहे. राजकुलांत उत्पन्न झालेल्या मनुष्यांस
विपत्ति प्रास होण्याचे भय मुळींच नसतें, असे कितीए-
काच्या मनांत येतें; परंतु तें खरें नाहीं. सिंहासनारूढ झा-
लेल्या मनुष्यांस नानाप्रकारचे हाल भोगावे लागले आहेत.
ह्याचीं उदाहरणे इतिहासांत पुष्कळ आहेत.

जर्मनीचा बादशाहा चवथा हेनरी ह्यास त्याच्या मुलानें

पदच्युत करून प्रतिबंधांत शकले. आणि गादी आपण व-
ळकाविली. तेव्हां तो बिचारा मोठ्या युक्तीने आणि संक-
टानें आपली सुटका करून घेऊन स्पायर येथें गेला. तेथे
त्याला खायास मिळेना, खणून तो तेथील धर्मोपदेशकास
फार दीनवाणीने ह्मणाला, ''महाराज, मला थोडेसे गाता
येतें आहे. आपण आपल्या देवळांत मला थोडे काम सौ-
सून पोटाला घालाल तर मोठे उपकार होतील.'' तें वो-
लणें त्यानें मान्य केलें नाहीं. हा हतभाग्य पुरुष तेथेंच
कांहीं दिवसांनीं मरण पावला. त्याचें प्रेत, कांहीं धर्मसवधीं
कारणांवरून, पांच वपर्यंत तसें लोळत पडलें होते!

मेरी श्वानेत, ह्मणजे फ्रान्स देशाचा बादशाहा सो-
ळावा सुई ह्याची राणी, हीस, राज्यक्रांतीच्या धामधुमीत
३० स० १७९३ ह्या वर्षी, शिरच्छेद करून ठार मारिलें.
ती वधस्तंभावर चढण्यास जाण्यापूर्वी आपले केस आपल्या
हाताने कातरून टाकायास पाहात होती. पण तिळा कातर
मिळाली नाहीं!

फ्रान्स देशाचा राजा सातवा चार्लस ह्याचे बहुतेक स-
गळ राज्य इंग्लंदाचा राजा पांचवा हेनरी ह्याने घेतलें होतें;
तेव्हां चार्लसाकडे फक्त बर्जेस एवढे मात्र ठिकाण राहिलें
होतें. त्या प्रसंगीं त्यानें एका चांभाराला एक जोडा करायास
सांगितला. त्यास त्यानें साफ 'नाहीं' खणून सांगितलें.
झवून त्याला बरेच दिवस जोड्यावाचून काढावे लागले!

पृथ्वीवर राज्यक्रांतीच्या योगाने राजकुलोत्पन्न चांगली म-
व्ययें अत्यंत दुःसह विपत्तींत पडलेलीं आढळतात, असें
एका नामांकित ग्रंथकारानें झटले आहे, त्याच्या खरेपणाची
उदाहरणे इतिहासांतरी पाहिजेत तितकी आहेत. जे पुरुष



आपणांस श्रीमंत ह्मणवितात, त्यांतल्या कितीएकांस खरोखर
दुपारची श्रांति असते. ही स्थिति पाहून मनाला फार दुःख होतें.
परंतु, होणारापुढें उपाय नाही, असे समजून आणि देव जें कांहीं
करितो तें चांगले करितो, असे लक्षांत ठेवून स्वस्थ राहावें.

अल्प कारणांवरून मोठी कार्ये

परमेश्वरानें ह्या जगांतील वस्तूंमध्यें अनंत चमत्कार
करून ठेविले आहेत. ते विचार करून शोधून काढणें आणि
त्यापासून सुख प्रास करून घेणे हें मनुष्याकडे आहे. जे
चमत्कार मुळींच माहीत नसतात, त्यांविषयीं शोध करण्यास
मनुष्यांस प्रथम मुळींच मार्ग नसतो. परंतु बुद्धिवान पुरुष
अत्यंत अल्प गोष्टींवरून फार मोठे शोध लावितात.

सर ऐझाक तूतन ह्याने, सहज, झाडावरचे फळ तुटून
खालीं पडतांना पाहिले. तेवढ्यावरून त्यानें गुरुत्वाकर्ष-
णाचा, ह्मणजे, मोठा पदार्थ लहान पदार्थास आपणाकडे
ओढीत असल्याविषयींचा नियम शोधून काढिला. त्याच्या
योगाने पदर्थाविज्ञानशास्त्राच्या मूळच्या स्थितींत पुष्कळ फे-
रफार झाले; आणि तेणेंकरून धान पुष्कळ वाढलें.

जेम्स वात ह्याने चाहादाणीवरचें झांकण वाफेच्या जोराने
उडतांना पाहिले. त्याच्या कारणाचा शोध करितां करितां
अनेक चमत्कार त्याच्या अनुभवास आले. त्यांच्या योग्य योज-
जेने सांप्रतकाळी आगगाड्या, आगबोटी, छापखाने, माग, टां-
कसाळी इत्यादि अनेक सुखोत्पादक कारखाने चालले आहेत.

जबर हा, ग्लूलरशायर ह्या नांवाच्या प्रांतांत जन्मला,
आणि त्याच प्रांतांत सोडवरी ह्या गांवीं एका वैद्याच्या हा.

ताखालीं वैद्यकी शिकायास राहिला. तेथें एके दिवशीं शे-
तकऱ्याची एक गरीबशी मुलगी आली, आणि औषध मागू
लागली. तिला वैद्यानें विचारिलें, ''तुला देवी आल्या
होत्या काय पण? '' त्यावर तिने उत्तर दिलें, ''मला आतां
देवी यायाचे भय नाहीं दादा; कां ह्मणाल, तर, गाईच्या
थानाच्या फोडांची लस लागून मला एकदा पुष्कळ खरूज
येऊन गेली आहे.'' ह्या तिच्या उत्तराने जेन्नर ह्याचें चित्त
वेधिले; आणि, तेव्हांपासून, त्यानें नानाप्रकारचे शोध क-
रून, आणि छळ सोसून गोस्तनदेवी माणसास काढ.
ण्याची रीति प्रचारांत आणिली. तिच्या योगाने जगांतील
सर्व माणसांचे फार हित झालें आहे.

ह्या थोर पुरुषांनीं हे शोध लाविले, हे त्यांचे जगावर
फार मोठे उपकार आहेत. वस्तु शोधून काढणारांचे जर
आपण इतके आभारी होतों, तर ज्यानें त्या वस्तु निर्माण

केल्या आहेत, त्याचे किती उपकार मानावे बरें?
झाडावरचे फळ खालीं पडणे, चाहादाणीचें झांकण उ-

डणें, आणि त्या गरीब मुलीचे बोलणे, ह्या अल्प कारणां-
वरून गुरुत्वाकर्षण, वाफेची शक्ति, आणि गोस्तनदेवी ह्या

मोठ्या कार्याची सिद्धि झाली.

कण.
कण नव्हतें असा माणूस आजपर्यंत ह्या जगांत उ-

त्पन्न झाला नाहीं, आणि पुढें कधीं व्हावयाचा नाहीं.
कदाचित् असें देखील वाटतें कीं, कणाचें ओझे डोक्या-
वर घेतल्यावांचून मनुष्यास ह्या पृथ्वीवर जन्मताच याव-
याचें नाही. तें कण ह्या लोकीं जन्मास आल्यावर त्याच्या

योग्यतेप्रमाणें कमजास्त होत असते. आपल्या मातुश्रीने
मोठ्या कष्टानें आपणांस नवमास पोटांत वागविलें; आई-
बापांनी हाडाची कार्ड करून, खाऊपिऊ घालून, लहानांचे
मोठे केलें; इष्टमित्रांनीं सत्स्तंजि दिली; गुरुजीनी उत्तम
विद्या शिकविली; राजाने सर्व प्रकारच्या परचक्रांपासून रक्षण

केलें; उत्तम ग्रंथकारांनी लिहिलेले ग्रंथ वाचायास मिळून
सकर्क्तयाविषयी अंतःकरणांत प्रकाश पडला; आपल्या ज-
न्मभूमीने, आपला सगळा मार जन्मापासून सावरून, अन्न.
वस्त्र, हवा, पाणी, इत्यादि जें जें लागलें तें सगळें पुरवून
उत्तम प्रकारे रक्षण केलें; आणि हें जग इतक्या, अपघातानी
निरंतर भरलेलें असता-ह्मणजे आपणांस अपरत्मूचें भय पा-
वलोपावलीं असतां-इतकीं वर्षे परमेश्वरानें आपणांस सुखरूप
ठेविले; तेव्हां, ह्याबद्दल आपल्या मातुश्रीचे, आपल्या पिल्याचे,
आपल्या इष्टमित्रांचे, आपल्या गुरूंचे, आपल्या राजाचे, उत्तम

ग्रंथकाराचें, आपल्या जन्मभूमीचे, आणि परमेथराचें
आपणांवर फार कण चढले आहे, हें उघड आहे. हें सगळे
कण फेडायास आपणांस शंभर वर्षें आयुष्य असलें तरी
तें पुरेल काय? आपण ऋणको एकटे, आणि आपणांस
धनको हे इतके! शिवाय, अमुक एक कृत्य केलें ह्मणजे
आपण मातूकणांतून मुक्त झालो, असें ह्मणण्यास

कांहीं जागा आहे का? अथवा ज्या धर्मग्रंथकारांनी

किंवा अवतारी पुरुषांनी आपणांस परमेश्वराकडे वळविले
किंवा परमेश्वराकडे जाण्याचा मार्ग दाखवून दिला
त्यांचें कण-ह्मणजे सर्वांत अतिशयित मोठें कण-
त्यापासून आपण कोणत्या प्रकारें मुक्त व्हावें? सारांश
सांगावयाचा एवढाच कीं, ह्या जगामध्ये आपणांस जें सुख

होत आहे, ते, लक्षावधि किंवा कोड्यावधि माणसांच्या,
साक्षात्. किंवा परंपरागत साह्यानें होत आहे, खणून आपण
तितक्या सर्वाचे कणी आहोंत-देणेकरी आहोंत. तें देणे
देणे हें आपलें कर्तव्य आहे. त्या कर्तव्यास चुकतो, त्यास
नरकवास भोगावा लागतो, असा सिद्धांत सर्व धर्मशास्त्रांत

ग्रथित केला आहे. खणून ह्या कणांतून पूर्णपणे मुक्त
होणें जरी आपणांस शक्तिबाह्य आहे-किंबहुना अमानुष
आहे-तरी, ते फेडायाचा प्रयत्न करणें-त्या प्रयजामध्यें

कायावाचामनेंकरून झटणें-त्यांत आगचोरपणा न करणें
इतकें तरी आपण करावे, ह्मणजे पुरे.

आणखी दुसरें असें आहे कीं, आपणापक्षो श्रेष्ठ आ-
हेत, त्यांचेंच काय तें क्या आपण लागतो असें नाहीं;
तर आपणांपेक्षा कनिष्ठ आहेत, त्यांचेही ऋण आपण
लागतो आपल्या पतीचे संगोपन करणें, आपल्या मुला-
बाळांस खायाप्यायास घालून त्यांस विद्या शिकविणे,
आपल्या सेवकांशी ममतेने वागणें, आणि एकंदरींत आ-
पणांपेक्षां कनिष्ठ आहेत त्यांस अशा रीतीनें वागविणें कीं
स्वांपासून त्यांस सुख व्हावें, ताप होऊं नये-? सगळे
आपणांवर कणच आहे. तें यथायोग्य रीतीने फेडायाचा
प्रयत्न सगळी चांगलीं माणसे करित असतात, आणखी
त्या संबंधानें केवढी मोठी सकटे आली, तरी तीं भोगितात.
भीमसेन महान पराक्रमी होता. त्याला कौरवनाश अगदीं
सहज करितां आला असता. परंतु, इकडे ज्येष्ठ आता धर्म-

राज ह्याच्या आज्ञा पाळावयाच्या, आणि तिकडे पती द्रौपदी
हिच्या संकटाचें निवारण करावयाचें, अशी आडविहीर
त्याला झाली होती. त्या स्थितीतले दुःख त्याने शांतपणें सोशिलें.

विराटाच्यापाकशाळेतत्याला निद्रिस्त पाहून द्रौपदी त्याला जें
कठोर भाषण बोलली, ते खरोखर अत्यंत हृदयभेदक होते, ते-
जखी पुरुषास मरणप्राय होते. तरी तें त्यानें सोशिलें. त्या

प्रसंगाचे वर्णन पंतांनीं केलें आहे.
आर्या.

पाहूनि क्यो भीमा आश्रय तुज काय हें मेहानस हौ
न यशोहानि सहा गा सुशा सैहकाय हेमेहान सहा. १.
साधू गळां पडनि ह्मणे मेला किंवा तुह्यी अहां सासू
होते ह्मणत व्याली माझीच रिपुक्षैयावहा साबू २.
मी काय भली निद्रा सुखदात्री काय हा महान सखा
गमले वपुचि यशोधिक तरि अन्नचि धरुनि हें महानस खा. ३.
निजला काय मृतापरि व्हा जागे सिहसे उठा राहो
निद्रा कीर्ति वराहो -हीप्रद हा वाह श्वैगुकुठारा हो. ४.
हे स्त्री कहे प्रतिष्ठा तुमची जरि ईस सोडितां पाणी

४ चाथें च' असें वदला कां प्रथम जोडितां पाणी. ५.
दावी रडोनि झाले जे गंध उगाळितां स्वहात किणी
भीम ह्मणे विधिलेखनि! लेखनि नच वचकलीस घातकिणी. ६.
नेत्रे पुसोनि कवडनि भीम सतीला ह्मणे उगी न रडे
अज्ञातवास नसता तरि अरिचें तैचि मुरडितों नरडे. ७.
धर्माज्ञेतें ज्याला मी साध्यि न अंधनंदनेर्गदेतें
सुख गुरुर्वेचोनुगचि वपु दे न सुँरॅसगधनंदनग दे तें. ८.

ह्यावरून स्पष्ट दिसून येतें कीं, ज्-ऱ्ये-हबंधूचे आणि पतीचे असें
१ पाकशाला. २ हाय. ३ सदेह. ४ सुवर्णहानि. ५ सोसा. ६ जीवंत.

७ शबुनाशकर्त्यौस. ८ लज्जास्पद. ९ परशुरामाच्या परश्ख.
२० पाणिग्रहणाच्या वेळची प्रतिशा--शपथ. ११ घट्टे पडलेले. १२दु-धनाच्या गदेला. १ दे गुरुवचन पाळणारे. १४ उत्तम रसगपयुक्?'

नंदनवनांतील गीत.



उभयतांचे ऋण फेडण्यास भीमसेन प्रयत्न करीत होता, त्यास
पराकाष्ठेचे क्लेश भोगावे लागले. हा प्रकार कमजास्त मानानें
सगळ्या विचारशीलांस लागू आहे. पण, त्यांत, एक मोठे धो-
रण व्यक्त आहे. तें हें कीं, ज्याचे कण सर्वात मोठे असतें,
त्याचें क्या फेडण्याचा प्रयत्न आधीं आणि मोठ्या आस्थेने क-
रायाचा, असा शिष्टसंप्रदाय आहे. थोर माणसे सर्वाची कणी
असतात, त्यांत आपल्या राष्ट्राची कणी फार असतात. लणून तें
कणफेडण्याचा प्रयत्न तीं करीत असतात. त्यांची गणना साबूत
होते-देवमाणसांत होते. ह्मणून, आपणांवर आपल्या राष्ट्राचें

कण काय आहे, आणि तें फेडण्याचे सामर्थ्य आपणांस किती
आहे, ह्याचा विचार करून, तें सगळे सामर्थ्य त्यांत खरचि-
ण्याचा प्रयत्न कायावाचामनेंकरून करावा; हें प्रत्येक विचारी
मनुष्याचे कर्तव्य आहे. तें करावयाचें कसें, हें स्पष्ट थो-
डक्यांत सांगतां यावयाचे नाहीं. तरी, आपल्या देशबंधूंचे
हित, आपल्या मनास योग्य वाटेल तसें, करवेल तितके, करवेल
तेथें, आणि करवेल तेव्हां करावे. आपण सदाचरणाने, गरीबीनें,
नग्रतेने आणि हितबुद्धीनें वागून, आपल्या देशवधूस, आपल्या
राजकर्त्यास आणि परमेश्वरास संतुष्ट करण्याचा प्रयत्न करणें ह्यांत
सगळे येतें. आणखी मोठाल्या विद्या करून आणि शास्त्रे पढून
माणसास जें काय संपादावयाचें आहे, तें हेंच आहे. मनुष्य
लहान असो कीं मोठा असो, त्यास हें कृत्य थोडेबहुत तरी सा-
धर्ता येण्यासारखे असतें. माझ्या गरीबाच्या हातून काय व्हा-
वयाचे आहे, ही सबब लंगडी असते. ह्मणून, शांतपणे हें कण
केडण्यास सर्वांनी यथाशक्ति प्रयत्न करावा.

नीतिबोध
-ओव्या

पुढें ओडवूनि प्रारडवा जो टाकी प्रयत्न धंदा
तो पुरुष बुद्धिमंदामाजी गणती जाणते.
न कीजे कोणाची हेलना न वोलावें दुष्ट वचना
जाणोनि पराची वेदना परोपकारा भजावें.
ध्यावे थोरांचे आशीर्वाद भूतीं न करावा विरोप
वर्मस्पर्शाचे कुटिलशब्द न बोलावे कवणातें.
उगोणी न जावें परसढना विनोदही न कीजे परछळणा
दुरुक्ति बोलतां दुर्जना प्रत्युत्तर न द्यावें.

संसर्ग न करावा नीचाचा विश्वास न मानावा मत्सऱ्याचा
क्रोध मद मत्सर यांचा विटाळ मानी मानसे.
कुटिल असत्य वर्मस्पर्श हेळन छलन हास्य उपहास
जेणे पुढिलां होतसे त्रास ऐसें वाक्य न बदावें.
उपकारियांचें लक्षण अपार आपण केले कोटी उपकार
न बोले तो उत्तम नर उत्तम पुरुप बोलती.
गेलें हृदयी नाठवावें केलें मुखी न बोलावे
नृत्य सर्वदा न रकडावे साधुवर्तन ह्या नां.

'मुक्तझवर

दीर्घ प्रयत्न.

१.

४.

मोठी कामे दीर्घ प्रयतांवांचून सिद्धीस जात नाहींत. आणि
दीर्घ प्रयत्न करण्यास मनुष्याचे ठायीं शांति आणि धीर ही आ-
वश्यक आहेत

अमेरिकेंत आबुदन ह्या नांवाचा एक विद्वान् पुरुष होऊन
गेला. तो पक्ष्यांविषयीं निरंतर शोध आणि विचार करीत असे.
त्यानें कितीएक वर्पे श्रम करून सुमारें दोन? उत्तम चित्रें काढून

तयार केली, आणि तीं एका पेटींत ठेवून तो कांहीं कामाकरिता
दुसऱ्या गांवीं गेला. आणि परत येऊन पाहूं लागला तो, त्या

पेटींत सहखावधि मुंग्या भरून त्यांनीं त्या चित्रांचा नाश केला
आहे, असें त्याच्या दृष्टीस पडलें. तेव्हां त्याला फार वाईट वा-
टले आणि कितीएक रात्री त्याला सत्य झोप देखील आली
नाहीं. त्याविषयी त्यानें स्वत: असें लिहिले आहे कीं, ''काही
दिवस लोटल्यावरमला पुनः उद्योग करण्याची नवी उमेदआली,
आणि दोन वर्षांत तीं सगळीहूचत्रें पहित्वापेक्षांही अधिक चौ-
गली अशी मीं तयारकेली.''

सर ऐझाक न्यून ह्या तत्त्वज्ञान्याने कितीएक वर्षेपर्यंत पु-
ष्कळ शोध आणि गहन विचार करून एक पुस्ततक रचिले होतें,
तें, त्याचा आवडता कुत्रा मोत्या त्यानें तोंडांत धरून दिव्याच्या
ज्योतीशी नेले, तेव्हां तें जळून गेलें. तेव्हां तो पुरुष त्यावर न
संतापतां शांतपणाने सणाला, ''मोत्या, तुझे हातून आज केवढी
हानि झाली, हें तुलाठाऊक नाहीना ?'' इतकें बोलून तो पुनः-
आपल्या उद्योगास लागला.

कार्लाइल ह्या ग्रंथकारानें फ्रान्स देशांतील राज्यक्रांतीच्या इ-
तिहासाचा प्रथम भाग बहुत श्रम घेऊन तयार केला, आणि,
तो आपल्या शेजाऱ्यास वाचायास दिला. तो त्या शेजाऱ्याच्या
मोलकरणी, रद्दी कागदाचेंपुडके झणून, चाहा तयार करते-
वेळीं चुलीत घालून जाळून टाकिला! हें कार्लाइल ह्याला कळले
तेव्हां त्याला फार वाईट वाटलें. पण तोंडाबाहेर रागाचा एकही
शब्द न काढता, तो ग्रंथ त्यानें तितके श्रम करून पुनः लिहिला.

जिआदिनि हा एक अत्यंत वाद्यविद्याप्रवीण मनुष्य होता
त्याला एका तरुण माणसाने विचारिलें, ''तुमच्या इतकें शिका-

यास किती दिवस अभ्यास करावा लागेल बरें ?'' त्यानें उत्तर

दिलें, ''दररोज बारा तासप्रमाणें एकसारखी वीस वर्षें.''
ग्रीक लोकांनीं दाहा वर्षेपर्यंत तायर शहरास वेढा घातला,

तेव्हां तें त्यांच्या हातीं आलें.

आनंदी वृत्ति.
मनुष्याला सुख होणें हें त्याच्या वृत्तीवर आहे. संपत्ति विपुल

आहे आणि जर वृत्ति आनंदीनाहीं, तर माणसाला सुख कधीं
व्हावयाचें नाहीं ह्मणून, थोर पुरुष प्राप्त स्थितींत आपली वृत्ति

आनंदी ठेवितात; उगाच कुरकुरत बसत नाहींत.
सिदनी स्मिथ हा विलायतेत एका प्रांताचा धर्मोपदेशक

होता. त्याला तें काम आवडत नव्हतें. तरी, तो अणे कीं, ''हें
काम मला आवडेसें करण्याचा मीं निश्चय केला आहे.'' ह्याच

पुरुषाने वृद्धापकाली आपल्या एका मित्राला लिहिले, ''मला सं-
धिवात, दमा आणि दुसरे सात रोग ह्यांची पीडा आहे. बाकी
माझी प्रकृति बरी आहे''!

जमी तेलर हापुरुष इंग्लंदांत होता. राज्यक्रांतीच्या घडामो-
डीत, इतर लोकांवरोवर, त्याच्याही घरादाराची आणि कुटुंबाच्या
माणसांची वाताहात झाली. त्याचें सर्वस्व गेले, आणि त्याला।
सर्व गोष्टींची वाण पडली. अशा स्थितींत असतां, त्यानें आपल्या
एका मित्रास लिहिले, ''मी प्रजासत्ताक पक्षाच्या लोकांच्या हातीं
सापडलो आहें. आणि माझें सर्व कांहीं गेलें आहे. आतां काय?
तरीवरे, त्यांनीं सूर्य, चंद्र, माझी आवडती बायको, ज्यास
माझी दया येते असे कांहीं मित्र, आणि मला साह्य करण्यास
तयार आहेत असे कांहीं मित्र, ही राहू दिली आहेत, हें फार
चांगले आहे. माझी आनंदी वृत्ति मजपाशीं आहे.त्याप्रमाणें, ध.

मांच्या योगाने जें समाधान होतें, तें मला आहे..... .इतक्या
सुखांत थोडी दुःख असलें ह्मणून काय झालें? त्याविषयी क-
शाला कुरकुरावें ?''

मूलर हा मोठा नामांकित गणिती होता. तो ह्यातारपणीं
अगदीं आंधळा झालाहोता. तरी, तो दुःखीहोऊन कधीं कण्हत
बसत नसे. तो त्यांतच होईल तितका अभ्यास करी, आणि
अबल्या वेळांत आपल्या नातोंडांस त्यांचे धडे शिकवून आन-
द्राने कालक्रमणा करी.

सहुणांची प्रशंसा.
सहुणांची प्रशंसा करणें हें थोरपणाचें लक्षण आहे. त्यांत

खरे बोलणे आणि जनांस सन्मार्गानें वागण्यास उत्तेजन देणे
ही दोन साधतात.

दाक्तर जान्सनअसें ह्मणत असे कीं, ''दुसऱ्याच्या आगच्या
सहणाची प्रशंसा करण्याच्या संवईच्या योगाने जितके मित्र

जोडतात, तितके दुसऱ्या कोणत्याही गुणाच्या योगाने
जोडत नाहींत.''

महाराणी व्हिक्तोरिआ ह्यांचा भ्रतार प्रिन्स आलवर्त ह्याचे
चरित्रांत त्यांजविषयीं असें लिहिले आहे-कोणी एकादे चा-
गले भाषण केलें, अथवा चांगले काम केलें, तर त्याची प्रशंसा
वारंवार करावी, हा गुण त्यांचे ठायीं फार वर्णनीय होता.
त्याविषयी त्याला मोठा आनंद वाटे, आणि त्याची वाहवा तो
पुढें कितीएक दिवस करी. मग तें भाषण अथवा कृत्य ए-
काया लहान मुलाचे असो, अगर एकाद्या ह्माताऱ्याचे असो.
त्यापासून त्याला हर्ष होई.''

चांगला गुण शत्रूच्या ठायीं जरी असला, तरी सुज्ञ पुरुष

त्याची तारीफ करितात. देवादिकांस अटकेत ठेवण्याच्या अत्या-
चारावरून आमचेकडील भाविक विद्वान रावणास नांवें ठेवि-
तात; परंतु त्यानें वेदाची खडे केलीं त्या त्याच्या विद्वत्तेवरून
त्याची वारंवार स्तुति करितात.

ऽ५.पुत्रास पत्याचा वाच.
झळ्यांत लार्दचेस्तरफीएद ह्या नांवाचा एक फार थोर पुरुष

होऊन गेला. त्याला एकच मुलगा होता. तो त्याला प्राणापली-
कडे आवडत असे. तरी, विद्याम्यासाच्या कामी त्याची शिक्षा

फार कठीण असे. आपल्या पुत्रानें चतुरख व्हावें, अशी त्याची
फार इच्छा होती, ह्मणून त्याचा विद्याम्यास वराच झाल्यावर,
त्यानें त्याला युरोपातले इतर देश पाहण्यास पाठविलें. त्याबरो-
वर त्याला एक चांगला शिक्षक त्यानें दिला होता. हा मुलगा
प्रवासांत असतां त्यास त्याच्या बापाने जीं पत्रे पाठविली, त्यांत
त्यानें त्याला फार उत्तमवोधकेला आहे. तसा बोध आपले मुलांस
करावा, असें सर्व बापांच्या मनांत येईल, पण तें सामर्थ्य थो-
डक्यांचे ठायीं आढळेल. त्या बोधांतले कांहीं चुटके ''पुत्रास
पित्याचा वोध'' ह्या सदराखाली आली देण्याचे योजिले आहे.

योग्य वर्तणुकीविषयी त्याच्या एका पत्रांत असें आहे-''वेळ
पाहून वागणे, हें फार अगत्याचे- 'आहे. कितीएक गोष्टी अशा
आहेत कीं, त्या योग्य स्थळी आणि योग्य वेळीं केल्या असतां
शोभतात; त्याच भलत्या स्थळी आणि भलत्या काळी केल्या तर
लजेस कारण होतात. पाहा. खेळणे हें अभ्यास झाल्यावर



किंवा काम आटोपल्यावर शोभते आणि तेंच, शिक्षक शिकवीत
असता अगदीं वाईट दिसते. ... ..माझी कृपा संपादावी, अशी
जर तुझी इच्छा आहे, तर, आपल्या शिक्षकाची कृपा संपाद
ह्मणजे झाले. तो जें शिकवील तें मनापासून शीक, आणि जें
सांगेल तें मनापासून ऐकून, त्याशीं सभ्य रीतीनें वाग; ह्मणजे
-त्याची कृपा तुजवर सहज होईल.. ..

बाजार हें वस्तु विकत घेण्याचे ठिकाण होय. तेथें प्रसं-

गवशातू सर्वास जावें लागतं. तेथें अनेक वस्तु विकरीस
मांडलेल्या असतात, आणि अनेक प्रकारच्या माणसांच्या गाठी
पडत असतात. तेथें वागावयाचे बरेंच कठीण असतें. त्याविषयी
.थोड्या सूचना करितो.

१. आधीं प्रथम बाजारांत जाण्याचा प्रसंग बरोबर आहे
कीं नाहीं तें पाहावे. ह्मणजे असे. बाजारांत जायाचे वस्तु
विकत घेण्यास, त्या वस्तूची आवश्यकता-फार जरूर-आहे
कीं काय, हें आधीं मनांत आणावें आणि ती पाहिजे-तिच्या-
वाचून चालावयाचें नाहीं-असें खचीत वाटल्यास बाजारांत
जाण्याचा विचार करावा. उगाच हिंडण्यास बाजारांत कधींही
जाऊं नये. ह्यास मुख्य दोन कारणें आहेत. वेळ फुकट जातो,
हें एक; आणि गरज नसते अशा वस्तु विकत घेण्याविषयी
मोह पडतो, हें दुसरे. ह्यासाठी आधीं बाजारांत जाण्याच्या
पूर्वी चांगला विचार केला पाहिजे.

२. बाजारांत लक्षावधि वस्तु विकावयास मांडलेल्या अस-
सात. त्या आपापल्यापरी उपयोगी असतात. त्यांत निरुपयोगी
अशी वस्तु एक देखील नसते. पण, त्यांतल्या कोणत्या वस्तूच्या

खरेढीकरिता आपण आलो आहो, ह्याचे अवधान ठेऊन, तिज-
विषयीं मात्र चौकशी करावी. इतर वस्तूंकडे लक्ष देऊं नये.
दुकानांतल्या वस्तूभूविषयी उगाच विचारपूस करावी, आणि कां-
हींएक घेऊं नये, हा हलकेपणा आहे. त्याच्या योगाने दुकान-
दारास त्रास होतो, आणि त्याचे ठायीं आपलेविषयीं अमूल्य
बुद्धि उत्पन्न होते, ती, उगाच कां उत्पन्न होऊं द्यावी? वाकी,
ही नाहीं तर ती, ती नाहीं तर दुसरी, अशी वस्तु घ्यावयाची
असल्यास त्या सर्वांविषयी विचारपूस करणे हें योग्य आहे. ती
विचारपूस कार्यापुरती असावी. उगाच फाजील नसावी.

३. ही विचारपूस करतांना अनेक प्रकारच्या माणसांशीं
बोलण्याचा प्रसंग येतो. तीं सगळींच चांगली नसतात. चांगलीं
असतात, त्यांविषयीं कांहीं सांगायास नको. परंतु इतरांविषयी
थोडे सांगायास पाहिजे. आपण हें लक्षांत ठेविले पाहिजे कीं
तीं माणसे, आपणांसारखींच गरजू असतात. ह्मणजे, आपणास
जशी वस्तूंची गरज असते, तशी त्यांस आपल्या वस्तु विक-
ण्याची गरज असते. पण, त्यांतल्या त्यांत आपण त्यांच्या दा-
राशीं जातो. तेव्हां आपण त्यांशीं विशेष नसतेनें वागणे योग्य
आहे. वस्तूची किंमत तीं माणसें कधीं एक सांगत नाहींत;
प्रथम पुष्कळ सांगतात; आणि आपणांस पुष्कळ कमी बोलावी
लागते. त्यांत उभयपक्षी राग येण्याचा संभव असतो. पण हें
लक्षात ठेवावे कीं त्यांत राग येण्यास कांहीं कारण नाहीं. सौदा
आहे. पटल्यास करावा, नाहीं तर तसाच राहू द्यावा. त्यांत जो
राग येतो, तो किंमतीच्या मानावरून येत नसतो, तर वो-
वण्याच्या पद्धतीवरून येत असतो. ती पद्धत नम्रपणाची अ-
सायी, ह्मणजे झाले. असे असूनही प्रसंगीं दुकानदार कांहीं
अधिक बोळलासें आपणांस वाटलें, तर तें सोसून घेऊन दुस-

रीकडे निघून जाणें हें शहाणपण आहे; भांडत बसणे हें शा-
हाणपण नाहीं. एके वेळीं एका दुकानदारास आह्मीं सहज
हटले कीं, ''मालावर तुमची सत्ता आहे; आमची काही जब-
रदस्ती नाहीं.'' तें ऐकतांच तो उसळून ह्मणाला, ''जवरदस्ती
करणार तूं कोण मोठा बाजीराव !'' आतां येथें काय करावे?
गुपचूप निघून जावे हें बरें.

४. वस्तु विकत घेण्याच्या कामी कोणातरी माहीतगार मा-
णसाचें साह्य आरंभी तरी निदान आवश्यक असतें; नाहीतर
माणूस फसते. त्यांत मुंबईसारख्या मोठ्या शहरांत तर नवख्या
माणसाने वाजारच्या खरेदीला एकट्या कधींच जाऊं नये. कां
कीं, अशा वाजारांतलीं माणसे फार धूर्त असतात, तीं खेड्याच्या
नवख्या माणसाला, नुसत्या त्याच्या चर्येवरून तेव्हांच ओळ-
खतात, आणि एकाद्या वस्तूची किंमत एकदम तिप्पट चौपट
सांगतात. तेव्हां, गिऱ्हाइकास, आपल्या सम्यपणाकरितां तरी
निदान, त्याच्या निमे किंमत बोलावी लागते; आणि अशा
रीतीनें तें गिऱ्हाईक फसते, ह्मणून कोणी माहीतगार माणूस
बरोबर घेतल्यावांचून नवख्याने बाजारांत जाऊं नये.

५. वस्तु रोख पैसे देऊन घ्यावी; उधार कधीं घेऊं नये.
पाहिजे असेल त्यापेक्षा थोडी कमी अशी वस्तु घेऊन-किंवा
उशीराने घेऊन-अडचण काढावी. पण उधार घेण्याच्या भरीस
पडूं नये. उघार घेण्याने अनेक तोटे होतात. एक तर, वाणी
देईल तसला, देईल त्या दराने माल ध्यावा लागतो. तेणेकरून
माल वाईट मिळून पैसा फार जातो. शिवाय, उधार मिळत
असल्यामुळें पाहिजे असतो त्यापेक्षा अधिक माल माणूस घेते.
आणि तो अधिक आलेला माल इकडे तिकडे फुकट जातो.



आणखी ह्या सगळ्यांपेक्षा मोठा जो तोटा होतो, तो हा कीं,
डोक्यावर कर्ज वाहाण्याची सवय लागते. कर्जाची लाज नाहीशी
होते. आणि तिच्या पायी पुढें सर्वस्वी नाश होतो, मनुष्याला
अन्नाहीशी होते, आणि तो कर्जबाजारी होतो. ती स्थिति
अत्यंत भयंकर आहे ती शत्रणूसही कधीं येऊ नये. कर्जाच्या
योगाने माणसाचे माणूसपण नाहींसे होतें. अणून उधार
घेण्याचा पाठ मुळींच ठेवू नये. दे घे रोखठोक असावी, त्या-

सारखे सुख नाहीं

६. बाजारांत वस्तूची खरेदी करण्यास जो पैसा पडतो, तो
कमी पडो, बरोवर पडो, कीं अधिक पडो, तिची बरोबर किंमत
इतरांस होत नाही, तिची किंमत बहुधा कमी करितात. त्याची
क्षीत मानू नये. आधीं सहसा अशी किंमत करण्याचा प्रसंग

आणूनये; आणि आलाच तर, कोणी काय बोलतील तें ऐकून
घ्यावे. वाद करीत बसू नये. कां कीं त्यापासून कांहीं लाभ
नाहीं. खरेदी ही एक प्रकारची लढाई आहे. वाणी व गिऱ्हाईक
ही माणसे एकमेकांस ठकवायास पाहात असतात. त्यात आ-
पत्त्या कसबांत जें कोणी अधिक शाहाणें असतें, त्याचें साधते.'
आणखी, साधारणतः वाणी हे एकसारखा विकण्याचा धंदा क-
रीत असतात, त्यांस नेहमी अनेक प्रकारच्या वऱ्यावाईट माण-
साचा सहवास होतो, त्याच्या योगाने त्यांचे व्यवहारचातुर्य
पुष्कळ वाढलेले असतें. त्या चातुर्याच्या बलावर ते गि-हा-
इकास चकवितात, ह्यांत कांहीं नवल नाहीं. शहाणपणाचा
पगडा वर असलाच पाहिजे. आणखी ह्याविषयी गिऱ्हाइकास
खंती वाटण्याचें प्रयोजन नाहीं. कां कीं, वाणी तो सकाळपा-
सून संध्याकाळपर्यंत वाणीपणा करीत असतो, तो पक्का वाणी
व्हावा आणि गिऱ्हाईक हें गिऱ्हाईकपण आठचार दिवसांनीं

कधीं घटका अर्धी घटका करते, तें वेताचे शाहाणें असावें, हें
साहाजिक आहे. सगळे अम्यासाचे फल आहे.

७. दुष्काळ पडतो, आणि धान्य महाग होतें, तेव्हां दाणे-
वाले कट करून गरीबांस नाडतात, असें वाटून त्यांचा राग
येतो. परंतु, ती कल्पना खोटी आहे. ''धारण आणि मरण
कोणाच्या स्वाधीन नाहीं,'' अशी जी जुनीह्मण आहे, तीपुष्कळ
अशी खरी आहे. धान्य काय आणि दुसरी एकादी वस्तु काय,
ती सस्ती होणें किंवा महाग होणें तें तिच्या गिऱ्हाइकीवर ८-
णजे गरजेवर आणि पुरवठ्यावर अवलंबून असतें. बाजारांत
मालाला गिऱ्हाईक कमी असलें ह्मणजे माल सस्ता होतो; आणि
गिऱ्हाईक पुष्कळअसलें ह्मणजे तो महाग होतो; त्यांत वाज्या-
कडे कांहीं नसतें. मालमहाग विकत असतां बाजारांत वाहे-
रचा माल खून आला कीं, आपला माल लवकर विकण्याच्या
चढाओढीने तो माल वाणी एकापेक्षा एक अधिकाधिक सखा
करतात, किंवा त्यांना तो सखा करावाच लागतो. तेथें त्यांच्या
मर्जीची गोष्ट नसते. त्याप्रमाणेंच, गिऱ्हाईक पुष्कळ असलें
कणजे जो तो आपला माल विकवेल तितका अधिक पैशांस
विकावयास पाहातो, तीच महागाई होय. ह्मणजे सस्ताई किंवा
महागाई ही वाण्यांच्या हातीं नसते, हें लक्षांत ठेवायाचें. म-
हागाईबद्दल वाण्यांवर संतापणें हें राख नाहीं.

८. वाणी बाजारांत पदार्थ आणितात, आणि गिऱ्हाइके ते
विकत घेतात; ह्यांत कोणी कोणावर उपकार करीत नाहींत.
पैसा हा सगळ्या व्यवहाराचा राजा आहे. त्याला आपलासा
करण्याकरितां हे सगळे प्रयत्न चालले असतात. आणखी, हा
पैसा मिळवेल तितका मिळविण्याचा प्रयत्न चाललेला असतो.
तेव्हां त्या संबंधाच्या बोलण्यांत खोटे पुष्कळ असावें हें साह-

जिंक आहे. व्यापाराची स्थिति एका प्रकारे अशी चमत्कारिक
झाली आहे कींत्यांत खोटे बोलण्यावाचून निभावतच नाहीं,
असें पुष्कळांचे खणणे आहे. एक वाणी खरें बोलण्याचा नियम
धरील, पण त्याला नानाप्रकारचीं शंभर गिऱ्हाइके भेटणार, तीं
खोटे बोलणार-ह्मणजे माल एका रुपयाला घ्यावयाचा विचार
असला तरी प्रथम ओठ आण्यांस मागणार. तेव्हां, वाण्यासही
त्यासारखे होणें भाग पडते. त्यांत कोणाला दोष लावण्याचे
कारण नाहीं. तथापि, मालाची किंमत एक सांगितल्यानें वेळ
आणि श्रम हे दोन्ही वाचतात, असा अनुभव आहे, आणि कि-
तारिक एकवचनी दुकाने फार चांगल्या रीतीनें चालली आहेत.

९. विचारदृष्टीनें पाहिले असतां प्रपंच हा एक बाजारच
आहे. ह्यांत चांगुलपणा आणि वाईटपणा हे दोन पदार्थ मां-
डलेले आहेत. त्यांचा क्रयविक्रय चालला आहे. त्यांतले चा-
गुलपण घेण्याचा प्रयत्न यथाशक्ति करावा. त्यास श्रम करावे
लागतात; कष्ट सोसावे लागतात; आणि जगाचे 'आघात' वा-
हावे लागतात. पण जीविताचे खरें सार्थक त्यांतच आहे.
''तुका ह्मणे तोचि संत, सोशी जगाचे आघात.'' बाजारांत
कोणी वाणी असो, का गिऱ्हाईक असो, तो निघून गेल्यावर
बाकीच्या दोन्ही प्रकारच्या- मंडळीने हळहळावें-मोठी हानि
झाली असें ह्मणाचें असें वागावें,-ह्मणजे संसारवाजार चांगला
आटोपला, असें ह्यणावयाचें.

चमत्कारिक रीति.
मनुष्यांच्या रीति त्यांच्या खभावानुरूप असतात असें पु-

ष्कळ गोष्टींवरून स्पष्टपणे दिसून येत असतां, आणि मनुष्यांचे
स्वभाव बहुतकरून एकसारखे असतां, भिन्नभिन्न देशांत, भिन्न-
भिन्न रीति कशा प्रचारांत आल्या ह्याचे मोठे नवल वाटतें.

मालदीव वेटांतले लोक अगदीं एकटे एकटे बसून खातात.

ह्मणजे, पाने वाढत्यावर, कुटुंबांतल्या प्रत्येक माणसाने आपापले
पान उचलून, आपल्या इच्छेप्रमाणें, एका एका कोपऱ्यात जाऊन
वसावे, आणि तेथें आपलें खाणे कोणाच्या नकळत खावे, अशी
त्यांची चाल आहे.

फिलिपैन बेटांतल्या लोकांची रीति, वर सांगितलेत्या रीती-
च्या अगदीं उलट आहे. त्यांच्यांतल्या एकाद्यास जर कधीं एकटें
जेवायास वसावयाचा प्रसंग आला तर तो लवकर लवकर
रस्त्यांत जाऊन कोणातरी एकाद्या ओळखीच्या मनुष्यास
मोठ्या आग्रहाने बोलावून आणितो, आणि त्याला आपल्या
पंक्तीस जेवायास बसवितो. ह्मणजे त्या लोकांस एकटे जेवणे
मुळींच बरें वाटत नाहीं.

दक्षिण पासिफिक महासागरांत दक्षिण अमेरिकेच्या पश्चिमेस

ओताहिती ह्मणूनवेटे आहेत. त्यांतले लोक एकमेकांशी मिळून
मिसळून राहणारे आहेत. परंतु, जेवतेवेळी ते एकमेकांपासून
तीन तीन चार चार हातांच्या अंतरावर एकमेकांकडे पाठी
फिरवून बसतात. आणि जेवण आटोपेपर्यंत ते एक शब्द
देखील कोणाजवळ बोलत नाहींत.

ब्राझिल देशांत जे इंदियन लोक आहेत, ते जेवतांना किंवा
दुसरें कांहीं खातांना मध्ये पाणी पीत नाहींत. त्याच्यातल्या
एकाद्याने जर हा नियम मोडिला, तर ते त्याला पापी आणि
मूर्ख समजतात.

अमेरिकेतले इंदियन लोक, घरीं जेवावयास बोलाविलेल्या
मेजवान लोकाबरोबर कधीं जेवायास बसत नाहींत. ते मंडळीस
अतिशयित आग्रह करितात, आणि त्यांची सर्व तजवीज क्रो-
वर ठेवण्यांत अगदीं मग्न असतात. चू फ्रान्स येथील इंदियन

५

लोकांत तर अशी चाल आहे कीं, जेवतांना पाहुण्यास रंजीब-
ण्याकरितां यजमानानं एकसारखे गात बसले पाहिजे.

तार्तार लोकांत आग्रह करण्याची चाल फार विचित्र आहे.
फार परिचित मनुष्यास कांहीं रस पिण्याचा आग्रह करावयाचा
असला, ह्मणजे त्याचा मित्र त्याचा कान फार जोराने धरून
उपटितो, आणि त्या वेदनांनी त्यानें आ केला ह्यणजे, सगळी
मंडळी टाळ्या पिटून गदगदा हसते आणि मग तो रस त्याचे
तोंडांत ओतितात.

कामश्चातका देशांत मित्रत्वाच्या परीक्षेची रीति जशी विचित्र

आहे, तशी कोठेही नसेल. जिवलग मित्र झणविणाऱ्या मनु-
व्यास घरीं आणावें; त्याला एका लहानशा खोलींत बसवावे,
त्याला अगदीं कढत कढत अन्न खायास लावावे शिवाय,
त्याच्या शरीराचा दाह होण्याकरिता त्या खोलींत मोठा जाळ
करावा; त्या उष्णतेच्या योगाने त्यास दहा पांच उलड्या व्हाव्या;
आणि अशा स्थितींत जर तो त्या घरच्या यजमानावर रागावला
नाहीं किंवा तळतळला नाहीं, तर तो त्याचा खरा मित्र आहे,
असें सर्व लोक समजतात!

विद्वानांस दारि.धनापेक्षा विद्या पुष्कळ अधिक श्रेष्ठ आहे, ह्याविषयी कांहीं
शंका नाहीं. ?त्येने धन प्रास होतें, ह्याही गोष्टीचा अनुभवसर्वत्र
दृष्टीस पडतो. परंतु ज्यांच्या हातून जगावर पुष्कळ उपकार
झाले आहेत, असे बहुतेक विद्वान् पुरुष फार गरिबींत होते,
असें इतिहासावरून समजते. त्याचें मोठे आश्चर्य वाटतें.

तुकाराम आणि साकेतीस हे महाज्ञानी पुरुष अत्यंत दरिद्री
होते; आणि संसारास लागणाऱ्यावस्तु त्यांस मिळविता येईनात,
डणून त्यांच्या बायका त्यांस अतिशयित त्रास देत असत.

क्षैलदर झणून एक नामांकित विद्वान् पुरुष स्पेन देशांत

होऊन गेला. त्यानें एका कठीण ग्रंथावर टीका केली होती,
ती त्यानें एका जेवणाबद्दल एकास दिली. त्यानें असे लिहून
ठेविले आहे कीं, ''मी अठरा वर्षांचा होतों तेव्हां ज्ञानवैभव
संपादायास शिकलो; आणि पंचवीस वर्षांचा झालो तेव्हां पोटास
मिळवायास शिकलो.''

सर्व्हेंतिस हा मोठा ग्रंथकार स्पेन देशामध्यें सोळाव्या शत-
कांत होऊन गेला. त्याला कधीं कधीं निवळ उपास पडत.

पोर्तुगाल देशांतील लोकांस कामोन्स ह्मा नांवाच्या त्यांच्या
कवीविषयी मोठा अभिमान आहे. तो सोळाव्या शतकांत होऊन
गेला. तो अन्न अन्न करून लिस्बन येथील दवाखान्यांत मरण
पावला.

तासो हा एक मोठा कवि सोळाव्या शतकांत इताली देशा-
मध्यें होऊन गेला, तो नेहमी कर्जबाजारी असे. त्याला लिहा-
याला वाचायाला दिवा मिळेना. त्यानें आपल्या मांजरांस लक्स
एक लहानशी कविता केली आहे. तीत तो त्यांजपाशीं, रात्रीं
काम करण्यास दिसण्याकरितां, त्यांच्या नेत्रांचा प्रकाश मागत
आहे, असें दर्शविले आहे.

आरिओलो हा उत्तम इतालियन कवि होता. त्यानें एकदा
एक लहानसे घर बांधिलें. त्यांत ठेवायास सामानसुमान त्याज-
पाशी काहीएक नव्हतें. तें पाहून त्याला कोणी एका ह्मटलें,

''महाराज, आपल्या काव्यांत एवढाल्या उत्तम सुशोभित सामा-
नाने भरलेल्या वाड्यांचे वर्णन आहे; मग आपलें घर असें
रिकामे का?'त्यावर त्यानें उत्तर दिले, ''अरे बाबा तें सगळे खरें
आहे.पणकाव्यकरणें आणि सामानानं घर भरणे ही अगदींवेग.
कीं आहेत.'' असें वित्ताचे आणि विद्येचे वैमनस्य कशावरून



पडलें असावें, हें समजत नाहीं. परंतु एका मनुष्यास एका
काळी जशी दोन कामे करितां येत नाहींत, तशी जी मने ज्ञान-

संपादनाच्या व्यवसायास लागतात, त्यांस द्रव्यसंपादन साधत
नाहीं, असें वाटतें.

साक्रेतीस आणि आलसिवायादीज
प्राचीन काळी अथेन्स शहरामध्ये आलसिबायादीज ह्मणून

एक मोठा नामांकित सरदार होता. तो मोठा संपत्तिमान होता.
आणि त्याजकडे जमीनजुमला फार होता, त्याला त्याचा फार
गर्व झाला होता. त्याला असें वाटे कीं, माझ्या एवढी जहागीर
दुसऱ्या कोणाची नसेल. त्याचा गर्व उतरावा, ह्मणून एके
दिवशीं सर्व पृथ्वीचा नकाशा त्याच्या पुढें ठेवून साक्रेतिसानें
त्याला खटलें, ''अहो ज्या आत्तिका प्रांतांत तुमची जहागीर
आहे, तो प्रांत ह्या नकाशावर दाखवा बरें.'' तो प्रांत त्याला
प्रथम दिसेना सुद्धा, इतका तो लहान होता. तो मोठ्या प्रया-

साने सांपडल्यावर, साक्रेतिसानें त्याला त्याच्या जहागिरीची
जमीन त्या नकाशावर दाखवायास सांगितली, तिचा त्यावर
त्याला मुळींच पत्ता लागेना. तेव्हां तो ह्मणाला, ''ती एवढीशी
जहागीर ह्यांत कशी सापडेल ?'' तें ऐकून साक्रेतीस त्याला
ह्मणाला, ''जी वस्तु पृथ्वीच्या नकाशावर दृश्यमान सुद्धा होत
नाहीं, तिजविषयीं तुझीं इतका गर्व वाहावा, हें योग्य आहे
काय ?' हें भाषण ऐकून आलसिबायादीज हा लजित झाला,
आणि तेव्हांपासून पुढें त्यानें आपले संपत्तीचा आणि जमीनदा-
रीचा गर्व कधीं मिरविला नाहीं.

गौतमबुद्धनीति.

आजपर्यंत पृथ्वीच्या पाठीवर जे कोणी धर्मस्थापक होऊन
गेले, त्यांतल्या श्रेष्ठांत गौतमबुद्धाची गणना आहे. हा महात्मा
आमच्या हिंदुस्थानांत होऊन गेला, हें आमच्या राष्ट्रास मोठे
भूषण आहे. त्याची नीति अशी आहे कीं, ती इतर सर्व
धर्मांना मान्य केली पाहिजे. तींतल्या कांहीं गोष्टी येथें सांगतो

प्रपंची माणसाच्या कर्तव्यकर्माचे साहा भाग करून त्यांतली
वेगळीं वेगळीं कर्तव्ये परस्परांसंबंधानें सांगितलीं आहेत. तीं

अशीं:-
११. आइवापें आणि मुल.

आईबापांनी-
१. मुलांस दुर्गुणांपासून टकर राखावें.
२. सद्वण लावावे.

७कामधंदे शिकवावे.
४. त्यांची लभइr यथास्थित करून द्यावी.

५. आपले जिनगीचे वारीसदार त्यांस करावे.
मुलाने ह्मणावें कीं,

१. ज्यांनीं माझा प्रतिपाळ केला, त्यांस मी संभाळीन.
२. कुटुंबातली त्यांच्या संबंधाची कर्तव्यकमें मी करीन.
३. मी त्यांच्या जिनगीचें संरक्षण करीन.
४. मी त्यांच्या जिनगीस योग्य असा वारीसदार होईन.
५. तीं गत झाल्यावर मी त्यांच्या नावास मान देईन.

२. विद्यार्थी आणि गुरु.
विद्यार्थ्याने' आपल्या गुरूंचा मान इतक्या प्रकारांनीं ठेवावा:-

१. ते आले कीं उभा राहून.



रा.२. आपणापाशीं असेल तें देऊन. फू ८. -

-३. आज्ञा मानून.
४. त्यांच्या गरजा भागवून.
५. त्यांच्या इच्छेप्रमाणें वागून.

शिक्षकांनीं विद्यार्थ्याविषयीचें प्रेम ह्या प्रकारे दाखवा--
१. जें काय सत्कार्य आणून आहे, तें करायास त्यांस

शिकवून
२. ज्ञानसंपादनाची अभिरुचि त्यांस लावून.
३. त्यांस आपलें ज्ञानभांडार देऊन.
४. त्यांच्या खेद्यांसोलत्याशी त्यांचें स्तुतिस्तोत्र करून.
५. भद्यापासून त्यांचें रक्षण करून.

२. भ्यतार आणि पत्नी.
अतारानें पतीचा सांभाळ इतक्या प्रकारांनीं करावा:-

१. तिचा मान ठेवून.
२. तिजवर ममता करून.
३. तिशी एकपलीव्रतानें वागून.
४. इतरांकडून तिचा सन्मान करवून.
५. तिला योग्य वखभूषणें देऊन.

पत्नीने पतीविषयी आपलें प्रेम इतक्या प्रकारांनीं प्रगट कराव-
१. योग्य तेवढेच काम पतीस सांगून.
२. त्याच्या आसांस आणि इष्टमित्रांस आदराने वागवून.
३. पातिव्रत्य उत्तम प्रकारें राखून.
४. प्रपंचांतलीं कामे काटकसरीनें करून.
५. आपल्या सगळ्या कामांत शाहाणपण आणि चातुर्य

दाखवून.

-गृहस्थानेआंपल्यामित्रास आणि परिचितांस इतक्या प्रका-

रांनीं संतुष्ट करा-१. त्यांस नजराणे देऊन
२. त्यांशीं सम्यतेचें भाषण करून.
३. त्यांचें हित साधून.
४. त्यांस आपल्या बरोबरीनें वागवून.
५. त्यांस आपल्या सुखाचे वाटेकरी करून.
मित्रांनी आणि परिचितांनी इतक्या प्रकारीं माणसाचे हित

कराव:-
१. चुकून भलतेच करीत असल्यास त्यास सावध करून.
२. तो जवळ नसता त्याच्या वस्तूचें रक्षण करून.
३. संकटसमयी त्याला आश्रय देऊन.
४. विपत्काळीं त्याच्या जवळ राहून, त्यास साह्य करून.
५. त्याच्या परिवारास ममतालपणानें वागवून.

- ५यजमान आणि सवक.
यजमानानी सेवकाचे हित इतक्या प्रकारांनीं कराचें:-

१. त्यांच्या शक्तीप्रमाणे त्यांस कामे वाटून देऊन.
२. त्यांच्या योग्यतेप्रमाणें त्यांस खाणे आणि पगार देऊन.
३. ते आजारी पडल्यास त्यांचा समाचार घेऊन.
४. त्यांस आपल्यासारखे खाणे पिणे घालून
५. वारंवार बक्षिसे देऊन.

सेवकांनी यजमानांचा संतोष इतक्या प्रकारांनीं करावा:-
१. त्यांच्या आधीं उडून.
२. सगळे काम आटोपल्यावर मग निजून.



५२ फै.
३. यजमान देतील त्यानें तृप्त राहून.
४. आपलें कामधाम आनंदाने आणि संतोषानें करून.
५. त्यांचे गुण घेऊन.

६. गृहस्थ आणि भिक्षुक.
गृहस्थांनीं भिक्षुकांचा परामर्ष इतक्या प्रकारांनीं घ्यावा:-

०५०१ममतन वागवून.
५-२. ममतन भाषण करून.

३. ममतेची मसलत देऊन.
४. त्यांचा आदरसत्कार करून.
५. त्यांच्या गरजा भागवून.

मिटनुकांनी आपलें प्रेम इतक्या प्रकारांनीं दाखवा-१. दुर्गणांपासून त्यांचे मन वळवून.
२. त्यांस सदुणाविषयीं बोध करून.
३. त्यांवर प्रेम करून.
४. त्यांस धर्मबोध करून.
५. झमनिरसन करून स्वर्गाचा मार्ग दाखवून.
ही नीति अगदीं साधी आहे. व्यवहारांतली आहे. ही सम-

जायास आणि हीप्रमाणें वागायास मनुष्यास मोठे ज्ञान संपाद-
ण्याची गरज नाहीं. आणखी ही नीति अशी आहे कीं, हिच्या
अनुरोधानें वागलें असतां, मनुष्यास ऐहिक आणि पारलौकिक
असें दोहींकडचें हित साधितां येईल.

थोर पुरुषांची भाषणे.
सत्य भाषणे ही अभिप्रायांची प्रतिबिंबे आहेत. आणि सत्य

भाषण करणें हें थोरांचें ब्रीद आहे. ह्मणून त्यांच्या उपयुक्त
भाषणास लोक फार मानितात.

सर ऐझाक -तन हा एक मोठा तत्त्वज्ञानी होऊन गेला.

त्याने अनेक प्रकारचे मोठे मोठे शोध लाविले. त्याला एकदा
कोणी विचारिलें, ''असे मोठे शोध आपणांस लागतात तरी
कसे ?'' त्यास त्यानें शांतपणाने आणि मर्यादशीलपणानें उत्तर
दिलें, ''अहो त्यांविषयीं मी नेहमी विचारकरीतअसतों; त्याच्या
योगाने मला कांहीं कांहीं गोष्टी कळतात. दुसरें कांहीं नाही.''

दालन हा एक मोठा पदार्थविज्ञानशास्त्री होता. त्याला लोक
फार बुद्धिवान ह्मणत. त्याविषयी तो उघड बोले कीं, ''लोक
मला कांहीं ह्यणोत. मला जें कांहीं येतें आहे, तें सगळे उद्योग
आणि ज्ञानसंपादनाची अतिशयित उत्कंठा ह्यांचें फळ आहे.''

दाक्तर यंग ह्या विद्वान् पुरुषाचे ह्मणणें नेहमी असें असे
की ''जें कृत्य एका माणसानें केलें आहे, ते दुसऱ्या कोणत्याही
माणसास करितां येईल.''

होवून ह्मणून एक मोठा विद्वान आणि उद्योगी पुरुष इंग्लं-
दात होऊन गेला. त्यानें एके वेळीं आपल्या टिपणांत असें
लिहिले-''आता मी वीस वर्षांचा आहें. माझ्या आयुष्याचा
कदाचित तिसरा हिस्सा होऊन चुकला आहे. पण, मनुष्यांच्या
कल्याणाकरितां माझे हातून काहीतरी झालें आहे काय ?''

सू ह्मणून एक इंग्लिश मनुष्य होता. तो लहानपणी अति.
शयित व्रात्य होता; परंतु, त्याच्या आईच्या मरणाने त्याचें चित्त
ताळ्यावर आलें, आणि तो विद्या शिकून फार उत्तम मनुष्य
झाला. त्यानें आपल्या एका मित्रास झटले, ''मी जसजसे अधि-
काधिक वाचीत चाललो, तसतसे माझें अज्ञान मला अधिका-
धिक स्पष्ट दिसूं लागलें. आणि जसजसे माझें अज्ञान मला दिसूं
लागलें, तसतसें तें नाहींसे करण्याविषयी मला अधिकाधिक
उत्तेजन येत गेलें.''



५४
जान हंतर हा एक फार मोठा विद्वान गृहस्थ इंग्रांत

होऊन गेला. त्याला कोणी असें विचारिलें कीं, ''आपण हातीं
धरिलेर्ली सर्व कृत्ये सिद्धीस जातात, ह्यांतले मूलतत्त्व आहे तरी
काय ?'' त्यावर त्यानें उत्तर दिलें, ''बाबा रे, माझा नेम असा
आहे कीं, कोणत्याही कामास हात घालण्यापूर्वी तें आपल्याच्यानें
होण्यासारखे आहे कीं नाहीं, तें नीट विचार करून पाहावे; न
होण्यासारख्या कामाला मी कधीं हात घालीत नाही; होण्या-
सारखे असलें तर आधीं तें करण्याची साधने मिळवितो, आणि
मग कामास लागतो आणि ते काम चांगच रीतीनें पूर्ण होई-
पर्यत त्याचा पिच्छा सोडीत नाहीं. मला जें माझ्या सगळ्या
कामांत यश येतें, त्याचें बीज हें आहे.''

अशीं थोरांचीं भाषणे' आहेत. ह्यांत ज्ञान फार आहे. ह्यांतले
तात्पर्य लक्षांत ठेवून जर मनुष्यें वर्षे. लागतील, तर त्यांचें
कल्याण खचीत होईल.

तोंडपाठ करण्यासारखीं पद्ये.

लोक.
करूं ये समाधान जो मूर्ख त्याचे
धरू ये सुखे चित्त पै जाणत्याचे
न जाणे न नेणे अशा पामराला
ईशा; शकेना विधाता तयाला.

जमी कांहीं काही हरि करि असे शब्द शिकलो
तधीं मी सर्वज्ञ द्विपैसम मर्द याच भरलो
जथी काही नेणें आणुनि वदले पंडित मला
तदा माझा गर्वज्वर सकळही हा उतरला.

.. .-व्हा१ समजावू २ हत्तीप्रमाणें.
२.

विपत्कालीं धैर्य प्रमुपणि सहिष्गुत्व वरवें
सभे पांडित्याचा प्रसर समरी शौर्य मिरवे
स्वकीतीच्या ठायीं प्रचुर रति विद्या-व्यसन जे
तयाचे हे स्वाभाविक गुण सहा सत्पुरुष जे.

वानोत निंदोत सुनीतिवंत
चलो असो वा कमला गृहांत
हो मृत्यू आजीच घडो युगांतीं
सन्मार्ग टाकूनि भले न जाती.

सुनीत पथ सवर्ण मलिन कम मानेच न१

घडो मरण नवडे खलजनाप्रति प्रार्थना

विपीचसमयींहि जो प्रगटवीच ना दीनता
भल्याविण असें असिर्वत करूं शके कोणता.

जो तोषवी स्वजनकास सुपुत्र तोच
जें दे पतीस सुख फार कलत्र तेंच
जो एकरूप सुखदुःखपणीं गडी तो
हा लाभ पूर्वसुकृताविण वि होतो.
विद्यासमन्यितहि दुष्ट परित्यजावा
त्यासी बुवे न सहवास कधीं करावा
ज्याच्या असे विमलही मणि उंचमागी
तो सर्प काय न डसे खल अंतरंगीं.
योजी हिताप्रति निवारुनि पापकर्म
वाणी वरेच गुण झांकुनियां कुकमे
दे आपणास असतां व्यसनी त्यजीना
सन्मित्रलक्षण असें वदतात जाणा.

भाग्याला सुजनत्व भूषण असे कीं मौन शौर्यास तें
शानाला शम त्या शमास विनय कयास दातृत्व तें

१ तरवारीच्या धारेसारखें. २ मस्तकी.

व.

४.

५.

७.

अकोधत्व तपा क्षमा प्रमुपणा धर्मास निर्दभता
या सर्वासहि मुख्य भूषण पहा सच्छील हें तत्त्वतां. ९

वामन
दोन रस्ते

सुपुत्रासारखे शोभिवंत आईस दुसरें भूषण नाहीं. खिस्ती
शकाच्या दुसऱ्या शतकांत कार्नीलिआ खणून एक मोठी नामा-
कित स्त्री रोम येथें होऊन गेली. तिचे देशे एके दिवशीं एक
श्रीमंत वाई आंगावर पुष्कळ जवाहीर घालून आली, आणि ते
तिला दाखवून मोठेपणा मिरवू लागली. कार्नीलिआ हीस त्या

जवाहिराचें कांहीं विशेष वाटलें नाहीं. असें पाहून ती बाई
किंचित. हिरमुसली, आणि तिच्या जवाहिराविषयीं तिला विचारू
लागली. तीस कार्नीलिआ हिने उत्तर दिलें, ''माझे दोन हिरे
आहेत; ते सध्या मजजवळ नाहींत) अंमळ दम खा; ते मी
तुम्हांला इतक्यांत दाखविते.,,

हें बोलणे होत होतें इतक्यांत कार्नीलिआ हिचे दोन मुलगे,
शार्केतून अभ्यास करून आले, आणि आपले आईपुढे मर्याद-
शीलतेनें उभे राहिले. त्यांस हातीं धरून कार्नीलिआ त्या बाईस
ह्मणाली, ''ही पाहा माझीं दोन रजे !'' ते ऐकून त्या डौली
बाई मान खालींघातली.

ते दोघे मुलगे पुढें मोठ्या योग्यतेस चढले, आणि लोकहि-
ताचीं पुष्कळ कामे करून कीर्तिमान झाले. परंतु, त्यांच्या लो-
कांत दुफळी झाल्यामुळें ते त्यांच्या कटकटींत प्राणास मुकले. त्या

प्रसंगीं कोणी एक गृहस्थ कानीलिआ हिचे समाचारास गेला,
आणि तिचें समाधान करूं लागला. त्या प्रसंगीं ती ह्मणाली,
''माझ्या पुत्रांसारख्या मुलांच्या आईस हतभाग्य कोण ह्मणेल ?''

पुत्रास पित्याचा बोध

''दुसऱ्यावर दया करणें थोरपणाचे मुख्य लक्षण आहे,
ह्यांत कांहीं संशय नाहीं. हलकट मनुष्ये असतात, त्यांचे मनांत
नेहमी राग आणि खडू घेण्याची इच्छा ही भरलेली असतात.
त्यांस, शत्रूस् त्यांच्या अपराधाची क्षमा करणें, आणि ज्यावर
आपण जय मिळविला आहे, त्यांस ममतेनें वागवून त्यांजवर
कृपा करणे, क्षांपासून जो अप्रतिम संतोष मनास होतो, त्याचा
उपभोगघेण्याचें सामर्थ्य नसतें.''

''सदुणाविषयी तूंआणि इतर सर्व माणसांनी विचार करावा,
हें योग्य आहे..... .परोपकार करणें, आणि खरें बोलणे
हे मुख्य सहुण आहेत, असे तुला आढळून येईल. आणखी
सदुणाचें मुख्य लक्षण असें आहे कीं, त्यापासून तो ज्याचे
ठायीं असतो त्यांस आणि इतर लोकांस सुख होतें..... .सह-
णाच्या योगाने सहुणी मनुष्यास अप्रतिम समाधान वाटतें...
संपत्ति अधिकार आणि वैभव ही, आपणापासून अन्याय, जुलूम
अथवा अपघात ह्यांच्या योगानें नाहींतशीं होतील. परंतु आपल्या
गचे सहुण जे आहेत, ते खरे खरे आपले आहेत. ते

२८.८ ए८२९ईई६
अणझुऊ?र्त्वृइंसक्तं१त्यृ?नपपहे

५४ह : ए ????टू:

''जें योग्य आहे तें करण्यास तूं कधीं लाजूनको, असें तुला

माझें फार आग्रहाचे सांगणे आहे. हें तूं कधीं विसरू नको.''
''स्तुति करण्यास योग्य अशा पुरुषांच्या तोंडची वाहवा सं-

पाडण्याचा प्रयत्न कर. हें तूं जोंपर्यत करशील तोपर्यंत तुला पा-
हिजे तें मी देईन; पण तूं जर असें करीनासा झालास, तर तुला
मजकडून कांहींएक मिळणार नाहीं. ''

धीर.
मोठीं कामे पुष्कळ धीर धरिजावाचून होत नाहींत. जी

कामे अल्प कालांत होतात, तीं अल्प काळपर्यत टिकतात. धने
आज पेरले ह्मणजे परवाना कोथिंबीर तयार होते; पण नारळाचें
झाड तयार होऊन लागास येण्यास तीन चार वर्षें तरी निदान
लागतात.

युरिपिदीज हणूनएक ग्रीक ग्रंथकार होता. तो नाटके लिही.
त्याला काय करायास फार वेळ लागे; पण त्याचें काव्य सर्वी-
त्कृष्ट होई. त्याला दुसरा एक अगदीं साधारण प्रतीचा कवि
एके दिवशीं ह्मणाला ''तुह्यांला तुमच्या नाटकांतल्या तीन क-
चिता करायास तीन दिवस लागतात, तितक्या काळांत मी ती-
नशे कविता सहज करितों !'' त्याला युरिपिराज ह्याने उत्तर
दिले, ''बाबा, तूं ह्मणतोस ते खरें आहे; पण तुझ्या आणि
माझ्या कवितांमध्यें एक मोठे अंतर आहे, ते हेंच कीं, तुझ्या
तीनश कविता तीन दिवसांत लयास जातील, आणि माझ्या
तीन कविता तीन वर्षें राहातील.''

चीनदेशांत फुटली ह्या नांवाचा एक महातरवहानी होऊन
गेला. त्याला लहानपणी शाळेत जाऊन अभ्यास करण्याचा फार
कंटाळा आला; आणि त्याचे मनांत असें आलें कीं, विद्वान हो-



ण्याकरितां असें कितीएक दिवसपर्यत रखडावें, त्यापेक्षा एखादा
दुसरा मोलमजुरीचा धंदा पतकरून पोट भरावे तें बरें. ह्मणून

पुनरपि शाळेत न जाण्याचा निश्चय करून परत घरीं येत असतां,
एक ह्यातारी साधीभोळी वाई, बोटाएवढा लोखंडाचा एक ल-
हानसा गज, निसण्यावर मोठ्या जोरानें घासताना त्यास आढ-
ळली. तीस त्यानें विचारिलें, ''वाई,हें तुह्यी काय करीत आहां!''
लिन उत्तर दिलें, ''बावा माझी विणायाची सूत्र होती, ती हर-
वली; आणून मी हा गज झिजवून त्याची नवी सूत्र तयार करीत
आहे.', हे ऐकून स्वतःच्या उतावळेपणाचा त्याला पश्चात्ताप

झाला, आणितेव्हांपासून तो मोठ्यानेटाने विद्याग्यास करूं ला-
गलत त्याच्या मनांत जेव्हां पहिल्यासारखे उतावळेपणाचे आणि
निराशेचे तरंग उठत, तेव्हां तो आपणाशीं खणे, ''साध्याभोळ्या
आतारीला, गज घासून त्याची सूय करण्यास पुरण्याइतका धीर
असावा, आणि मला पुढें एवढाले लाभ होण्याची खातरी अ-
सून विद्याभ्यास पूर्ण करण्यास पुरण्याइतका धीर नसावा, ही
गोष्ट मोठी लज्जास्पद आहे!''

वेळेस जपले पाहिजे.
ह्या जगांतील सर्व प्रकारच्या लहानमोठ्या व्यवहारांत

अशा कांहीं गोष्टी असतात कीं, त्या करण्यास मनुष्याने वेळेस
जपले पाहिजे. तसें जर झालें नाहीं, तर कधीं कधीं मोठी
हानि होते. रोग लहान असतो, तो औषध घ्यावें हें बरें; तें
न होतां तो वाढला ह्मणजे माणसाच्या प्राणाशी गांठ घालितो.

प्राचीन काळी अथेन्सकर आणि सैराक्युसन लोक ह्यांचें युद्ध

चाललें होते. त्यांत एके वेळीं अथेन्सकर अगदीं टेंकीस आले,
आणि त्यांनीं गलबतांत बसून पळून जाण्याचा विचार केला.

परंतु, त्या सुमारास सूर्यग्रहण आल्यामुळे, त्यांचें निघून जाणें
नऊ दिवस लांबणीवर पडलें. तितक्यांत सैराक्युसन लोकांनी
त्यांवर हल्ला करून त्यांचा अगदीं पराभव केला. त्यांत त्यांचा
अतिशयित नाश झाला.

ज्या विचारी पुरुषांनी रोमन लोकांच्या राज्याचा इतिहास
लिहिला आहे, ते असें ह्मणतात कीं, केनी येथील लढाई आ-
टोपत्यावरोबर जर हानिबाल हा रोम शहरावर जाता, तर तें
शहर त्यालासहज घेता आलें असतें.

इंग्लदाचा राजा साहावा जेम्स ह्याने थामस हामिल्तन ह्यास

विचारिलें, ''तुह्यी ही एवढी संपत्ति कशी संपादिली ई'' त्यानें
उत्तर केलें, ''महाराज, जें काम मला आज करितां येण्यासारखे
असते तें मी कधीं उद्यांवर टाकीत नाहीं; आणि जें काम मला
खत: करतां येण्यासारखे असतें, तें कधीं दुसऱ्यावर सोपीत
नाहीं. हें माझें संपत्तिसाधन आहे.',

अल्प कारणें आणि मोठी कार्य.
मोठीं कार्य करायास फार श्रम करावे लागतात, असें आपण

नेहमी पाहातो; त्यावरून, मोठ्या कार्यास कारणेही मोठी अ-
सलीं पाहिजेत असें मनांत येतें. पण, तें सर्वदा तसें नसतें.
कधीं कधीं अल्प कारणांवरूनही मोठी कार्य घडतात.

नेपोलियन बोनापार्त लहान असतां त्याला एक पितळेची
लहान तोफ कोणी बक्षीस दिली; तीवरून त्याचे ठायीं शौर्य

आणि युद्धाची आवड उत्पन्न झाली, असें वेनसनामक ग्रंथका-
रानें झटले आहे.

नेपोलियन बोनापार्त हा बादशहा झाल्यावर, एके दिवशीं,
आपली पडी जोजफीन हिजसहवर्तमान नाटक पाहण्यास जाव-

यास निघाला. तेव्हा राणी जोजफीन हिच्या आगावरची शाल-
जोडी, मिसरी बायकांप्रमाणें दिसेशी पांघरविण्यास, तिला ज-
नरल तप ह्याने सुमारें दोन अडीच पळे खोळंबविलें. त्यामुळें,
त्या बादशहास ठार मारण्यासाठी मोठ्या तोफेसारखें जें एक
विलक्षण यंत्र त्याच्या शत्रूनीं नेमिल्या जागी आणि नेमिल्या वे-
ळ१ उडविले, तें, तो तेथें पोचण्यापूर्वी दोन पळे आधीं उडाले,
आणि त्याचा जीव बचावला. ज्याला सर्व युरोपखंड थरथरां कां.
पत होतें, त्याचा प्राण, शालजोडी तऱ्हेवाईक रीतीनें पांघरण्या-
च्या लहरीने वाचला!

ईदच्या राजा दुसरा चार्लस ह्यास रैहोस ह्या शेताशी गोळी
घालून ठार मारण्याचा कट त्याच्या वैऱ्यानींकेला; आणि त्याचा
वेळ, तोन्यमार्केताहूनअमुकवेळीं निघून अमुक वेळीं त्या ठिकाणा-
जवळ येईल तेव्हां साधावयाचा असा संकेत ठरविला. परंतु,
न्मूमार्केत येथील राजवाड्यास एकाएकीं आग लागल्यामुळे
राजा, नेमल्या वेळाच्या आधीं कांहीं तासतेधून निघाला, आणि,
रैहौस शेतावरून सुरक्षितपणे पार गेला!

सुद्धा हा रोमन सरदार दिसण्यांत फार कुरूप होता. तो
अथेन्स येथें असतां एका अथेन्सकरानें त्याला माकडतोंड्या
किंवा दुसरें असें कांहीं खटले. तेव्हां त्याला अतिशयित संताप
आला; आणि त्याचा सूड उगविण्याकरितां त्यानें सगळ्या अशे-
नस शहराचा नाश केला!

''तुह्यी जीवंत आहां तोपर्यंत माझ्या कुटुंबाची बायकामाणसें
पुण्यांत यावयाची नाहींत,'' असें उत्तर गंगाधरशाख्यानें बाजी-
रावास दिल्यावरून त्यानें त्याला पंढरपुर येथें ठार मारविलें.
तेव्हांपासून त्याचें आणि इंग्लिशांचे वाकडे आलें. हेंच पेशवाई
नष्ट होण्याचें मूळ.

पुत्रास पित्याचा बोध.

''दिमास्थनीज हा एक अप्रतिम ग्रीक वक्ता होऊन गेला. तो
प्रथम तोतरा होता; आणि बोलताना त्याला फार वेळ दम
छाटवत नसे. तरी, चांगलें बोलतां वन हें अत्यंत आवश्यक
आहे, असें समजून त्यानें त्या खोड्या घालविल्या. त्यास त्याला
पुष्कळ श्रम करावे लागले. तोंतरेपण घालविण्यास त्यानें तोंडांत
गोठ्या धरिल्या आणि बोलतांना पुष्कळ दम छाटता यावा,
खणून तसा एकसारखा पुष्कळ दिवस अभ्यास केला. मोठ्या
गलबल्यांत देखील भाषण करितां यावें, ह्मणून तो समुद्रकांठीं
जाऊन येथे मोठ्याने बोले. आणखी, तो नेहमी उत्तम ग्रंथका-
रांचे ग्रंथ वाची. ह्या उपायांनीं तो उत्तम वक्ता झाला. त्यासा-
रखा तूंहो.''

बोलल्याप्रमाणे वाग. तसें न वागणें हें मूर्खपण, अप्रामा-
णिकपण, आणिमोठा अपराध आहे, हें तुला ठाऊक आहेच.
तूबोलण्याप्रमाणें वागलास नाहीस तर तुजवर कोणी विश्वास
ठेवणार नाहीं. आणि धर्माच्या व नीतीच्या संबंधाने तें मोठे
पाप आहे. ज्याचे ठायीं सत्य नाही, त्याचे ठायीं दुसरा कोण-
ताही सहुण असावयाचा नाहीं, असें सर्व लोक समजतात.
आणि अशा मनुष्याचा वीट मनुष्य आणि देव ह्या दोघासही
येतो. आणून माझी अशी फार इच्छा आहे कीं, तूंजें एकदा
करतो ह्मणशील ते करायास कधीं चुकू नको; मग त्यांत तुझें
हित असो किंवा नसो..... .मी तुझेएवढा होतों तेव्हां माझे-
एवढा एकादा मुलगा विद्याम्यासांत किंवा खेळण्यांत जर माझे
पुढें गेला असता, तरमला बरें वाटलें नसतें, आणि त्या दोन्ही
गोष्टींत त्याला मागें हटवीपर्यत मी कधींही स्वस्थ राहिलो
नसतो. जुलियस सीझर ह्यास मोठेपणाची आवड अतिशयित

होती. तो असे ह्मणत असे कीं मी रोमशहरामध्यें दुसऱ्या
प्रतीचा मनुष्य होण्यापेक्षा एकाद्या लहानशा खेड्यांत पहिल्या
प्रतीचा मनुष्य होईन. शिकंदरबादशहाचा पुतळा त्यानें पाहिला,
तेव्हां किंचित. थांबून तो रडला, आणि सणाला, ''ह्या पुरुषानें
तीस वर्षांच्या वयांत जी कीर्ति आणि जें वैभव संपादिलें होते,
ती कीर्ति आणि तें वैभव त्यापेक्षां मी वयाने इतका मोठा झालो
आहे, तरी मलासंपादितां येत नाहीं !''..... ... .''जे सर्वीहून
अधिक योग्यतेचे होण्याचा प्रयत्न करितात, ते पुष्कळ लोकांस
मार्गे टाकितात, ह्यांत संशय नाहीं.''

'' मला पोटाचा उद्योग पाहिला पाहिजे. ''
भलत्याच गोष्टीविषयी अभिमान असणें हा मोठा दुर्गुण

आहे. परंतु, चांगल्या गोष्टीविषयी अभिमान असणें हा मोठा
अमोलिक सहुण आहे. कधीं असत्य बोलावयाचें नाहीं, कधीं
रिकामे रहावयाचें नाहीं, कधीं मेले अन्न खावयाचें नाहीं, असा
अभिमान माणसाच्या ठायीं असला ह्मणजे त्याच्या योगाने तो
सत्यशील, उद्योगी आणि पराकमी होतो. आणखी, अशी गोष्ट

मोठ्या कुलांतल्या माणसाची असून ती ऐकण्यांत आली ह्मणजे

फार बोधप्रद वाटते.
चिमणाजी आपा इ० स० १७४१ च्या जानेवारी महिन्यांत

सातारा येथें वारले. तेव्हां सदाशिवरावभाऊ साताऱ्यासच
होते. पुढें पांच सहा महिन्यांनी नानासाहेब पेशवे साताऱ्यास
शाहूमहाराजांच्या दर्शनास गेले. तेव्हां एके दिवशीं महाराजांनीं
श्रीमंतांस विचारिलें कीं, ''सदोवास पुण्यास न्यावयाचें नाही
कीं काय?'' त्यांस श्रीमंतांनीं उत्तर दिले कीं, ''घेऊन जातो. ''

पुढें नानासाहेबांनी सदाशिवरावभाऊंस पुण्यास आणिले.

परंतु, तें नानासाहेबांच्या पतीस ह्मणजे गोपिकाबाईसाहेबांस
फार वाईट वाटलें. त्या एकदा ह्मणाल्या कीं, 'असे भाऊबंद
जवळ आणून आपले पोरास ठिकाण नाहीं असें करतील.''
ह्याचा आशय श्रीमंतांच्या मनांत भरला, आणि त्यांचें मन स-
दाशिवरावांविषयीं कलुषित झालें. हा मत्सराचा प्रताप होय.
श्रीमंतांनी सदाशिवरावांस सांगितलें कीं, तुह्यी पंक्तीस जेवावे
आणि इसरत त्याहावें; ह्याच्या पलीकडे कांहींएक करूं नये.
आणखी, त्यांशीं कोणी बोलतां कामास नये, अशी सक्त ताकीद
श्रीमंतांनी सर्कस देऊन ठेविली होती.

असें चार सहा महिने चालले इतक्यांत, कारभारी रामच-
द्रबाबा सेणवई ह्यांजवर श्रीमंतांची फार इतराजी झाली. आणि
त्यासही हुकूम झाला कीं, ''तुह्मींकारभारात एकंदर वोलूं नये.''
तरी ते नेहमीप्रमाणें दसरांत जाऊन उगाच वसत असत. तेव्हां
ते आणि सदाशिवरावभाऊ समदुःखी झाले. परंतु, ते दोघेही
तेजखी असत्यामुळे, त्यांस ती स्थिति आवडेना. परंतु, आज्ञे-

पुढें त्यांचा उपाय चालेना.
रामचंद्रबाबा हे मोठे मसलती आणि चतुर होते. त्यांनीं

वसल्या बसल्या एके दिवशीं हळूच सदाशिवरावांविषयीं ह्यटलें,
''कांहीं पाणी असेल आणून आद्यी ह्मणत होतों, परंतु, तें कांहीं
दिसत नाहीं. यांणीं खरडेच ल्याहावे.'' हें बोलणे ऐकून स-
दाशिवरावभाऊ, त्यांना ऐकू जाई इतकें मोठ्याने ह्मणाले,

''पाणी बहुत आहे. सोन्याचे ताट झालें तरी त्यास कुडाचे
ओठिंगण पाहिजे.' ' इतकें बोल तेव्हां झाल्यावर मोठ्या यु-

की रामचंद्रबावांनीं सदाशिवरावभाऊंची एकांती गांठ घेतली,
आणि त्यांस अनेक गोष्टी ऐकवून शेवटीं असें सांगितलें की,
''तुह्यी दसरांत एयाहावयास बसता हे नीट नाही. श्रीमंत का.

रभार करावयास बसतात तेथें तुह्यी वसत जावे. तुह्यांस तेधून
उठून जा असें त्यांच्याने ह्मणवत नाहीं. तुह्यी कारभाऱ्यांमध्यें
वोलूं नये. त्यांणीं होऊन कांहीं विचारिलें असतां त्याचा मात्र
जबाव द्यावा.'' त्याप्रमाणें वागण्याचा क्रम सदाशिवरावभाऊनीं
ठेविला.

असें चालले असतां कर्नाटकांत बडे उद्धवद्याचीं पर्वे तिक-
डच्या सुभेदारांची आली. त्यांचा विचार दरबारांत चालला
तेव्हां तेथें रामचंद्रबाबा आणि सदाशिवरावभाऊ हे दोघेही होते.
पत्रे वाचून पाहिल्यावर थोडे चिंताग्रस्त झाल्यासारखे होऊन
श्रीमंत ह्मणाले, ''आतां बंडाचे बंदोबस्तास कोणास पाठवावा.''
तेव्हां रामचंद्रबाबांनीं इशारत केल्याबरोबर सदाशिवरावभाऊ
ह्यांनी उडून हात जोडून श्रीमंतांस विनंती केली कीं, ''मला
आज्ञा झाली असतां मी जाऊन बंडाचा बंदोबस्त करून येईन.
करणार स्वामींचा प्रताप.''

श्रीमंत-तूं कधीं बाहेर गेलास नाहीं, व लढाईही कोठे
केली नाहींस. ह्मणून तुला जा ह्मणावयाचें अनमान.

सदाशिवराव-माझ्याकडे करणें न करणें कांहीं नाहीं.
सर्व पुण्यप्रताप चरणांचा आहे.

श्रीमंत-तर मग हाच मुहूर्त आहे. निघोवं.
त्याप्रमाणें खारीची तयारी झाली. फौजफाटा तयार झाला.

आणि त्यासहवर्तमान सदाशिवरावभाऊ कर्नाटकाकडे निघाले.
परंतु, रामचंद्रबाबांस दरबारांतलीं सगळी कुलंगडी ठाऊक होतीं
तीं मनांत आणून त्यांनीं सदाशिवरावभाऊंस गाडून एकांती असें
सांगितलें कीं, ''तुह्यास जाण्याची आज्ञा झाली आहे खरी; परंतु
तुह्यास पाठीमागे यावें ह्मणून सरकारचा सांडणीखार जाईल.



माघारी येण्याची चिटी तुह्यांस येऊन पचेल. तरी तुह्यी माघारी
येऊ नये. चिटीचे उत्तर यावें कीं, ''खामी राव्यावर आहेत.
मी वेरोजगारी.तेव्हांमला पोटाचा उद्योग पाहिला पाहिजे.
याकरिता मला कोल्हापुरचें राजमंडळाचें बोलावणे आलें आहे.
तिकडे मी जातो. हें खटले संभाळायास पाठवावयाचा असेल
तो पाठवावा.' ' अशीं जी पत्रे रामचंद्रबाबांजवळ होतीं, तीं
त्यांनीं ह्या वेळीं सदाशिवरावभाऊंपाशी दिली

त्याप्रमाणें सगळ्या गोष्टी अगदीं बरोबर घडून आल्या.
सदाशिवरावभाऊंचे उत्तर वाचताच श्रीमंत घाबरले, आणि त्यांचे
मनांत एकदम असें आलें कीं, हें सारे गारूड रामचंद्रबावांचें
आहे. आणून त्यांसच आपणासमागमें घेऊन श्रीमंत, चोवीस
कोसांच्या मुकामावर सदाशिवरावभाऊ होते, तेथें आले. उभय-
ताय्या भेटी झाल्या. बोलणे झालें. शेवटीं-

श्रीमंत-तुझ्या मनांत काय आहे तें खरें सांग.
सदाशिवराव-माझ्या मनांत आपणाविषयीं कांहीं नाहीं.

आपण राज्यावर आहात. मला माझी सोई कांहीं तरी पाहिली
पाहिजे. यासाठीं कोल्हापुरचे महाराजांची पत्रे मला बोलावण्या-
विषयीं आली आहेत, तिकडे मी जातो.

असे बोलून, तें पत्र त्यांनीं श्रीमंतांच्या हातीं दिलें. त्यांत
असे लिहिले होतें कीं, ''साताऱ्याचे राज्यांत पेशवे आहेत.
आमचे राज्यांत कोणी पेशवे नाहींत. आली आपले राज्याची
पेशवाई तुह्यांस देतो'' हें वाचून श्रीमंत ह्मणाले, ''हेंच नि-
दान शेवटील कीं काय ?''

खदाशिवराव-आपल्या आज्ञेशिवाय नाहीं.
श्रीमंत-तूं पुण्यास चालावे.
सदाशिवराव-पुण्यास येऊन काय करावयाचें ई



श्रीमंत-सारा राज्यकारभार आजपासून तुझ्यावर ठेविला.
सारा राज्यकारभार तूं कर, तुझ्या सल्ल्याशिवाय मी चाला-
वयाचा नाहीं.

त्याप्रमाणें उभयपक्षी भाषक्रिया होऊन, ते दोघेही पुण्यास
आले. श्रीमंतांनी कर्नाटकांत जायाच्या फौजेवर दुसऱ्या सरदा-
राची योजना केली. आणि त्या वेळापासून पेशवाईचा सरका-
रभार सदांशिवरावभाऊ पाहूं लागले.

ह्या गोष्टीची तात्पर्ये अनेक आहेत. त्यांतले मुख्य तात्पर्य

हें आहे कीं, आपण उद्योगरहित राहाणें हे मेलेले अन्न खाणें
आहे, असें सदाशिवरावभाऊंच्या मनांत भरले होतें, आणि
त्याच्या उचलीच्या योगानें त्यांनीं सगळा उद्योग केला. वाख-
विक पाहिले असतां त्यांस कांहीं कमी नव्हतें. खाणेंपिणें,
वस्त्रप्रावरण, ऐषआराम ह्यांची समृद्धि होती. परंतु, आपण
मनुष्य आहो, आपल्या पोटाचा उद्योग आपणास केलाच पाहिजे,
तो न केला तर आपल्या मनुष्यपणास कमीपणा येतो, अशी
त्यांची खातरी झाली होती. त्यामुळें त्यांस उद्योगावाचून चैन
पडेना. हेंच खरें मनुष्यपण होय. जवळ संपत्ति कितीही असो;
माणसानें उद्योग केला पाहिजे. ह्याप्रमाणे जर सगळी समजदार
माणसे यथाशक्ति वागतील, तर पृथ्वीच्या पाठीवर दरिद्र कसें
ते मुळींच राहणार नाहीं. चीन देशाचा एक शहाणा बाद.
शाहा ह्मणत असे कीं, पृथ्वीच्या पाठीवर एक माणूस निरुद्योग
राहिला कीं त्याचे फळ त्याला स्वतःला तात्काळ, किंवा
दुसऱ्या कोणत्या तरी माणसाला काळेंकरून भोगलेच पाहिजे.
ह्मणजे दुनयेमध्यें जी विपत्ति आहे, ती कोणातरी माणसांच्या
निरुद्योगीपणामुळें उत्पन्न झालेलीआहे, असा त्याच्या बोलण्याचा
आशय होता. तो सर्वानी लक्षांत ठेवण्यासारखा आहे.

परवमभदनी दुरुक्ती ते अवलक्ष्मी अकीर्तिं अवगती
ते प्रत्यक्ष राक्षसी व्यक्ती हिंसा करी अशस्त्रे.

ह्मणोनि दुर्वाक्य न वोलावे पराचें आपण साहीत जावे
याहूनि श्रेष्ठ साधन वरवें मुवनत्रयी असेना.
साधु सद्धावें पुजावे सज्जन संकटी रंक्षावे

खळापवाद साहोनि जावे तेंचि वर्तन श्रेष्ठाचें.

सत्य विनीत मधुरभाषी सकळ प्राणी वश त्यासी
कोणापासून तयासी अपाय कांहीं असेना.
मुखे सत्य अंगें विनीत तेन जिकिले जन समस्त

इहीं सदुणीं अलंकृत चतुरें झालें पाहिजे.
जया सर्वभूतीं वाणव तया नमस्कारिती सकळ देव
अक्षयी सुख सर्व वैभव चढावोढी ओपिती.
यालागीं अवाच्य परुष वचन न वोलावें गेलिया प्राण

करावे पूज्याचे पूजन कोहा कांहीं न मागावे.

मुक्तश्वर.

२.

४.

५.

जार्ज वाशिंग्टन.

सदेशाचे हित साधून ज्या महात्म्यांनीं आपल्या जन्माचें
सार्थक्य केलें आहे, ते अत्यंत वंदनीय होत. जे इंग्लिश लोक
इंग्लंडांतून निघून खेच्छेप्रमाणें खस्थपणाने कालक्रमणा करण्या-
करितां, कितीएक वपेगर्यत अमेरिकेत जाऊन राहिले होते,
त्यास, खतंत्र करण्याच्या कामी अगदीं निरपेक्षबुद्धीने परिश्रम

केलावरून, जार्ज वाशिंग्टन ह्याचे नांव अजरामर झाले आहे.
त्यास कांहीं इतिहासकार साधु ह्मणतात. त्याचा संक्षिप्त वृत्तांत

येथें लिहितो.
बार्ज वाशिंग्टन हा उत्तर अमेरिकेत वेस्टमोर्लड प्रांतांत

इ० स० १७३२ ह्या वर्षी जन्मला. तो सात वर्षाचा होता,
तेव्हां त्याला शाळेत घातले. तेथें तो आपल्याएवढ्या मुलांच्या
पलटणी करून लढायांचे खेळ खेळत असे. आणि तो मोठा
उद्योगी, सत्यशील आणि निर्लोभ, अशी त्याची ख्याति होऊन

त्याच्या विसाव्या वर्षी त्याला त्या प्रांताच्या लष्करांत एक लहा-
नशी अंमलदारी मिळाली. त्यानंतर थोडक्या दिवसांनीं फ्रेंच
लोकाशी लढण्याचा प्रसंग आला. त्यांत ह्या तरुण योद्धयाचें
चातुर्य दिसून आलें, आणि त्याची कीर्ति चोहीकडे पसरली.
पुढें इंग्लडांतले सरकार आणि अमेरिकेंतले लोक ह्यांच्या मध्यें
फार गोड युद्ध माजलें. इंग्लंडच्या सरकारास जर्मन सरकाराने
साह्य केलें, आणि अमेरिकेतला इंग्लिश लोकांस क्रेच सर-
काराने साह्य केले. ह्यांच्या लढाया आठ वर्षेपर्यंत चालल्या
होत्या. त्यांत जार्ज वाशिंग्टन ह्याने अनेक पराक्रम केले. शेवटीं,
त्याला मुख्य सेनापति नेमिल्यावर, अमेरिकन लोकांचा जय
झाला, आणि, आपण इंग्लंडापासून अगदीं स्वतंत्र आहो, असा
जगद्विख्यात जाहिरनामा अमेरिकन लोकांनी ६० स० १७७६ त
प्रसिद्ध केला; आणि तें त्याचें स्वतंत्रपण, इ० स० १७८३ त
इतर सर्व राष्ट्रांनी कबूल केले. नंतर वाशिष्टनाने आपले
कामाचा राजीनामा दिला.

ह्या प्रकारेंकरून अमेरिकेतली जीं संस्थाने स्वतंत्र झाली,
त्यांचा राज्यकारभार चालविण्यास कांहीं नियमित कालपर्यंत
त्यांतलाच कोणी थोर पुरुष सर्वानुमते नेमावा असें ठरलें. त्या-
प्रमाणें वाशिंग्टन ह्यास इ. स० १७८९ त त्या कामावर
आले, आणि त्यास ''अध्यक्ष असें ह्यवूं लागले. हें राज्यकार-
भाराचे काम ह्या पुरुषाने इ० स० १७९६ पर्यत फार उत्कृष्ट

रीतीनें चालवून, मग राजीनामा दिला. ह्यानंतर त्यानें आपलें
आयुष्य, स्वस्थपणें आपल्या वडिलोपार्जित जमीनजुमल्यांत शेत-
पोत करून घालविलें. तो इ० स- १७९९ त मरण पावला. तेव्हां
त्याचें वय ६७ वर्षाचे होतें.



७१
हा पुरुष अत्यंत सहुणी आणि धर्मशील होता. ह्याची निर्लो-

भता वर्णनीय होती. मुख्य सेनापतीच्या आणि अध्यक्षाच्या
कामावर असतां, त्यानें आपल्या देशाच्या सरकाराकडून, खाणें-
पिणे आणि वस्त्रप्रावरण त्यांस जेवढा अगदीं नक्की खर्च लागला,
तेवढा मात्र घेतला, शिलकेस ठेवण्यास एक पै देखील अधिक
घेतली नाहीं. स्वदेशाभिमान हा त्याच्या सहुणमणिमालेचा
मेरु होता. कायावाचामनेंकरून तो आपल्या राष्ट्राचें हित
करण्यास झटला; आणि त्यांत त्याला उत्तम यश आलें. ज्यास
जगाचा इतिहास येत आहे, ते सर्व, वाशिंग्टनाचे नांव ऐकून
पूज्यबुद्धिपूर्वक माना तुकावितात.

निस्पृहता
मनाला जसे योग्य वाटतें, तसें उघड बोलणे आणि वागणें

हें निस्पृहतेचे लक्षण आहे. ज्यास कोणत्याही प्रकारे दुसऱ्याची
जरूर नसते, ते निस्पृह असतात. असे पुरुष ह्यटले ह्मणजे
विरक्त वृत्तीचे साधु किंवा जनातून उठलेले बहकलेले लोक
होत. दुसऱ्याची मर्जी संपादून पोट भरणाऱ्या मनुष्यांचे अंगीं
निस्पृहता कधींही यावयाची नाहीं.

राघोबादादा पेशव्याने आनंदीबाईच्या आग्रहावरून नारायण-
राव पेशव्यांस ठार मारविलें. नंतर राघोबादादास त्या कर्माचा
फार पश्चात्ताप झाला. ह्मणून त्यानें रामशास्त्रीबुवांस त्याचें प्राय-
श्चित्त काय ह्मणून विचारिलें. त्यावर त्या निस्पृह पुरुषाने उत्तर
दिलें; ''ह्या पापकर्माबद्दल तुह्यांला देहान्त प्रायश्चित्त घेतलें
पाहिजे. दुसरा उपाय नाहीं.''

कोणे एके समयीं एका चांचास चोरी करितांना पकडून

शिपायांनी शिकंदर बादशहाकडे अपिले. त्यास बादशहानें
विचारिलें, ' 'अरे, तूं लोकांस लुटावे असा तुला काय अधिकार
आहे रे?,, त्यावर त्यानें उत्तर दिलें, ''महाराज, आपणांस
जसा देश काबीज करण्याचा अधिकार आहे, तसा मला चोऱ्या
करण्यास अधिकार आहे. आपणा दोघांमध्यें अतर एवढेच कीं,
मजपाशीं थोडे लोक आहेत, आणून मी लोकांस उपद्रव थोडा
देतो; आणि आपणांबरोबर मोठाली सैन्ये आहेत, ह्मणून आपण
लोकांस उपद्रव अतिशय देता ''

रामशास्त्रीबुवांच्या निस्पृहतेस कारण असें होतें कीं, आपण
निरंतर परमेश्वरास भिऊन वागते। आणि त्याच्या आता पाळितो,
त्यापक्षीं आपला सर्वस्वी सांभाळ करणारा तो आहे, आणि
त्याच्या सामर्थ्यापुढेंमनुष्याचें कांहीं चालावयाचें नाहीं, असा
त्यांचा पूर्ण भरवसा होता. आणि तो चाचा दुष्टपणाने परिपूर्ण

भरला होता, आणि आपण कसेंही बोललो तरी आपल्या कपा-
ळाची शिक्षा चुकत नाहीं, हें त्याला पक्के समजून आलें होतें; हें
त्याच्या निस्पृहतेचे कारण होतें.

-दृढानश्चय
कोणतेंही मोठे काम सिद्धीस नेण्यास मनुष्याचे अंगीं दृढ-

निश्चय असला पाहिजे. ''अहो निश्चयाचे बळ, तुका हणे तव
फळ'' असें जें झटले आहे ते खरें आहे. अडचणींस आणि
संकटास भिणाऱ्या मनुष्यांच्याहातून मोठी कामे कधीही शेव-
टास जावयाची नाहींत

विलयमू केरी ह्या नांवाचा फार चांगला एक धर्मोपदेशक
कितीएक वर्षांपूर्वी हिंदुस्थानांत आला होता. त्याच्या लहान-
पणची एक गोष्ट अशी सांगतात कीं, तो एके वेळीं एका झा-

डावर चढत असतां, त्याचा पाय निसटला, आणि त्यासरसा तो
खालीं पडून त्याचा पाय मोडला. त्यामुळे तो इतका आजारी
झाला की, कितीएक आठवडेपर्यत त्याला त्याच्या अंथरुणावरून
हालवलं नाहीं. परंतु, आषैधोपचारानीं वरा झाल्यावरोवर आधीं
प्रथम तो त्या झाडावर चढला आणि त्याच्या टिटाळीस गेला.
हा त्याचा दृढनिश्चय त्याला पुढें धर्मोपदेशाच्या कामांत फार
उपयोगी पडला

प्राण्यांच्या शरीरांत रक्त नदीतल्या पाण्याप्रमाणें नेहमी
वहात असतें, ही गोष्ट प्रथमत: हा. ह्या नांवाच्या एकाविद्वान्
पुरुषाच्या लक्षांत आली. ती लोकांच्या मनांत भरविण्यास
त्यास एकसारखे एकवीस वर्षेपर्यंत परिश्रम करावे लागले. त्या

अवकाशांत वितंडवादी .लोकांनी त्याचा नानाप्रकारीं छळ केला;
तो त्यानें शांतपणाने सोशिला. परंतु शेवटीं त्याचें मत खरें
ठरलें, आणि तें वैद्यविद्यते फार उपयोगी पडलें.

तसेंच गोखन देवींची युक्ति काढणारा जेन्नर ह्याचे झालें.
लोक त्याला वेडा समजूलागले, त्याचा व्यवसाय अगदीं वसला,
आणि त्यास वेळेची ज्ञाति पडली. ह्याशिवाय पाखाडी लोकांना
त्याजवर नानाप्रकारचीं कुभाडें रचून त्याला त्रास दिला तो वेग-
ळाच. ह्या गोष्टीच्या शोधांत आणि त्याच्या सबंधाच्या विप-
त्तींत त्याची सबंध पंचवीस वर्षे गेली. शेवटीं, त्याचें ह्मणणें

विचारी पुरुषांस पसंत वाटलें; त्याचा सर्व लोकांत प्रसार झाला;
आणि त्याच्या योगाने मनुष्याच्या एका मोठ्या घातक रोगाचा
पुष्कळ बंदोबस्त झाला आहे.

हें असें नवीन शोधांच्या प्रकरणांत आहे, तसें लोकांमध्यें
नवी चांगली रीति चालू करण्यातही आहे. चांगल्या रीति

लोकांमध्ये चालू करण्यास जे कोणी प्रयत्न करितात, त्यांस अशींच
नानाप्रकारचीं संकटे भोगावी लागतात. मोठीं कामें अल्प प्रया-

साने कधीही व्हावयाची नाहींत.

-काव आणि राजा.
राजे संपत्तीनें आणि सामर्थ्याने थोर असतात खरे; परंतु,

शहाणपणांत आणि चतुरसपणांत त्यांच्याने बुद्धिमान पुरुषांची
बरोबरी करवत नाहीं. द्रव्याच्या आशेनें आणि सामर्थ्याच्या

भयाने बुद्धिमान पुरुषांस राजाशीं मनापूत बोलतां येत नाहीं,
हा विचार वेगळा; परंतु जर तसा प्रसंग प्रास झाला, तर बुद्धि-

मान पुरुष राजास निरुत्तरकरितील, ह्याविषयी कांहीं संशय नाहीं.
इंग्लंदाचा राजा पहिला चार्लस ह्याचा वध ६० स० १६४९

त झाल्यावर इंग्लंदामध्यें कांहीं दिवसपर्यत प्रजासत्ताक राज्य
होतें. त्याचा सगळा अधिकार ओलिव्हर कामवेलह्याच्याहाती
होता. आणि त्याजपाशीं मिल्तन हा महाकवि चिटणिशीच्या
कामावर होता. तो प्रजासत्ताक राज्याचा पक्षपाती होता. पुढें
तें प्रजासत्ताक राज्य मोडून पहिल्या चार्लसाचा मुलगा दुसरा
चार्लस हा इ० स० १६६० त सिंहासनारूढ होऊन राज्य

करूं लागला. तेव्हां मिल्तन हा अगदीं वृद्ध आणि दोन्ही
डोळ्यांनी आंधळा झाला होता. त्याला बुद्ध्या भेटण्याकरितां
एके दिवशीं दुसरा चार्लस राजा त्याचा घरीं गेला; आणि, तो
प्रजासत्ताक राज्याचा पुरस्कर्ता होता, ते मनांत आणून त्यास
ह्मणाला, '' अरे सुचा, निमकहरामा, तुझ्या पापामुळे देवानें
तुला आधळें केले बरें का.'' त्यास त्या कवीने शांतपणाने उत्तर
दिलें, ''महाराज, माझ्या पापांबद्दल जर मला देवाने आधळें
केलें आहे, तर त्यानें तुमच्या वापास ज्या पातकांवरून मरणाची

शिक्षा दिली, तीं पातके केवढी असावी?'' तेंउत्तर ऐकून एकही
अक्षर न बोलतां राजा तेधून उठून गेला.

मध्यम स्थिति वरी.
प्रत्येक स्थितींत सुख आणि दुःख ही सारखीं असतात, असें

विचारी पुरुषांचे मत आहे, तें प्रथमदर्शनी खरें वाटत नाहीं.
परंतु, बराच अनुभव आत्यावर त्याविषयींची शंका नाहीशी
होते. जी गोष्ट आपणांस अत्यंत सुखावह वाटत असते, ती
प्रास झाल्यावर तितकी सुखावह वाटेनाशी होते, हे नेहमी आ-
पल्या अनुभवास येतें. ह्मणून, सुज्ञ पुरुष जे आहेत, ते प्रास

झालेल्या स्थितींत लूस असतात; अथवा, देवापाशी मध्यम स्थिति
मागतात. कारण, त्या स्थितीमध्यें सुखे आणि दुःखे ही फार
मोठी नसतात. आणि फार अल्पही नसतात. बेताचीं असतात.

लुटारू लोकांनी जर एकादे गांवावर हल्ला केला, तर, आधीं
प्रथम जे कोणी रस्त्यांत उघडे बावडे सांपडतात त्यांस सुटण्या-
विषयीं त्यांस बुद्धि होते, आणि मग त्यांची नजर मोठ्या
घरांवर जाते. ह्मणजे, अशा वेळीं अगदीं गरीब आणि श्रीमंत
त्यांस फार भय असतें. आणि मध्यम स्थितीचे जे लोक अस-
तात, ते आपल्या लहान लहान घरांत स्वस्थ असतात.

एक कल्पित गोष्ट आहे. दोन ओढे होते. त्यांतला एक
दुसऱ्यास मोठ्या गर्वाने सणाला, ''अरे, तूं असून असाच का
रोडका आहेस? तुझें आपले पहिलें रेंगाळणे चाललेच आहे
औ? अरे, कांहीं दिवसांपूर्वी आपण दोघे एकसारखे असून, मी
आतां तुजपेक्षा एवढा मोठा झालो आहें, लोक मला नदी खणू
लागले आहेत, आणि हल्लींच्या प्रमाणच जर आणखी कांहीं
दिवस पावसाने कृपा केली, तर मी शोणभद्रासारखा महानद

होईन, हे पाहून तुला लज्जा वाटत नाहीं काय!'' त्यास दुसऱ्याने
उत्तर दिले, ''होय भाऊ. तूं ह्मणतोस ते सगळे खरें आहे. तूं
आतां खराच मोठा झाला आहेस, आणि चिखलानें माजून उ-
न्मत्त झाला आहेस. तें तुझें वैभव तुला लखलाभ होवो. मी
मध्यम स्थितींत आहें, आणि माझें शरीर निर्मल आहे, हें मला
बस आहे. ह्याहून अधिक मला कांहीं नको.''

आगर हाणून एक कोणी मोठा विचारी पुरुष होऊन गेला.
तो देवाची प्रार्थना अशी करी कीं, ''देवा, मी तुजपाशी पदर
पसरून दोन गोष्टी मागतो. त्या दोन गोष्टी मला मरण येई-
पर्यत कमी पडूं देऊं नको. त्यांतली पहिली गोष्ट ही कीं, अ-
सत्य आणि गर्व ही माझ्या अंतःकरणापासून निरंतर दूर ठेव.
आणि दुसरी ही कीं, मला फार श्रीमंत करूं नको आणि फार
गरीबही करूं नको; माझ्या स्थितीस योग्य असें बेताचें अन्नवस्त्र

देऊन माझें पोषण कर. मला फार संपत्ति नको ती अशाकरितां
कीं, तिच्या योगाने मी उन्मत्त होऊन तुला ओळखीनासा होईन,
असें मला भय वाटतें; आणि कार गरीब करूं नको ह्मणून ८-
णतों, ह्यांतला हेतु एवढाच कीं, पोटांत आग पेटली ह्मणजे,
दुसरें कशाचे भान न राहून माझे हातून चोरी होईल, अशी
मला भीति वाटते. आणून, हे परमेश्वरा, ह्या दोन गोष्टी तूं
कृपा करून मला दे.''

मोठा वृक्ष असतो, त्याच्या शेंड्याचे हाल वाऱ्याने होत
असतात, आणि येत्याजात्याचे धक्के बुधाला सोसावे लागतात;
परंतु मधले खोड नेहमी अलग आणि सस्य असते.

पाहांटेस लवकर उठणे.
आंगरखा मोठा करावयाचा असल्यास शिंप्याकडे गेलें पा-

हिजे; आंगठी मोठी करावयाची असल्यास सोनाराकडे गेलें पा-
हिजे; जोडा मोठा करावयाचा असल्यास चाह्याराकडे गेलें पा-
हिजे; हें आपणा सर्वास ठाऊक आहे; पण आपलें आयुष्य मोठें
करावयाचें असल्यास-ह्मणजेतेंवाढवावयाचें असल्यास-कोणाकडे
जावे, ह्याचा विचार आपण कधीं करितो काय? नाहीं. पण,
आंगरखा, आंगठी आणि जोडा ह्यांच्या योग्यतेपेक्षा आयुष्याची
योग्यता फार मोठी आहे. इतर वस्तु द्रव्यसाध्य आहेत, परतु
आयुष्य द्रव्यसाध्य नाहीं. तेव्हां तें वाढविण्याचा उपाय अत्यंत
महत्त्वाचा आहे-किंवहुना ह्याच्या इतका महत्त्वाचा उपाय
दुसरा एकही नाहीं-असें झटले तरी चालेल.

हा उपाय जरी इतक्या महत्त्वाचा आहे तरी, त्याजमध्यें एक
विशेष गुण हा आहे की, तो परस्वाधीन नाहीं, स्वाधीन आहे;
आणि तो अमक्याच्याच खाधीन असावयाचा असें कांहीं नाहीं;
तर, मनुष्यास इच्छा मात्र पाहिजे, ह्मणजे त्याच्या स्वाधीन तो
असतो. मग तो मनुष्य कोणीही असो; राजा असो कीं रंक असो;
थोर असो कीं लहान असो; पुरुष असो कीं स्त्री असो; मोठा
पंडित असो कीं अक्षरशभु असो. तो उपाय ह्मणजे हाच कीं,
पाहांटेस लवकर उठणे.

इतिहासाकडे चांगले लक्ष पुरविले ह्मणजे असे दिसतें कीं,
अगदीं प्राचीन काळापासून आजपावेतो जे कोणी विथेने, विचा-
रा, वित्तानं, अथवा दुसऱ्या एखाद्या गुणानें उत्तम पदास
पावले होते, ते सगळे पाहांटेस लवकर उठणारे होते आमचे
कपि मोठ्या पाहांटेस उडून, प्रातस्मरणादि कर्मे आट
सूयार्देय होतांच अर्ध्ये द्यावयास सिद्ध असत, ही गोष्ट सरसिद्ध आहे. होनाजीबाळानें भूपाळीमध्ये ह्मटलें आहे-

घरोघरीं दीप अखंड त्यांच्या सरसाबुनि वाती
गीत गाति सप्रेमें गोपी सदना येती जाती
प्रवतोर्ना गूहकामीं रांगोळि घाल: पाहाती
आनंदकंदा प्रभात झाली उठ सरली राती.

ह्यावरून पाहांटेस दिवे लावून नामख्यरणादि करण्याचा परिपाठ
पूर्वी होता हें उघड आहे.

बेंजामिन क्राकलिनाने ह्यटलें आहे, ''जो कोणी उशीराने
उठतो, त्याच्या सगळा कामाचा दिवसभर घोटाळा होतो.''
डीन स्विफ्ट ह्या नामांकित ग्रंथकाराने असें हटले आहे कीं,
''मोठ्या पाहांटेस न उठणारा असा एक देखील मनुष्य मोठ्या
भाग्यास चढलेला मला ठाऊक नाही.''

सकाळी उशिरा उठण्याचा परिपाठ सध्या आपल्या देशांतच
वाढत चालला आहे, असें नाहीं. फ्रान्स देशाची राजधानी
पारिस, येथें, चवदाव्या शतकामध्यें, दुकानें पाहांटेस चारवाजतां
उघडत असत; आतां सात वाजता उघडतात. ह्याचे एक कारण
असें आहे कीं, लोक आवशीस फार जागू लागले आहेत, पण

हा परिपाठ बरा नाही.
बकान हा विद्वान् पुरुष अठराव्या शतकामध्ये क्रान्सदेशात

होऊन गेला. त्यानें पुष्कळ मोठमोठे ग्रंथ लिहिले आहेत. त्यानें
आपणा स्वतःविषयी असें लिहिलेआहे कीं, ''तरुणपणी मला झोप
मनस्वी आवडत असे. ती झोप माझ्या आयुष्याचा पुष्कळ
वेळ चोरीत असे. पण, माझा चाकर योसेफ ह्याने ती माझी
खोड घालविली. त्याला मीं असें सांगितले होते कीं, हरतऱ्हा
करून तूं मला सकाळीं साहा वाजता उठव, ह्मणजे मी तुला
अडीच रुपये बक्षीस देईन. त्याप्रमाणें त्यानें प्रयत्न केले त्यांत
त्याला कितीएक दिवस माझ्या शिव्या खाव्या लागल्या, पण,

शेवटीं ती सवय मला लागली. आणि मीं जे ग्रंथ लिहिले
आहेत, ते मी सकाळी उठत होतो ह्मणून लिहिले आहेत; ए-
रव्हीं ते मला कधींही लिहिता आले नसते.''

प्रुशिआ देशाचा राजा दुसरा फ्रेडरिक हा फार वृद्ध होता,
आणि अगदीं थकला होता, तरीत्यानें आपल्या चाकरांस असें
सक्त सांगून ठेविले होतें कीं, मला पाहांटेस चार वाजत्यावर
निजूदेऊं नका. रशिआचा नामांकित बादशाहा पीटर धि ग्रेट

हा लंडनच्या गोदींत सुताराचे काम शिकत असतां, आणि गा-
दीवर असतां, नेहमी सूर्योदयाच्या आधीं उठत असे. तो असें
ह्मणे कीं, ''आपलें आयुष्य जितके आपणास वाढविता येईल
तितके वाढवावें, अशी माझी इच्छा आहे; खणून, मी निजवेल
तितका कमी निजतो.'' आणखी, आपलें आयुष्य वाढविण्याचा
जो एकच मार्ग आहे, तो हा आहे. हा जसा पीटर धि ग्रेट
.ह्याच्या स्वाधीन होता, तसासर्व माणसांच्या हातीं आहे. त्याचा
उपयोग करण्याची इच्छा मात्र पाहिजे. एक मनुष्य तीस वर्षें-
पर्यत जर प्रातःकाळीं एकएक तास आधीं उठेल, तर, त्याला
जागृतावस्थेमध्यें दहाहजार साडेनऊर्श तास अधिक सांपड-
तील. हे इतके तास आयुष्य वाढलेंच ह्मणावयाचें. साक्रेटिस
हा झोपेला मृत्युच हाणत असे. तेव्हां, जागृतींतले वाढलेले
तास ते आयुष्याचे तास वाढले, हे खरें आहे. ह्मणून एका
अर्थी आपलें आयुष्य वाढविणे हें आपल्या हातीं आहे.

पण त्यांतही दुसरा एक विचार आहे. तो हा कीं, झोपेंतला
वेळ कमी करून तो जागृतींत घालविणे एवढ्यानेच आपलें
आयुष्यवाढविले असे होतनाही; तर, झोपेच्या हातून असावेळ काढून घेतला, त्याचा सद्वयय केला पाहिजे नात ८

मोठ्या पाहाटेस चार वाजता उठले आणि बसले हातपाय चो-
ळीतसात वाजतपर्यैत; ही कांहीं आयुष्यवृद्धिनव्हे; वृथा शीण
आहे; हें लक्षांत ठेवून आणि

''विद्याभ्यसनव्यसनअथवायदुनाथसेवन व्यसनं''

हें अंतःकरणांत दृढ धरून आपला वर्तनकम ठेवावा, ध्यावे
आपलें आयुष्य वाढविल्याचे सार्थक्य होईल.

शरीरप्रकृतीशी मनाचा संबंध
मनुष्याची शरीरप्रकृति आणि त्याचें मन ह्यांचा फार निकट

संबंध आहे. मन स्वस्थ नसलें तर शरीरप्रकृति चांगली राहत
नाहीं;आणि शरीराला कांहीं इजा होत असली, तर मन स्थिर

नसतें. चांगले अन्न जसे शरीराला, तसें चांगले ज्ञान मनाला
आहे. चांगल्या अन्नाने जसे शरीर पुष्ट होतें, तसें चांगल्या बा-
नाच्या योगांने मन प्रशस्त होते. चांगले अन्न खाणारास कदन्न

खाण्याचा प्रसंग आला ह्मणजे जशी त्याची प्रकृति बिघडते,
तसें, ज्यास ज्ञानसंपादनाचा हव्यास असतो, त्यास तो करूं
दिला नाही ह्मणजे तें त्याला दुखण्यासारखें होतें.

पिचाई हा इतालियन कवि एकदा व्हाक्रज येथें गेला;
त्याला बरें वाटत नव्हतें. तेथें त्याचा मित्र क्याव्हेलनचा बिशप
होता. त्याला असें वाटलें कीं हा विद्वान् कवि विद्याम्यास फार
करितो ह्मणून ह्याची प्रकृति बिघडली आहे. ह्मणून त्यानें
त्याच्या खोलींत जाऊन त्याची पुस्तकें, कागद आणि दऊतले-
खणी ही सगळी एका पेटींत घालून, ती बंद करून, तिची
किल्ली आपणाजवळ ठेविली, आणि त्यास सांगितलें कीं, ''तुझीं
दहा दिवसपर्यत पुस्तक आणि दऊतलेखणी ह्यास स्पर्श करितां

कामास नये.'' तें त्या रोग्यास कबूल करावे लागलें. त्यानंतर
पहिला दिवस त्यानें मोठ्या कष्टाने घालविला; दुसरे दिवशीं
त्याचें कपाळ मनस्वी दुखू लागलें; आणि तिसरे दिवशीं त्याला
थोडासा ज्वर आला. हें पाहून त्या विशपास भय वाटलें;
आणि लागलीच त्याची पुस्तके आणि दऊतलेखणी कागद वगैरे
लिहिण्याचीं साधने त्याला परत दिली. तेव्हां त्याला लाग-
ळेंच वरे वाटलें.

ध्येयांची मनें विषेने चांगलीं प्रशस्त होतात, ते पुष्कळ दिवस
वाचतात असें आढळतें. प्राचीन काळचे सात तत्त्ववेत्ते ह्मातारे
होऊन मेले. त्यांतला क्रुओव्युलस हा मरणकालीं सत्तर वर्षांचा
होता. सोलन आणि पेरिअंदर हे दोघे एक्यायशींएक्यायशीं वर्षा-
चे होते, पिताकस, चिलो आणिबियासहेतिघे पंचायशींपंचायशीं
वर्षांचे होते, आणि थेल्स हा एक्याण्णव वर्षांचा होता. आमचे
महाज्योतिषी भास्कराचार्य ६५ वर्षांचे, आणि आमचे तत्त्व्यानी
विद्यारण्य हे ९० वर्षाचे होऊन निवर्तले.

लार्द बेकन हा मरणकालीं ६'; वर्षांचा, आणि सर ऐझाक
न्यून हा ८५ वर्षांचा होता.

खिस्ती धर्मोपदेशक हे बहुतकरून फार चांगले शिकलेले
असतात; ते बहुधा पुष्कळ वर्षेपर्यंत वाचतात.

नीतिवोध
आर्यी.

भज सन्मार्गातें नूदेशांची करूं नको गेही
स्वग्नीहि देवहेलन न करावे रीति हे तुला अँर्हा.

वा कोप लोभ शठता असदाग्रह पिशुनता कुटिलभाव
उद्वेग दंभ यले सोडी जोडी महाजनी भाव.
-रू- ??१इज्जतियांची. २ निंदा. ३ योग्य.

८



हें न तुवा विसरावे खीमृगयाद्यृतूपान यांत सदा
अत्यासक्ति नसावी स्त्रीजित अविनीत ते तशात कदा.
सरवसंपत्री मैत्री नित्य दया दुःखितीं जनीहि करी
संतोप पुण्यवंतीं वा औदासीन्य दुर्मती न घरीं.
विद्योत्साह श्रद्धा स्मृति पुप्पख्याति धैर्य हे आर्धी

अनघा मन घाछनियां अतिपूर्वक पटू पदार्थ तूं साधी.
सक्रीय हो अरिजनीं स्वकलत्री हो सकाम तूं बापा
सकृप सलोभहि चित्तीं हो स्वजनांच्या हरावया तापा.
हो द्वेपी पाखंडी साधुजनीं हो सर्रोग तूं वा गा
दुर्मत्री केवळ जड पिशुनोक्ती वधिर हो महाभागा.
नास्तिक धूर्त पतित शठ षंढ कितव चपल खल जड क्रूर

निजकल्याणाकरितां वत्सा सोडूनि यांसि दे द्‌ध.
जननी जनक सती स्त्री गुरु सज्जन यांचिया वचा साथ
विश्वासपदाहि धरी न अविश्वासें तुला व्यथा वाधो.
सावध सदा असावें संसारीं स्वहित कृत्य लक्षावें
पुरुषार्थांचे साधन वा धनसें हें शरीर रक्षावें.

निढॉष जे तयांची चित्तांत कधीं धरू नको शंका
प्राणहि वेंचुनि रक्षी वृद्धा वाळा सुदुर्वला रंका
यले कीर्तिच जोडी वा होय पदार्थ हाचि बहु धन्य
राजे पंडित यांचें भूपण नाहींच कीर्तिदहनि अन्य.

मोरोपंत.

७.

१ ०

२.

.अडचण आली ह्मणजे युक्ति सुचते.
असा माणसाचा स्वभाव आहे. ह्याची उदाहरणे इतिहासांत

'पुष्कळ आढळतात.
हानिवाल ह्यास सैन्यासहवर्तमान आल्प्सपर्वतावरून जाणे

जेव्हां भाग पडलें, तेव्हां, त्यांतील अति उंच टेकाडे खणून का-
१ प्रीतिवंत.



हून आणि फार खोल दऱ्या, दगड, झाडे वगैरे पदार्थीनी अ-

रून काढून रस्ता साफ करण्याची युक्ति त्याला सुचली. तिच्या
योगाने असें झालें कीं, जेथे मनुष्यास नुसते जातां येत नव्हतें
तेथें ओझ्यांनी लादलेले गाडे सहज जाऊं लागले.

हानिबाल हा सरदार एके वेळीं अवघड डोंगराच्या चक्रांत
सैन्यासहवर्तमान रोमन लोकांस सापडला. त्यांनीं त्यावर हल्ला

करण्याचा निश्चयकेला. इतक्यांत रात्र पडलीतेव्हां हानिवाल
त्यानें आपल्या लष्करांतल्याबैलांच्या शिंगांस पेटविलेल्या मशाला
बांधिल्या; आणि त्यांस खून मारून डोंगराच्या चढणीवर हाकून
लाविलें. त्या मशाला रोमन लोकांच्या दृष्टीस पडल्या, तेव्हां
त्यांस असें वाटलें कीं, काथेंजीनियन लोक, ह्मणजे हानिबाल
आणि त्याचें सैन्य, ही पळून जात आहेत. आणून मोठ्या आवे-
शाने त्यांनीं त्यांचा पाठलाग केला. ते त्या बैलांच्या मागेंमूर्खा-
प्रमाणें धांवायास लागल्याबरोबर, इकडे हानिबाल हा आपल्या
सैन्यासहवर्तमान सुरक्षितपणें निघून गेला.

दुधाच्या भांड्यांत मांजराचे तोंड जाईनासें झालें, ह्मणजे

तें आपला पाय औत घालून, त्याला लागले दूध चाटते.
लहान तोंडाच्या एका बरणींतलें खोबरेल दोन उदरानी

खाल्ले, तें असें. तिचे तोंड लहान होतें, त्यामुळें त्यांत त्यांचें
तोंड जाईना; ह्मणून प्रथम कांहीं वेळा एकाने आपलें शेपूट
त्यांत घालून, तें तेलानें भरून आल्यावर दुसऱ्यापुढें केलें, तें
त्यानें चाटिले; असें कांहीं वेळ झाल्यावर, दुसऱ्यानेंही तसेंच
केलें.

संवय प्रतिस्वभाव आहे.
स्वभाव हा मनुष्यास जन्मतःच असतो; आणि संवई ह्या

सहवासाने जडतात. परंतु नित्याच्या सहवासानें त्या सवई
स्वभावाप्रमाणें होऊन जातात.

पांतसाचा राजा मित्रिदेतस ह्याने सर्व प्रकारची चिं खाऊन
तीं जिरविण्याची आपणास इतकी सवय लावून घेतली कीं,
स्वाचा पराभव पापीनेकेल्यावर त्याला आत्महत्या करून घे-
ण्याचा प्रसंग जेव्हां प्रास झाला, तेव्हां कोणतेंही विष त्याच्या

उपयोगीं पडेना. ह्मणून त्यानें दुसऱ्या माणसाकडून आपलें
शिर तोडविलें, आणि प्राण सोडिला.

कौल दी लार्ज ह्या नांवाचा एक केंच मानकरी, कांहीं राज-
कीव कारणांवरून क्रान्सांतल्या वास्तिली किल्यामध्यें एकसा-
रखा तीस वर्षे आधारकोठडीत ठेविला होता. त्याला इ० स०
१७८९ च्या जुलै महिन्याच्या १४ व्या तारखेस सरकाराने सो-

त्याला बाहेर बरें वाटेना. त्याला अरण्यांत पडल्यासा-
रखें वाटूं लागलें. खणून त्यानें आपण होऊन त्या अंधारकोठ-
डींत पुनः परत जाण्याच्या परवानगीसाठीं विनंती केली. ती
मान्य झाली नाहीं. त्यामुळें तो महिना दीड महिना आजारी
होऊन मरण पावला.

छेदन येथेंएक बाई पुष्कळ वर्षेपर्यंत तुलात पडली होती.
ती सुटलीतेव्हां तिला बाहेर गोड लागेना. ह्मणून तुरंगांतल्या
आपल्या खोलींत परत जाण्यास सनें सरकारच्या अधिकाऱ्यां-
पाशी परवानगी मागितली; आणि त्यांस असें कळविले कीं,
''सामोपचारानें जर ही परवानगी मला तुह्यी न द्याल, तर मी
जुळ्या अपराध करीन, आणि पुनः तुरंगांत जाण्याचा प्रसंग

साधीने'

खकुडंबसु

आसजन, स्त्री आणि मुळेंबाळें ह्यांशिवाय घराला शोभा नाहीं;
आणि अशा घरांत राहण्यासारखे मनुष्यास दुसरें सुख नाहीं.
त्याप्रमाणेंच अशा कुटुंबांत राहित्यावाचून मनुष्याचे हृदय सदय,
मृदु आणि आनंदी असें राहत नाही.

इंग्लंदचा राजा तिसरा जार्ज हा, आपला मुख्य प्रधान पित्त
ह्यासहवर्तमान एके वेळीं एका दिवाणखान्यांत वसला होता.
तेव्हां त्याने आपला चिटणवीस विलविफोर्स ह्याजपाशी कांहीं
कामाचा कागद मागितला. तो कागद तो जवळच्या खोलींत
शोधू लागला, इतक्यांत त्याच्या मुलांनोतेथें रडून मोठा गों-
गाट मांडिला. ते पाहून राजा पित्त ह्यास हळूच ह्मणाला?
''आतां विलबिफोर्स किती संतापतोतो क्षणभरपाहा बरें का.''
तें विलविफोर्स ह्यानें ऐकिलें, आणि, त्या दोघांस सहज ऐकू
जाईल असें मोठ्यांनीं ह्यटलें, ''हा मुलांच्या तोंडचा ध्वनि मला
किती मधुर लागतो! हा जर ह्या वेळीं माझे कानी न पडता,
तर, तो कागद अद्याप सांपडत नाहीं ह्मणून मला अतिशयित
संताप झाला असता.''

इंग्लंदचा राजा तिसरा जार्ज हा आपल्या दिवाणखान्यांत
एके वेळी आपल्या मुलांशीं घोडा खेळत होता. ह्मणजे, तो
घोड्यासारखा चार पायांवर उभा शहिला होता, त्याचा एक
मुलगा त्याच्या पाठीवर बसला होता, तो घोडा चौपाई मोठाल्या
उड्या मारीत होता, आणि ते पाहून, त्याचा दुसरा एक लहान
मुलगा, त्यालाचाबुकानें हाकून, गदगदा हसत होता. इतक्यांत
त्याचा एक मंत्री एकाएकीं तेथें आला. त्याजकडे पाहून राजा
त्याला ह्मणाला, ''या, बसा; तुह्यांला काही मुले आहेतना!''
असें ह्मणून त्यानें तो खेळ तसाच पुढे चालविला.

क्रान्साचा वादशहाचवदावा सुई ह्याचीही अशीच एक गोष्ट

इतिहासांत सांगितली आहे.
ह्याच्या उलट उदाहरणे पाहा. नेपोलियन वोनापार्त हा

एवढा सूर. एवढाबुद्धिमातू, आणिएवढा पराक्रमीहोता, खरा;
पण, तो कुटुंवी नसल्यामुळें त्याचेठायीं अंतःकरणाची सदयता,
मृदुत्व आणि रसिकता ही मुळींच नव्हतीं. त्याप्रमाणेंच, लग्न

वगैरे न करितां जे कोणी आपलें आयुष्य तसेंच घालवितात,
त्यांचाखभाववडुतकरून तुसडा, कठोरआणिरूक्ष असा असतो.

तोंडपाठ करण्यासारखीं पद्ये.
कोक

वनचरांसह शैलवनांतरें
निजसुखें फिरणे तरि ते वरे
जरि घडे सहवासचि पामरीं
तरि जळो असणें सुरमंदिरीं.

हण्यास हे गमनमार्ग यथावकाश
कीं दान भोग अथवा तिसरा विनाश
जो घे न भोग जरि पात्र करी न देही
त्याच्या धनास मग केवल नाश पाही.
असे जयाला धन तोचि पंडित
कुलीन तो तोचि गुणी बहुश्रुत

तो मान्य तो सुंदर तो विचक्षण

धनाअथे राहति सर्वही गुण.
फुका कोरडे वैर कीं निर्दयत्व
परस्त्री परद्रव्य हें मुख्य तत्त्व

अनिष्टत्व चित्तीं सुहद्धांधवांचें
स्वतःसिद्ध हे रूप पे दुर्जनाचे.

१.

दे दान गुप्त उपकार कधी न बोले
मानी प्रमोद जरि मान्य घरासि आले
दावी न गर्व विभवें गुण घे पराचे
खक्राग्रतुल्य विपमव्रत हें भल्याचे.

बरें तें या देही महिवरि कडेलोट करणें
महासर्पाच्या कीं वदनि तरि हा हात धरणें
उडी कीं वन्सींत त्वरित जरि घालूनि मरणें
जळो तें जें लोकी त्यजुनि निज सच्छील फिरणे

वृक्ष फार लवती फलभारें
लोंवती जलद घेउनि नीरें
थोर गर्व न धरी विभवाचा
हा स्वभाव उपकारपराचा.
वाणी खरी दान वरे अहिंसा
नसे परद्रव्यसतीपिपासा
दया अनुष्या नति भाव जो कां
सन्मार्ग हा धोपट सर्व लोकां.

वामनपंडित.

खरें थोरपण

८.

खरें थोरपण हें मनुष्यास मोठे भूषण आहे. पण ते फार
थोड्या मनुष्यांस प्रास होते आणि त्याचा आणि वयाचा कांहीं
संबंध नसतो.

फ्रान्स देशांतील राज्यकांति झाल्यावर राजा सोळावा सुई,
ह्याचा आठ वर्षीचा एक मुलगा त्याच्या शत्रूंनी एका चाला-
सच्या स्वाधीन केला, आणि त्यास त्याला पाहिजे त्या रीतीनें
ठार मारण्यास सांगितलें. तो चाह्यार त्याला अतिशयित वाईट
रीतीनें वागवीत असे. पुरते अन्नवस्त्र देखील देत नसे.

त्या मुलास त्या चाह्यारानें ऐके दिवशीं विचारिलें, ''कायरे पोरा,
जर दैववशातू तुझ्या बापाची गादी तुला प्रास झाली, तर तूं
माझें काय करशील रे?'' त्या मुलाने उत्तर दिलें, ''मी तुला
तुझ्या अपराधांची क्षमा करीन.''

'. आस्त्रियादेशाचा बादशहा फ्रान्सिस ह्याविषयी अशी एक
गोष्ट सांगितली आहे कीं, व्हायना शहरामध्यें महामारीचा प्रलय
चालला असतां, कोणा एका गरीब मनुष्याचे प्रेत, बरोबर कोणी
पोंचवावयास नसता, एकदोघांनीं झशानांत चालविले होते, तें
त्याच्या दृष्टीस पडलें. आणि चौकशीअंती त्याला असें कळले
की, तो रोग आपणांस लागेल ह्या भयानें त्याचे आसजन त्याज-
बरोबर आले नाहीत. तेव्हां त्याला फार वाईट वाटलें;
आणि तो आपल्या बरोबरच्या शिपायांस हाणाला, ''चला तर
मग आपण ह्याचे बरोबर जाऊं; शेवटचा योग्य मान
मिळाल्यावांचून माझ्या राज्यांतल्या कोणत्याही माणसाने अशा-
नात जाऊं नये अशी माझी इच्छा आहे.,, त्याप्रमाणे तो तेथें
गेला, आणि त्याचे सर्व विधि त्यानें उभे राहून आपणासमक्ष
यथास्थित करविले.

स्पेन देशांत करूना येथें क्रेच आणि इंग्लिश ह्यांची लढाई
झाली, तेव्हां इंग्लिशांकडचा सरदार चार्लस नेपियर हा जखमी
होऊन फ्रेंचांच्या हातीं सापडला. त्याचा शोध लावण्यास वा-
रन होत हा गृहस्थ केंच सैन्याच्या छावणीत आला; तेथें मुख्य
सेनापति ने हा होता. त्यानें आपल्या शिपायांस झटले, ''चा-
लस नेपियर ह्यास त्याचे मित्र भेटू द्या; त्यांस हरकत करूं
नका.'' तरी वारन होत तेथें किंचितूरेंगाळला; तेव्हां ने ह्याने
त्यास विचारिलें, ''तुह्यांला आणखी काय पाहिजे ?'' होत ह-
खूरच नग्नतेनें ह्मणाला, 'त्याची आई विधवा, वृद्ध आणि अगदीं



अंध आहे.-' ने ह्मणाला-''असे आहे काय? वरे तर, चार्लस
नेपियर ह्यास सोडा, त्याला आपल्या आईला जाऊन भेटू
द्या.'' द्याप्रमाणें, नेपोलियनाच्या इतराजीची भीति न धरितां,
त्यानें त्याला सोडून दिलें. तें त्याचें करणें नेपोलियनोनही
फार पसंत ह्यटलें.

न्य'पुत्रास पत्याचा वाध.
''कोणाचेही मन वळवावयाचें असल्यास, त्याच्या वृत्तीस

काय विशेष आवडते हे नीट समजून त्याच्या अनुरोधानें उद्योग
केला पाहिजे; कारण, मनुष्यांचे सर्व व्यवहार त्यांच्या वृत्तीप्र-

माणें चालतात. फार्सालिआ येथील लढाईच्या वेळीं सीझराने
पापीच्या लोकांवर हल्ला करण्याविषयी आपल्या लोकांस लधून
जें भाषण केलें, तें ह्या प्रकारचे होतें; ह्मणूनच त्या प्रसंगीं त्याला
यश आलें. ह्मणून, तुला मी असें सांगतो कीं, तूं, सीझराप्र-
माणें, सर्व व्यवहारांत लोकांच्या वृत्ति पाहून, त्या स्वाधीन हो-
तील अशा रीतीनें वाग, ह्मणजे तुला दुसऱ्याचे मन. वळविण्यास
श्रम पडणार नाहींत. एकदा लोकाचें मन वश करून तूं त्यांचें
ठायीं आपणाविषयीं प्रीति, अभिमान, दया किंवा असा कांहीं
मनोभाव उत्पन्न केलास, ह्मणजे त्याजपुढें त्यांच्या खतःच्या दि-
चारांचें देखील कांहीं चालावयाचें नाही.''

''मी अल्प वयाचा असतां ज्यो ठेचा मला लागल्या, आणि
ज्या अदती मला घडल्या, त्या ठेचा तुला लागू नयेत, आणि
त्या अदती तुला घडूं नयेत ह्मणून माझा सर्व प्रकारचा अनुभव
मी तुला, बापाच्या नात्याने नव्हे, तर मित्राच्या नात्याने सांगतो.
त्यावरून, तूं सुख भोगू नयेस, असा माझा हेतु आहे, असें
तूं समजू नको.''

''ज्ञान हें संतोषदायक, उपयोगी आणि आवश्यक आहे,

असें जें मी तुला वारंवार सांगतो, तें सर्व ज्ञान पुस्तकांत आहे,
असें तूंसमजू नको. तर, त्यांत व्यवहारज्ञानाचाही समावेश
होतो; आणि हें व्यवहारज्ञान पुस्तकातल्या ज्ञानापेक्षा फार उप-
योगी आहे. खरोखर लाटले तर हें दोन प्रकारचे ज्ञान असें
आहे कीं, ह्यावांचून त्याची पूर्णता होत नाहीं, आणि त्यावाचून
ह्याची पूर्णता होत नाहीं. व्यवहारज्ञान जें आहे, तें केवळ
लोकांशीं व्यवहार केल्याने मात्र प्राप्त व्हावयाचें; तें पुस्तकांत
कधीं आढळावयाचें नाहीं.. .''

-अप्रबुद्ध बाडमान.
ह्या दोन शब्दांची संगति फार चमत्कारिक दिसते. परंतु

तिच्या अर्थीची प्रदर्शक उदाहरणे जगांत पुष्कळ आढळतात.
सर ऐझाक न्वृतून शाळेंत होता, तेव्हां अगदीं साधारण

प्रतीचा मुलगा होता. त्यानें वर्गातले शेवटचे बाक सहसा
कधीं सोडले नाहीं.

शेरिदन ह्मणून जो मोठा नामांकित वक्ता इंग्लदात होऊन
गेला, तो लहान असतां त्याच्या आईने त्याला एका गुरूकडे
शिकावयास पाठविलें; तेव्हां १४ त्याला पत्रांत लिहिले, ''हा
मुलगा अगदीं दगड आहे. हा चांगला होण्याची फारशी
आशा नाहीं.''

जगद्विख्यात इंग्लिश कादंबरीकार सर वालूर स्कातू हा
लहानपणी अगदीं दगड होता. एदिनवरो यथील महापाठ-
शाळेचा मुख्य गुरु दालझेल ह्याने त्याविषयी एकदा असे ८-
टले का, ''हा मुलगा अगदीं शुंभ आहे, आणि हा असाच
शुंभ राहायाचा.''



लार्द हब हा लहानपणी त्याच्या आस माणसास देखील
इतका मूर्ख आणि निरुपयोगी वाटला कीं, त्याचें कांहींतरी
होवो, असे ह्मणून त्यांनीं त्याला मद्रासेस पाठवून दिलें. त्यानेंच
हिंदुस्तानांत इंग्लिशांच्या राज्याचा पाया घातला.

मूक ऑफ वेलिंगूतन आणि नेपोलियन वोनापार्त हे दोघे
लहानपणी अगदीं मंद बुद्धीचे मुलगे होते. चूक फू वेलि-गूतनास त्याची आई लहानपणी मुखेला. ह्मणत असे. आणि
नेपोलियन बोनापार्ताविषयीं दचेस दी आब्रांती हिने असें लि-
हिलें आहे की, ''त्याची शरीरप्रकृति चांगली असे, पण बुद्धीनें

तो इतर साधारण मुलांसारखा होता.''
ह्यावरून बुद्धि ही, विजेप्रमाणें, मनुष्याच्या हृदयांत गुप्त

असते, आणि प्रसंगीं, योग्य स्थिति आली ह्मणजे प्रकट होते,
असें दिसते.

जगांत सुखाने नांदण्यास जे उपाय थोरांनी सांगितले आहेत,
त्यांत, कर्ज कधीं काढू नये, हा एक आहे.

ह्याविषयी दाक्तर जान्सन ह्याने असें लिहिले आहे-
''कर्ज काढणें ही एक साधारण अडचण आहे, असें मानण्याची
सवय तूं आपणास लावून घेऊं नको; तर, ते मोठे विन्न आहे,
असें समज. दारिनाच्या योगानें, मनुष्याच्या अह्याचे परोपकार
करण्याचे आणि दुर्गुण टाकण्याचे सामर्थ्य इतकें कमी होतें कीं,
त्याचें वर्णन देखील करितां येत नाहीं; त्यास्तव, होतील त-
तक्या चांगल्या उपायांनी गरीबी टाळावी, हा उत्तम मार्ग

होय..... ... खणून, कधीं कोणाचे कर्ज काढावयाचे नाहीं,
.हा नियम तूंआधीं थर. गरीब व्हावयाचें नाही, असा निश्चय

कर. जें जवळ असेल तें हात राखून खरच. दारिद्य हा मनु-
ष्याच्या सुखाचा मोठा शत्रु आहे. .....''

जार्ज हर्बर्त नेहमी ह्मणत असे कीं,-''जितके कर्जबाजारी,
तितके सगळे लबाड. ह्याचें तात्पर्य एवढंच कीं, कर्जरूया-
जवळ जें कांहीं असतें, ते सगळे त्याचें असें खरोखर नसून, तो
तें आपलें आहे असें लोकांस दाखवितो.''

लोकांचे केलले आपणाकडे न ठेवण्याविषयीं चूक ऑफ वेलिं-
गन हा फार जपत असे. तो चीक साहेबाला एकदा ह्य-

णाला, ''लोकांचे देणे जें आहे, तें मी खत: देतो, दुसऱ्यावर
सोपीत नाहीं आणि प्रत्येक माणसाने असें करावे असें माझें
सांगणे आहे..कर्ज हे मनुष्यास गुलाम करितें. मला
पैशाच्या अडचणी कितीएक प्रसंगीं आल्या होत्या, पण मीं कधीं
कर्ज काढिले नाही.. .''

बुद्धिवानांची विपत्ति.
बुद्धीचें मोठेपण आणि संपत्ति ह्यांचा नेहमी मेळ असतो,

असें नाहीं. एवढेच केवळ नव्हे, तर, मोठमोठ्या बुद्धिवान
पुरुषांस नानाप्रकारच्या विपत्ति भोगाव्या लागल्या आहेत.

साकेतीस, कोपर्निकस, गालिलिओ इत्यादिकांची किती दशा
होती, हे सर्वीस ठाऊक आहे.

क्लारेन्स येशील प्रख्यात कवि देती ह्यास, त्याच्या प्रतिप-

स्वांनी देशाबाहेर हाकून दिले होतें. त्याला कोणी सांगितलें
कीं, तूं आपल्या प्रतिपक्ष्यांच्या ह्मणण्याप्रमाणें वागण्यास जर
तयार असलास, तर तुला ते परत खग्रामी येऊ देतील. त्यास
त्यानें उत्तर दिलें, ''नाही नाहीं, अशा उपायाने मी खदेशीं
येणार नाही. माझ्या इच्छेप्रमाणे वर्तण्यास मोकळीक देऊन



९३
जर ते मला परत येऊ देत असेल, तर मी तसें करण्यास एका

-८पायावर उभा आह.''
बुद्धिवानांची विपत्ति जगाच्या कत्याणास कारणभूत होते.

कितीएक विचारी ग्रंथकारांनीं असें ह्यटलें आहे कीं, साकेति-
साची बायको जर कजाग नसती, तर तो तत्त्व्यानी आणि ज-

- नहितकर्ता झाला नसता. दाक्तर दार्विन ह्या नांवाच्या एका
नामांकित ग्रंथकारानें आपल्या स्वतःच्या विपत्तीविषयीं असें लि-
हिले आहे-'जर मी अंग आणि विपत्तींत नसतो तर इतकें
काम माझे हातून कधींही झाले नसतें.''

राजकारणांवरून कितीएक बुद्धिवान पुरुष कारागृहांत प-
डले होते. तेथें त्यांनीं उत्तमोत्तम ग्रंथ लिहून जगावर उप-
कार केले. दानियल दीफो ह्याने राबिनसन क्रध्यसो ह्याची कथा
कारागृहांतच लिहिली.

एदमंद वर्क ह्याने एके ठिकाणीं विपत्तीविषयी असे लिहिले
आहे-''जो प्रभु आम्हांस आम्हां स्वतःपेक्षा अधिक जाणतो,
आणि जो आमचे खरें हित कोणतें ते आम्हांपेक्षां अधिक चा-
गल्या रीतीनें समजतो, त्यानें, आमच्या हितासाठीच, विद्यकाल
हा उत्तम उपदेशक आम्हांस दिला आहे. .. .जो आम्हांशीं झग-
डतो, तो आम्हांस अधिक बळकट करितो. म्हणजे, आमचा
शत्रु आमचा हितकर्ता होतो.''

पुत्रास पित्याचा बोध.
''एकदा ग्रंथ चांगला समजण्यास ज्याप्रमाणें त्याजकडे फार

लक्ष द्यावे लागतें, आणि दृढ निश्चयानें त्याचा अभ्यास करावा
लागतो, त्याप्रमाणेंच जनाची चांगली माहिती करून घेण्या-
विषयीं समजावे. आणखी शिवाय ह्या कामास चातुर्य लागतें

९

ते वेगळेच. आज कितीएक वृद्ध मनुष्य माझ्या ओळखीचे
आहेत; त्यांचे बहुतेक आयुष्य जरी ह्या अवाढव्य जगांत गेलें
आहे, तरी, पंधरा वर्षांचे असतां त्यांस जें ज्ञान होतें, त्यापेक्षा

आतां काडीभर देखील अधिक नाही. त्याचें कारण एवढेच कीं,
त्यांनीं आपला सर्व काळ हलकटपणांत आणि शुद्ध आधळेप-
णांत घालविला.''

''तूं लोकांच्या बाह्यस्वरूपाकडे पाहा, आणि त्यांच्या अंत:-
करणांकडेही लक्ष दे. मनोभाव जे आहेत, ते, जन्मतः सर्व

माणसास बहुतकरून एकसारखे असतात. पण, त्यांमध्यें, प्र-

क माणसाच्या अंतःकरणांत कोणत्या तरी एका मनोभावाचे
प्राबल्य इतर मनोभावांपेक्षां अधिक असतें. ते इतर मनोभाव
त्या प्रबल मनोभावाच्या तंत्रानें वर्ततात.''

''कोणत्या माणसांत कोणरा मनोभाव प्रबल आहे, हें तूं वि-
चाराने शोधून काढ, आणि त्याची व्यासि कशी काय आहे ती
नीट लक्षांत आण. हा प्रबल मनोभाव तुला सापडला, ह्मणजे,
त्या मनोभावाच्या सबंधाने त्या मनुष्याचा तूं कधीं विश्वास धरू
नको. तुझी इच्छा असल्यास, त्या मनोभावास संतुष्ट करून तूं
त्या माणसाशी वाग. पण, त्यानें जरी कितीही वचनें दिलीं,
तरी, त्या मनोभावाच्या सबंधाने तूं त्याशीं फार सावधगिरीने
राहा, मुलूनको.''

''मंडळी कितीही हलकट असो; पण जोपर्यत तूं तिजमध्यें
असशील, तोपर्यत, तूं तिला हलकट समजतोस असें को-
णत्याही प्रकारे दर्शवूं नको. तितक्या वेळापुरता क्षणभर
त्यांच्या सारखा हो; त्यांचा तिरस्कार करूं नको.''

तूंआपल्या वेळाचा उपयोग चांगला करीत असशीलच.
प्रत्येक क्षणापासून तूं कांहीं तरी आपलें हित साधून घेत अस-



शील, असें मी समजतो हें फार थोड्या लोकांस साधतें...
वेळ व्यर्थ घालविणें हा अपराध फार मोठा आहे, असें मी सम-
जतो; आणि ह्याबद्दल माझ्याने कोणालाही क्षमा करवणार नाहीं.
कां कीं, आयुष्य हे फार मोलाचे आहे; आणि तें एकदांहातचें
गेलें, म्हणजे पुन: हातीं लागावयाचें नाहीं.''

तुकारामाचे अभंग.
किती सागू तरी नाईकती वटकीचे, पुढे शिंदळीचे रडतील.
नका नका करूं रांडेच्यी संगती, नेउनि अधोगती घालिल यम.
तुका म्हणे जरी देवी नाहीं चाड म्हणूनि थोबाड फोडिल यम.
पापाची वासना नको दाऊं डोळा, त्यादुनि आंधळा वराच मी.
निंदेचे अवण नको माझे कानी, बधिर करूनी ठेवी देवा.
अपवित्र पाणी नको माझ्या मुखा, त्याजहुनी मुका वराच मी.
नको मज कधीं परस्त्रीसंगती, जनांतुनी माती उठता भली.
तुका म्हणे मज अवध्यांचा कंटाळा, तूं एक गोपाळा आवडशी.

झाली गाढवी दुधाळ, महिमा गाईची पावेल.
श्वान जालेसें चांगले, तरि का सांगातें जेवील.
झाली शिंदळ चांगली, तरि का पतिव्रता झाली.
तुका म्हणे ऐशा जाती, काय उचपण पावती.

पक्षीयांचे घरीं नाहीं सामुगरी, त्याची चिंता करी, नारायण.
अजगर जनावर वारुळांत राहे, त्याच्याकडे पाहे पांडुरंग.
चातक हा पक्षी नेघे भूमिजळ, त्यासाठीं घननीळ नित्य वषें.
तुका म्हणे आली पिपिलिकांची जात, पुरवी मनोरथ पांडुरंगा.

गुह्य गोष्ट न सांगणं.
गुह्य गोष्टी सर्व प्रकारच्या व्यवहारांत असतात. त्यांत राज्य-

प्रकरणांत फार; त्याविषयी कारभाऱ्यांस आणि प्रधानमंडळीस

फार जपावें लागतें. कारण, त्या कळवून घेण्यासाठी लोक
सहखावधि रुपये खरचिण्यास तयार असतात.

इ० स० १८०३ ह्या वर्षी असईची लढाई शिंदा आणि
इंग्लिश त्यांच्यामध्यें झाली, ती प्रसिद्ध आहे. ती झाल्यानंतर,
सर आर्थर वेलेस्की हा मराठ्यांशी तह करण्याच्या कामांत. गुं-
तला असतां, निजामाचा मुख्य प्रधान एके दिवशीं प्रातःकाळी
त्याकडे आला, आणि, त्या तहावरून, त्याच्या धन्यास म्हणजे
निजामास कोणकोणते प्रांत आणि कोणकोणत्या दुसऱ्या गोष्टी

मिळण्याचे घाटत होतें, ते त्यास गुसपणें विचारू लागला; आणि
त्याबद्दल त्याला तो दाहा लक्ष रुपये देण्यास तयार झाला.
त्याजकडे कांहीं वेळपर्यत शांत मुद्रेने पाहून आर्थर वेलेस्ली
म्हणाला, ''तुम्हालाही गुह्य गोष्ट गुस ठेवितां येत असेल.'' त्यानें
उत्तर दिलें, ''होय, मला येते.'' त्यावर सर आर्थर वेलेस्ली म्ह-
णाला, वरे, ''तशी मलाही येते.'' असे बोलून आणखी एकही
शब्द तोडाबाहेर न काढिता, किंचित हसून, त्यानें त्याला
निरोप दिला.

तुकारामाचे अभंग.
परिमळ म्हणून चोळू नये फूल, खाऊ नये मूल आवडते.
मोतियाचें पाणी चाखू नये स्वाद, यंत्र भेदुनि नाद पाहूं नये.
कर्मफल म्हगुनि कटळू नये काम, तुका म्हणे वर्म दारंलोकां.
कानडीने केला म्हराटा श्रतार, एकाचे उत्तर एका नये.
तिने पाचारिलें इल वा म्हणून, येरू पळे आण जाली आतां.
तैसें मज नको करूं कमळापती, देई या संगति सज्जनांची.
तुका म्हणे येरयेरां जें विच्छिन्न, तेथें वाढे सीण सुखापोटीं.
दुर्जनाची गंधी विष्टेचिये परी, देसूनियां द्यी व्हावें तया.
आरका हो तुम्ही मात हे सज्जन, करूं संघट्टन नये बोलो.

दुर्जनाचे भय धरावे त्यापरी, पिसाळले वरी धांवे श्वान. ३.
दुर्जनाचा भला नव्हे अंगसंग, वोलिलासे त्याग देशाचा त्या. ४.
तुका म्हणे किती सांगावे पृथक, अंग कुंभीपाक दुर्जनाचे. ५.
.दया तिचे नांव भूतांचे पालन, आणिक निर्दाळण कटकाचे.
पाप त्याचें नांव न विचारता नीत, भलतेंच उन्मत्त करी सदा. २.
तुका म्हणे धर्म रक्षावयासाठीं, देवासही आटी जन्म घेणे ३.
नलगे चंदनाचा सांगावा परिमळ, वनस्पति मेळ हाकारूनि. १.
अंतरींचे धांवे स्वभावें वाहेरी, धरीतांही परी आवरेना. २.
सूर्य नाहीं जाणें करीत या जना, प्रकाश किरणा कर म्हणून. ३.
तुका म्हणे मेघ नाचवी मधूरें, लपविता खरें येत नाहीं. ४.

पुत्रास पित्याचा बोध.
''सहुण म्हणजे काय हें तुला ठाऊक आहे; तुझी इच्छा अ-

सली म्हणजे ते तुला संपादितां येतील. तसे ते कोणत्याही
माणसाला संपादितां येतील असें असून ते जो संपादित नाहीं,
तो खरोखर हतभाग्य होय.''

''उद्योग क्रमाक्रमाने करावे. एका माणसास दोन उद्योग
एकदम करितां यावयाचे नाहींत. जेवितेवेळीं सिद्धांताचा वि-
चार जर कोणी करूं लागला, तर तो पंक्तीत वेडगळासारखा
दिसेल. त्याप्रमाणेंच गणित करितेवेळीं जर कोणी सतारीचे
ठोके तालावर धरील, तर त्याचें उदाहरण कधींही सुटावयाचें
नाही. क्रमाक्रमाने उद्योग केला, तर सर्व कामे यथास्थित
एका दिवसांत करितां येतील, पण एकदम, दोनदोन उद्योग

करूं लागल्यास, सगळ्या वर्षात एक देखील काम पुरते
होणार नाथ.''

''तरुणाने तरुणास बोध करावा, हें आघळयाने आंधळ्यास

वाट दाखवावी ह्यासारखे आहे. म्हणजे, ते दोघे एकदम फसा-
वयाचे. जो ज्या रस्त्याने गेलेला आहे, तो त्या रस्त्यांत वा-
टाड्या असावा. तसा, जगाच्या राहाटींत मी तुझा वाटाड्या
होतों. बहुतकरून मी सर्व मार्गीनी गेलों आहें; ह्मणून त्या-

तला उत्तम कोणता हें मी तुला तेव्हांच दाखवीन. मी वाईट
मार्गाने कां गेलों असें तूं मला विचारशील, तर त्याचे उत्तर ए-
बढेच कीं, मला चांगला मार्ग दाखवावयास कोणी नव्हतें. स-
न्मार्गाविषयी मला उपदेश करण्याची इच्छामाझेबापास नव्हती,
आणि सामशर्यही नव्हतें; तसें तुझें नाहीं, असें मला वाटतें.''

''ज्ञान ही वृद्धापकाळी फार उत्तम आणि सुखाचीआश्रयाची
जागा आहे. ही जर आपण तरुण आहो तोच वाधिली, तर
म्हातारपण सुखाचे जाईल; पण तीबांधण्याला जर आळसकेला,
तर उतारवयांत फार हाल होतील.'''

तुकारामाचे अभंग.
चंदनाचे हात पायही चंदन, परिसा नाहीं हीन अंग कोणी.
दीपा नाहीं पाडी पोटीं अंधकार, सर्वागें साकर अवघी गोड.
तुका म्हणे तैसा सज्जनापासून, पाहता अवगुण मिळेचिना.
माफी बचनाग खाती तोळा तोळा, आणिकांर्ते डोळा न पहावे
साधूनी भुजंग धरितील हातीं, आणिक कांपती देखोनिया.
असाध्य तें साध्य करितां सायास, कारण अभ्यास तुका म्हणे.

एक तटस्थ मानसी, एक सहजचि आळसी.
दोन्ही दिसती सारिखीं, वर्म जाणे तो पारखी.
एक ध्यानी करिती जप, एक वैसुनि घेती झोप.
एका सर्वस्वाचा त्याग, एका पोटासाठी जोग.
एका भक्ति पोटासाठी, एका देवासवें गाठी.
वर्म पोटीं एका, फळें दोन म्हणे तुका.

वैद्य वाचविती जिवा, तरी कोण ध्याते देवा.
काय जाणो कैसी परी, प्रारब्ध तें ठेवी उरी.
नवसे कन्या पुत्र होती, तरि कां करणे लागे पती.
जाणे हा विचार, स्वामी तुकयाचा दातार.

अन्नाच्या परिमळें जरी जाय भूक, तरि कां हे पाक घरोघरीं.
आपुलालें तुह्यी करा रे स्वहित, वाचे स्मरा नित्य रामनाम.
देखोनि जीवन जरी जाय तान, तरी कां साठवण घरोघरीं.
दखौनिया छाया सुख न पाविजे, जैव न वैसीजे तया तळी.
तुका म्हणे होती भावेची तूं मुक्त, काय करिति युक्त जाणिवेची

सुखाचे दिवस थोडे.
बगदाद शहर आशिआ खंडांतील तुर्कस्थानांत आहे. तेथें

कोणी एक अवदलरहिमान ह्या नांवाचा एक राजा राज्य करीत
होता. त्याजपाशीं संपत्ति अपरिमित होती. त्याच्या कचेरीचा दि-
वाणखाना रुपे, सोने, मोते, आणि जवाहीर ह्यांनी मढविला होता.
त्यानें आपल्या एका राणीकरितां एक उत्तम बंगला बांधविला.
त्यास अडीच कोटि रुपये खर्च लागून त्याचें काम एकसारखे
पंचवीस वर्षें चालले होते. त्याच्या दरबारांत नुसते चोपदार
सातशै होते.

ह्या पुरुषाचे सगळें आयुष्य उत्तम सुखांत गेलें असेल, असें
सहज मनांत येतें; परंतु तें खोटें आहे. त्यानें खत: मरण्याच्या
आधीं, एक टिपण लिहून ठेविले होतें; तें त्याच्या बिछान्याखालीं
सापडले. त्याचें तात्पर्य असें आहे-''आज मी राज्य करूं लाग-
त्यास पन्नासांहून अधिक वर्षें झालीं. माझ्या राज्यांत कधीं द-
गाधोपा झाला नाहीं; आणि अपूर्वी लढून मी जयही पुष्कळ मि-
ळविले. माझे ठायीं माझ्या प्रजेची पूर्ण भक्ति आहे; माझे शत्रू
मला थरथरां कांपत आहेत, आणि माझे मित्र मला साह्य कर-

ण्यास एका पायावर उभे आहेत; ही स्थिति आजची नाहीं; तर
मी राज्य करूं लागत्या दिवसापासून एकसारखी चालत आली
आहे. संपत्ति, सन्मान, सामर्थ्य आणि सुखदायक वस्तु, ही स-
गळी पहिल्यापासून माझ्या अर्ध्या वचनांत आहेत. ह्या स्थितींत
जो माझा इतका काल गेला त्यांतले, दुखचिंतामिश्रित नाहींत,
असे निवळ सुखाचे दिवस मीं बुद्धा टिपून ठेविले आहेत. ते
मोजून पाहता सगळे चवदा भरतात! मनुष्या, बाबा, इहलो-
कच्या सुखदायक वस्तूंपासून निवळ सुख मिळविण्याची आशा
धरू नको !''

अबदलरहिमान ह्याचे म्हणणें खरें आहे. ते मनुष्यांनी नेहमी
लक्षांत ठेवावे. ज्या पुरुषाचे वैभव एवढे होते, त्याला पन्नास
वर्षांच्या कारकीर्दीत शुद्ध सुखाचे असे सगळे जर चवदाच दि-
दस प्रास होते, तर, असे दिवस पुष्कळ प्रास होण्याविषयी
साधारण प्रतीच्या मनुष्यांनी आशा कशास करावी? तरी, समा-
धानांत सुख आहे, ह्याविषयी एक गोष्ट मागे लिहिली आहे. तें
सुख विचारी पुरुषांस कांहीं कालपर्यंत तरी प्रास होण्यासारखे
आहे.

-६सज्जनपणाच मुख्य लक्षण.
सजनपणाचीं लक्षणें पुष्कळ आहेत. त्यांत आपणाबद्दल दु-

सन्यास तिळमात्रही दुःख न होऊं देण्याविषयी जपणे, हें एक
मुख्य आहे

ग्रीस देशांत अथेन्स म्हणून एक शहर आहे. ते प्राचीन
काळीं एक बलाढ्य संस्थान होतें. त्या वेळीं पेरीकुजि ह्या नां-
वाचा एक मोठा शहाणा आणि फार थोर कारभारी तेथें होऊन
गेला. त्यानें चाळीस वर्षे राज्यकारभार फार उत्तम रीतीनें चाल-

विलग तो ६० स० पूर्वी ४२९३ वर्षी पटकीच्या उपद्रवानें
मरण पावला. तो प्राण सोडितेवेळीं खणाला, ''अथेन्स संस्थाना-
तल्या कोणत्याही मनुष्याला माझ्या निमित्त कधीं मरणदुख क-
सवे लागलें नाहीं, हेंच माझें मोठे भूषण आहे, असें मी सम-
जतों.''

मिसर देशाच्या वायत्येस अबौकर आणून एक ठिकाण आहे.
तेथें इश स० १८०१ ह्या वर्षी इंग्लिश आणि क्रेच द्यांची एक
बरीच मोठी लढाई झाली. तींत इंग्लिश सैन्याचा मुख्य सर-
दार सर राल्फ अवरकांबी हा होता. त्यानें फ्रेंचांचा पराभव
केला. परंतु, लढाईच्या गर्दीत त्याला एक गोळी लागली,
आणि तिच्या योगानें तो फार व्याकुळ झाला. तेव्हां त्याला ते-
धून उचलून डोळींत घालून गलबतावर नेले. तेथें त्याला निज-
विलें, त्या वेळीं त्याला उशाला एक बनात दिली. तिच्यायोगानें
त्याला अंमळ बरें वाटलें. किंचित सावध झाल्यावर, त्यानें
बनातीस हात लावून, ''हें काय आहे ?'' असें विचारिलें. त्यास
जवळच्या माणसानी उत्तर दिलें, ''ती आपल्याच एका शिपा-
याची वनात आहे.'' त्यावर अबरक्रांबी, किंचित डोके उचलून
म्हणाला, ''पण तो कोणता शिपाई ?'' त्यावर जवळच्या माण-
सानी उत्तर दिलें, ''आपला दंकनराय ह्याची आहे ही.
त्याविषयी आपण काळजी करूं नये.'' त्यावर तो सरदार वो-
ला, ''वरे, पण ही त्याची त्याला आज रात्रीं परत द्या बरें,
विसरू नका; नाहीं तर त्याचे हाल होतील.''

पेरीकुजि आणि अवरक्रावी ह्यांची भाषणे लक्षांत ठेवण्यासा-
रखी आहेत. आपणानिमित्त विनाकारण कोणास इजा होऊं नये
असे जर मनुष्यांनीं मनांत वागवून आचरण केले, तर ह्या ज-
गांतलें पुष्कळ दुःख कमी होईल.

आईची ममता

मनुष्यास आईसारखे दुसरें दैवत नाहीं, असे म्हणतात त
खरें आहे. मुलाचे अपराध सांठविण्यास आईच्या मनाएवढें
मोठें भाडे दुसरें कोठे सांपडावयाचें नाहीं. मुलाचा पर्वताए-
वढा अपराध आईस मोहरीपेक्षां लहान वाटतो; आणि मोहरीए-
वढा गुण पर्वतापेक्षां मोठा. दिसतो. त्याला काटा लागला म्हणजे
हिच्या डोळयांस पाणी येतें; आणि त्याला सुख झालें म्हणजे
हिचा हर्ष त्रैलोक्यांत मावेनासा होतो. ह्याविषयीचीं उदाहरणे
वारंवार दृष्टीस पडतात.

मुलाच्या सुखाकरितां आई केवढेही मोठे संकट असलें तरी
तें सोसण्यास संतोषानें सिद्ध होते. कु।दियस घुस ह्या नांवाचा
एक रोमन बादशाहा होऊन गेला. त्याच्या राणीचें नांव आ-
ग्रिपिना असें होते. धादियस ह्यास नीरी ह्या नांवाचा मुलगा
होता. त्यास राज्यपद प्रास व्हावें अशी आग्रिपिना हिची फार
इच्छा होती. ती त्याविषयी नवससायास करीत असे. त्या वेळीं
खालदी लोक ज्योतिषामध्यें फार निपुण होते. त्यांच्यांतले कांहीं
जोशी एकदा रोमशहरीं आले. त्यांस, नीरोस सिंहासन प्रास

होईल किंवा नाहीं, असें त्या राणीने विचारिलें. त्या जोशांनी
गणित करून पाहून साफ सांगितलें कीं, ''नीरी बादशाहा हो-
ईल, पण तो तुम्हांला ठार मारील.'' तें ऐकून आग्रिपिना हिला
तिळभर देखील वाईट वाटलें नाहीं. एवढेच केवळ नव्हे; तर
ती आणखी म्हणाली, ''मारू द्या परती मला ठार; पण त्याला
बादशाहा होऊं द्या.''

भविव्यें सांगणारावर विश्वास ठेवू नये, हें खरें आहे. परंतु
नीरो बादशाहाच्या गोष्टींत फुलाबोलास गांठपडली. म्हणजे, त्या

जोशांनी भविष्य केल्याप्रमाणे त्यानें आग्रिपिना हीस ठार मारिलें
हे त्यानें फार वाईट काम केले. तरी, मुलाच्या सुखाविषयीं मा-
तोश्रीचें अंतःकरण कसें असतें, तें ह्या गोष्टीवरून स्पष्टदिसून येतें.

लहान चुकी मोठी हानि.
चुकीपासून हानि व्हावयाची, हें खचीत आहे. परंतु लहान

चुकीनें लहानच हानि होते, मोठी होत नाहीं, असें समजू नये
शस्त्रक्रिया करितांना वैद्याचा हात जरा चळला, किंवा, अप.
घांचें मिश्रण करिताना एका कुपीवरून दुसऱ्या कुपीवर गेला,
तर लागलीच प्राणाशी गांठ पडते. ह्याकरिता, कोणतीही चुकी
सुलक न समजता, मनुष्याने आपली सर्व लहानमोठी कामे सा-
गितलेल्या रीतीनें जपून करावी.

बेलजम देशामध्ये वातर्लू ह्या नांवाचे एक ठिकाण आहे
तेथें इ० सज्ज १८१५ ह्या वर्षी फ्रान्स देशाचा बादशाहा नेपो
लियन बोनापार्त आणि इंग्लिश सरदार चूक फू वेलिंग्तन
ह्यांची मोठी लढाई झाली. तेव्हां दोन्ही पक्षांकडे तेथें पुष्कळ
होती, आणि तीं एकमेकांचा पराभव करण्यास मोठ्या आवेशाने
सिद्ध झालीं होतीं.. बूकर वेलिंग्तन हा मोठा धूर्त पुरुष
होता. त्याला पुढें होणाऱ्या गोष्टीचे अनुमान फार चांगले क..
रित? येत असे. ज्या ठिकाणीं लढाई होण्याचा संभव होता, त्या

ठिकाणापासून कांहीं अंतरावर एक लहानसा पूल होता, तो
क्रेंचांकडच्याबाजूस होता; आणि त्यावरून त्यांस पळून जा.
ण्यास मार्ग सांपडावयाजोगा होता. हे पाहून, तो मार्ग त्यांस
वेळेस न सापडावा, म्हणून त्यानें आपल्या हाताखालच्या एका
लहानशा अंमलदारास, कांहीं सैन्यासहवर्तमान, तें नाके धरून
वसण्यास पाठविलें, आणि, कांहीं झालें तरी, दुसरी सूचना

होई तोपर्यंत तेधून न हालविण्याविषयी त्यास ताकीद दिली.
नंतर कांहीं वेळा इकडे लढाई सुरू झाली. उभयपक्षांकडच्या
तोफा धडाधड सुटू लागल्या; आणि चारी दिशा त्या आवाजांनीं
दणाणून गेल्या. ते आवाज त्या अंमलदारास जेव्हां ऐकू आले,
तेव्हां त्याचें चित्त स्थिर नाहींसे झालें. तो आपल्या मनांत
म्हणाला, इतके ''शूर शिपाई. तिकडे मोठया शौर्याने लढत अ-
सतां आपण असें उगाच येथे बसावे, हें फार लाजिरवाणे आहे.''
म्हणून तो लागलाच तेधून निघून, आपल्या लोकांसहवर्तमान,
समरांगणांतल्या सैन्यास येऊन मिळाला. पुढें लागलीच इंग्लि-

शांची सरशी होऊन फ्रेंच मागें हटले, आणि पराभव पावून,
बूक फू वेलिंग्तनाच्या अजमासाप्रमाणें त्या पुलावरून पळून
गेले. त्या प्रसंगीं तो इंग्लिश अंमलदार जर तें नाक धरून रा-
हिलेला असता, तर सर्व फ्रेंच लोक इंग्लिशांच्या हातीं लाग-
ले असते.

हें वर्तमान चूक फू वेलिंग्तन ह्यास कळले, तेव्हां त्याला
अतिशयित राग आला, आणि त्यानें सगळ्या सैन्यासमक्ष त्या

अंमलदाराचा त्याबद्दल फार निषेध केला. ते त्याचें बोल
त्याच्या अंतःकरणास इतकें वन्नासारखें लागलें कीं, त्याच्या यो-
गानें तो आजारी पडून लागलाच मरण पावला.

हा मनुष्य चूक फू वेलिंग्तनाच्या आज्ञेप्रमाणें जर ती
जागा धरून राहता, तर केंच लोकांस पाडाव केल्याचें यश
त्याला सहज मिळाले असतें. त्याच्या लहान चुकीने दोन गोष्टी

घडल्या. म्हणजे फ्रेंच लोक निसटून गेले ही एक) आणि तो
विचारा लज्जित होऊन प्राणास मुकला, ही दुसरी. ही गोष्ट
लक्षांत ठेवून, जो आपला अधिकारी आहे, त्याच्या आज्ञेप्रमाणें
वागण्याविषयीं सर्वींनी जपावें.

स्वदेशप्रीति.

मातुश्री कितीही निर्धन आणि कितीही अडाणी असली, तरी,
दुसऱ्या कोणत्याही मोठ्या धनवान आणि चतुर खीपेक्षां ती
मनुष्यास अधिक प्रिय आणि अधिक पूज्य वाटते. त्याप्रमाणेंच
तो ज्या देशांत जन्मतो, आणि लहानाचा मोठा होतो, तो देश
कितीही अडचणींचा आणि निकृष्ट अवस्थेचा असलो, तरी तो
त्यास इतर कोणत्याही देशापेक्षा अधिक आवडावा, अशी योजना
ाारमेश्वरानें करून ठेविली आहे.

उत्तर अमेरिका आणि ऐसलंद ह्यांच्या मध्ये ग्रीनलाद ह्मणून

एक देश आहे. तेथें थंडी अतिशयित असते. तेथले बर्फ कधीं
नाहींसे होत नाहीं. हिंवाळ्यांत कितीएक आठवडेपर्यत सूर्य

मुळींच उगवत नाहीं. सगळा देश विलक्षण उंच डोंगराना
आणि मोठमोठ्या मैदानांनी भरला आहे. त्या पर्वतावरून व-
फीच्या मोठमोठ्या धोंडी गडबडा लोळत जाऊन आतूलांतिक
महासागरांत पडतात. हें त्यांतून जाणाऱ्या येणाऱ्या गलबतांस
भयंकर विज्ञ आहे.

ग्रीनलांद देशांत धान्ये आणि फळें मुळींच होत नाहींत;
आणि लहान खुरट्या सुडपाशिवाय झाड असे मुळीच दृष्टीस
पडत नाहीं. तरी तेथें प्राणी पुष्कळ आहेत. तेथले लोक कुत्रे

पाळितात; त्यांस ते गाड्या ओढण्यास शिकवितात हे आपला
निर्वाह समुद्रातील प्राण्यांवर आणि पशुपक्ष्यांवर करितात. ते
अगदीं ठेंगणे, काळे आणि नकटे आहेत.

लोकांस घरे बांधण्यास लाकडे नाहीत; आणि दगड पुष्कळ
आहेत, परंतु, त्यांस त्यांचीं घरे बांधितां येत नाहीत; तर मग
ते आपली धरे कशाची करितात? ह्याचें उत्तर सांगितले तर तें
प्रथम कोणाला खरें देखील वाटावयाचें नाहीं. ज्या बर्फास आप-

णाच्यानें हात देखील लावत नाहीं, अशा बर्फाची ते आपली
घरे करितात, आणि त्यांत राहतात! त्यांस पांघरायास रेनदि-
यरांचीं कातडी घ्यावीं लागतात, कां कीं त्यांस वस्त्रे मिळत ना-
हींत. अशी त्या देशाची स्थिति आहे. तरी, तो तेथील लो-
कास फार आवडतो, आणि त्यामध्यें ते आपला काळ आनंदानें
घालवितात. त्यांस कोणी इंग्लंदासारख्या सुधारलेल्या देशांत
जाऊन राहावयास सांगितलें तर त्यांस तें आवडत नाहीं, आणि
ते म्हणतात, ''अहो, कशीही झाली तरी ही आमची जन्मभूमि
आहे. ही जितकी आह्मांस प्रिय आहे, तितका दुसरा कोणताही
देश प्रिय व्हावयाचा नाहीं !''

अंतकाळीं देखील थोर.
संतति, संपत्ति आणि शरीरप्रकृति यथास्थित असतां थोरप-

णाचीं कृत्ये करणें ह्यांत कांहीं विशेष नाहीं. परंतु आपण खत:
अत्यंत संकटांत असतां थोरपणाचे आचरण करणें हें मनुष्यास
फार शोभतें, आणि लोकांत त्याची फार प्रशंसा होते.

इ० स० १८०५ ह्या वर्षी त्राफलगार येथें फ्रेंच आणि इ-
ग्लिश ह्यांच्या आरमारांची एक मोठी लढाई झाली, त्या प्रसंगीं
इंग्लिश आरमाराचा मुख्य सरदार नेल्सन हा होता. तो आपल्या
जीवाकडे न पाहत शत्रंध्यशीं लढत असतां, एक मोठी गोळी जी
तूंसंसू करीत आली, ती एकाएकीं त्याच्या डाव्या खांद्यांत पु.
सली, आणि तिच्या योगा तो व्याकुळ होऊन धाडकर खालीं
पडला. त्या वेळीं त्याला वेदना अतिशयित होत होत्या; तरी
त्याचें सगळे लक्ष लढाईच्या परिणामाकडे होतें. तो मुख्य अधि-
कारी होता, म्हणून आरमारातला मुख्य वैद्य त्याच्या जवळ अ-
गर्दी बसून राहिला होता. परंतु, आपण आतां खचीत जगत

नाहीं असें जाणूनत्यास नेल्सन म्हणाला, ''वैद्यबुआ, येथेंबसून
तुमचा मला कांहीं उपयोग नाहीं. आतां माझी जगण्याची आशा
नाहीं. म्हणून तुह्यी जे, जखमी लोक बरे होण्यासारखे असतील
त्यांजकडे जा, आणि त्यांस औषध पाणी करा.'' त्याप्रमाणें तो
वैद्य तिकडे गेला, आणि पुढें थोडक्या वेळानें तो थोर पुरुषशां-
तपणानें मरण पावला.

अगदीं प्राण जातेवेळीं त्याचें लक्षपरलोकाकडे आणिआपल्या
स्थितीकडे गेलें. आणि त्याविषयी तो थोडा विचार करून जव-
ळच्या आपल्या धर्मोपदेशकास म्हणाला, ''महाराज, मी कांहीं
महार पातकी नाहीं बरें !''

अंतकाळीं देखील असे थोर विचार सुचणे, हें थोरपणाचे
खरें लक्षण आहे.

वैभवाची अशाश्वती.
ह्या लोकी सुख कायते संपत्तीत आहे, असा साधारण समज

आहे; म्हणून ती मिळविण्यास पुष्कळ लोक नानाप्रकारचे प्रयत्न
करितात; आणि ती ज्या माणसास विपुल प्रास होते, त्यांसफार
सुखी आणि भाग्यवान मानितात. परंतु, ही मोठी चूक आहे.
संपत्तीत सुख नाही, हें मागें एका गोष्टींत दाखविले आहे; आणि
संपत्ति अशाश्वतआहेहें आतां सांगावयाचें आहे. हिंदुस्थानांतले
मोठमोठे राजेरजवाडे अन्नास महाग झाले होते, ह्याची उदाहरणे
इतिहासांत पुष्कळ आढळतात. तेअसो. अर्वाचीन इतिहासामध्ये
फार मोठा पराक्रमी जो नेपोलियन बोनापार्त झवून एक पुरुष
गाजत आहे, त्याची आई लेतिशिआ हिची गोष्ट फार चमत्का-
रिक आहे.

लेतिशिआ ही चार्लस बोनापार्त ह्या नांवाच्या एका साधारण

शिपायाची बायको होती. ती कोर्सिका बेटांत राहत असे. त्या

बेटाची स्वतंत्रता स्थापण्याकरितां ज्या लढाया झाल्या, त्यांमध्यें

ती आपल्या नवऱ्याबरोबर, घोड्यावरबसून भर समरांगणांतजात
असे. तेव्हां ती नेपोलियनाच्या वेळेस गरोदर होती. तिची
गरीबी होती.

पुढें नेपोलियन स्वपराकमानें फ्रान्स देशाचा बादशहा झाला.
त्याला आणखी चार भाऊ होते; जोसेफ, त्मुसेन, सुई आणि
जीरोम. ह्यापैकी जोसेफास त्यानें स्पेनदेशाचा राजाकेलें, ल्युसेन
ह्यास युवराज केलें, सुई ह्यास हालंदाचाराजा केलें, आणि जीरोम
ह्यास वेस्तफालिआचा राजा केले. ह्याप्रमाणे एक मुलगा एका
मोठ्या देशाचा बादशहा, आणि चार मुलगे चार देशांचे राजे,
एवढे ऐश्वर्य लेतिशिआ हिला प्रास झालें. असें ऐश्वर्य प्राचीन
किंवा अर्वाचीन इतिहासांत दुसऱ्या कोणत्याही स्त्रीस प्रास झालेलें
आढळत नाहीं. पण हें फार दिवस टिकलें नाहीं. युरोपातत्या
इतर राष्ट्रांनी एकत्र होऊन नेपोलियनाचा पराभव केला, आणि
त्यास सेंत हेलिना बेटांत कैद करून ठेविले. तेव्हांपासून त्याची
आणि त्याच्या कुटुंबाच्या माणसांची अगदीं वाताहत झाली. ने-
पोलियन आजारी असल्याचें वर्तमान लेतिशिआ हीस कळले.
तेव्हां तिने, इ० स १८१८ ह्या वर्षी, एक्सलाचापेल येथें जम-
लेल्या युरोपातल्या राजास, एक, विनंतिपत्र लिहिले. त्यांत असें
होतें.-'महाराज, मी नेपोलियन बोनापार्ताची आई आहे. त्याचा
जीव मला माझ्या जीवापेक्षा अधिक प्रिय वाटत आहे. परमेश्वर
अत्यंत थोर आणि अत्यंत दयाळू आहे; आणि आपण सगळे
त्याच्या अंशाच्या मूर्त आहात. मी आपणांस हात जोडून पदर
पसरून मागतें कीं, कृपाकरून माझ्या मुलाचा बंद खुला करा,
आणि त्याला विपत्तीतून काढा. महाराज, आपण परमेश्वराचे प्र-

त्यक्ष प्रतिनिघि आहात ही माझी अनाथाची विनंती मान्य करा.
झणजे, आपल्या उदारपणाची कीर्ति जगांत निरंतर गाजत
राहील; आणि ती आपणांस अत्यंत भूषणप्रद होईल.''

आरंभीं एका साधारण शिपायाची बायको; मग एक प्रबल
बादशाहा आणि चार राजे ह्यांची मातुश्री; आणि शेवटीं, आ-
पल्या पराक्रमी पुत्राच्या दुःखाच्या निवारणार्थ, दीन होऊन, हात
जोडून पदर पसरून अर्ज करणारी, अशी लेतिशिआ हिची
स्थिति झाली. खणून वैभव कधीही शाश्वत मातूं नये.

-प्रामााणकपणा.
प्रामाणिकपणा हा फार चांगला सहुण आहे. तो संपाद-

.ण्यास फारसा अभ्यास करावा लागत नाही. आणि तो अंगीं
वसत असला, म्हणजे मोठ्या संकटातही मनुष्यास साह्य मिळतें.
आणि कधीं कधीं पुष्कळ माणसांचें हित होते. ह्याची उदाहरणे
इतिहासांत पुष्कळ आहेत. तीं वाचिलीं ह्मणजे ह्याविषयी चा-
गली खातरी होते. आम्ही ह्या ठिकाणी त्यांतले एक मोठे उदा-
हरण सांगतो

फ्रेंच सैन्याचा पराभव करून चूक ऑश् वेलिंग्तन फ्रान्स दे-
शामध्यें गेला. तेव्हां तेथें सगळी पळापळ चालली होती. को-
णाचा जोडा कोणाच्या पायांत नव्हता. तरी, चमत्कार असा
झाला कीं, फ्रेंच शेतकरी लोक आणि सावकार लोक आपापली
सगळी जिंदगी आपणांबरोबर घेऊन, आपल्या स्वजातीय, म्हणजे
क्रेच, सैन्याच्या आश्रयास न जातां इंग्लिशांच्या म्हणजे चूक
ऑश् वेलिंग्तनाच्या आश्रयास येऊन राहिले. ह्यांतले वीज एव-
हेंच होते कीं, आपले सगळे लोक बेइमान आणि लुटारू आ-
हेत, आणि एक फू वेलिंग्तन आणि त्याच्या हाताखालचे

लोक हे प्रामाणिक आणि दुसऱ्याच्या वस्तूस विनाकारण धक्का

न लावणारे आहेत अशी त्यांची पूर्ण खातरी झाली होती.
चूक फू वेलिंग्तन हा त्या वेळीं म्हटला म्हणजे परदेशांत

होता; आणि त्याच्या जवळचा पैसा अगदीं सरला होता. तरी
परदेशांतले सावकार लोक त्याला पाहिजे तितका पैसा उसना
देत असत. कारण, आपल्या रकमा सव्याज परत येतील, अशी
त्यांस पक्की खातरी होती. ह्या सावकारांस ''नाही'' ह्मणून जर
तो धुडकावून लाविता, तर त्याचें कोणाच्यानें काहीएक झाले
नसतें, हें खचीत होते. तरी, त्या वेळीं इंग्लंदच्या प्रधानमंड-
ळीस त्यानें असें लिहिले कीं, ''आह्मास येथें कर्ज अतिशयित
झालें आहे. तें इतकें कीं सावकार लोक मला माझ्या तंबूबाहेर
तोंड काई देत नाहींत. ह्याकरितां पैसा लवकर पाठविण्याची
मेहेरबानी करावी.'' त्याप्रमाणें ह्यलंदाहून पैसा आला,आणि ती
अडचणीची वेळ निघून गेली. प्रसंग चांगला असो किंवा वाईट
असो, तो निघून जातो. परंतु त्या प्रसंगीं मनुष्ये जें आचरण
करितात, त्यांचा वरावाईट लौकिक मागें बहुत दिवस राहतो.

शूरत्व आणि दयाछत्व.
लढाई करणें हें सूराचे काम आहे. त्यामुळें लढाईच्या वेळीं

त्याचे हातून शत्रूकडचे हजारों लोक मरतात, पण एवड्यावरून
त्यास निर्दय म्हणणें हे योग्य नाहीं; कारण, तो बुळ्या दुष्ट बु-
द्धीने कोणास मारीत नाहीं; तर त्याचे कर्तव्यकर्म करितांना
त्याचे हातून माणसें मारली जातात, त्यास त्याचाउपाय नसतो.
शूर पुरुषांच्या अंतःकरणांत दयाही पुष्कळ असते.

जनरल वेर्द ह्या नांवाच्या एका इंग्लिश सरदारास टिपूसुरूतानानें आपल्या कैदेंत ठेवून अतिशयित छळिले होतें. त्याच



शूर पुरुषाने पुढें, टिपू मेद्यावर, श्रीरंगपट्टण घेतलें. तेव्हां, टिपू
सुलतानाची बायकामुले गाय होऊन हंबरडा फोडतांना त्याच्या
दृष्टीस पडली; त्या प्रसंगीं त्याला अतिशयित वाईट वाटून त्याचे
डोळ्यांतून खळखळा अश्रुधारा वाहू लागल्या असे सांगतात. हें
मागें सांगितलेंच आहे.

धोंड्या वाघ हवून एक मोठा त्रासदायक बंडवाला पूर्वी
हिंदुस्थानंत होऊन गेला. त्याचें बंड मोडण्यास सर आर्थर वे-
लस्ली ह्यास पराकाष्ठेचे श्रम करावे लागले. तो ह्या इंग्लिश सर-
दारास ठार मारण्यास टपला होता, हें सर आर्थर वेलस्ली
ह्यास माहीत होते; तरी, तो मारला गेल्यावर त्याच्या मुलांच्या
पालनपोषणाकरितां त्यानें आपल्या पदरचा पुष्कळ पैसा दिला.

बेसैरी आणून एक मोठा पराक्रमी सरदार नेपोलियन बोना-
पार्ताच्या हाताखाली होता. तो मारो येथील प्रसिद्ध लढाईत,
आपल्या विजयी सैन्यासहवर्तमान, मोठ्या आवेशाने आस्त्रियन

लोकाशी लढत असतां, एक आस्त्रियन खार घोड्यावरून खालीं
पडला त्याच्या जवळ फ्रेंच सैन्य येऊन ठेपले, तेव्हा तो हात
जोडून म्हणाला, ''महाराज, मला पायांखाली तुडवून मारू
नका '' ते शब्द बेसैरी ह्याच्या कानीं पडले. त्याबरोबर तो आ-
पत्या लोकांस म्हणाला ''माझ्या मित्रांनो, आपल्या रांगांत थो-
डीशी खिंड करा, आणि ह्या गरीवास जीवदान द्यूत'' ह्याप्रमाणें

त्या आस्त्रियन स्वाराचा बचाव झाला.
मास्को शहरांतील घरास आग लागून जेव्हां मोठा भडका

' रबर घेझाला, तेव्हां गरीब लोक, बायकामुल वर ऊन, आश्रय
मिळविण्याकरिता सैरावैरा धावू लागले, त्या प्रसंगीं वेसैरी हा,
आपल्या मंडळीसहवर्तमान, एक मोठ्या इमारतींत जेवावयास
बसायाच्या बेतांत होता. तीत ते गरीब लोक भराभराभरा

शिरले. त्याजकडे पाहून बेसैरी ह्यास त्यांची फार दया आली,
आणि तो आपल्या जवळच्या मंडळीस ह्मणाला, ''अहो, चला
आपण दुसरीकडे कोठे जाऊन जेबू; ह्या गरिबास येथे ह्या पात्रा-

वर बसून पोटभर जेवू द्या. '' आणि लगेच त्याप्रमाणें त्यानें केलें.

बोध कोणापासूनही ध्यावा.
चांगला बोध हा अमोलिक रखासारिखा आहे. हिरा कितीही

वाईट जागेत पडलेला असला, तरी त्याची किंमत कमी होत
नाहीं; त्याप्रमाणे चांगला बोध हा कोणाच्याही मुखांतून निघो,
त्याची योग्यता कमी होत नाही. म्हणून खरे थोर जे असतात,
ते चांगला बोध कोणापासूनही घेतात.

आपला मराठी प्रख्यात कवि मोरोपंत, हा कारकून असतां
एका अल्प रकमेची चूक काढण्याकरितां रात्रभर जागल्यावरून
त्याची लहान मुलगी जें त्यास बोलली, त्यावरून त्याची वृत्ति

फिरून तो कवितेच्या रचनेच्या मार्गाने ईश्वरभक्ति करूं लागला,
ही गोष्ट बहुतकरून सर्वौस ठाऊक आहे.

६० स० १७९४ त नेपोलियन बोनापार्ताचे सरदार मो-
ठाली सेन्ये वरीवर घेऊन दान्यव नदीच्या आजूबाजूस इतर
राष्ट्रांच्या सैन्यांशी लढत होते. त्यांत मार्सो खणून एक होता.
त्याने आस्त्रियन लोकांवर हल्ला केला, तेव्हां त्याचा मोड झाला.
तेणेंकरून त्याला फार वाईट वाटलें, आणि, आपलें गेलेले नांव
पुनः मिळविण्याचा प्रयत्न करण्याकरिता, तो, मुख्य सेनापति
जनरल लीव्हर म्हणून होता त्याजपाशीं आणखी चार पलटणी
साह्यास मागू लागला. परंतु, तेव्हां तितक्या पलटणी देण्याची
सवड नव्हती. ते पाहून मासों फार संतापून ह्मणाला, ''मला
पलटणी द्या, नाही तर गोळी घालून घेऊन मी प्राण देईन.''

हें त्याचें बोलणे, मुख्य सेनापतीवरोबर स्तत ह्मणून जो एक
लहानसा अंमलदार होता त्याने एकिलें, आणि त्यास लागलेंच
झटले, ''तुम्ही असें कराल तर तुमच्या सगळ्या सैन्यास माड
संकट प्रास होईल, ह्याचा विचार करा.'' ते एकून मास ह्याला

अधिकच संताप झाला; कारण स्तुत ह्यानें लहान तोंडी मोठा
घास घेतला, असें त्याला वाटलें. आणि त्यानें त्यास विचारले,
''अरे द्ये कोण ?'' सूक्त ह्याने उत्तर दिलें, ''मी कोणीही
आहे. त्याचें तुम्हांला काय? पण मी शांत आहें, आणि तुझी
शांत नाहीं, हें खरें आहे. तुह्यी आत्महत्या करून घेऊं नका.
तुह्यी आपलें सैन्य घेऊन धैर्याने शत्रूवर जा, इतक्यांत चार प-
लटणी, सवड झाल्याबरोबर तुम्हांस येऊन मिळतील.'' हें त्याचें
म्हणणें त्याच्या मनांत भरले. आणि तो मोठ्या आवेशाने शत्रूशी
लढला. तेव्हां त्यास जय प्रास झाला. त्या वेळीं मार्सो ह्याला
सूल्त ह्याच्या बोलण्याची किंमत समजली; आणि तो मा.
गचें बोलणे आठवून त्यास ह्मणाला, ''मित्रा, मी जें तुला
बोललो, तें आतां सगळे पोटांत घाल. ते मनांत ठेवू नको. तु-
जपासून मला फार चांगला बोध प्रास झाला आहे; हा मी जी-
यांत जीव आहे तों कधींही विसरणार नाहीं. ह्या बोधाबद्दल
मी तुझे उपकार मानितों.''

आचरणाचा कित्ता.
तोंडाने मोठमोठ्या गोष्टी सांगणारे पुष्कळ असतात. परंतु,

आपल्या सांगण्याप्रमाणे आचरण करून दाखविणारे फार थोडे
आढळतात. आणि जे असे थोडे असतात, तेच खरे थोर होत.
त्यांचे हातून व्हावयाचें कृत्य लहान असो अथवा मोठे असो,
ते आपलें ब्रीद सोडीत नाहींत.

सर चार्लस नेपियर हा शूर पुरुष अशा प्रकारचा होता.

त्यानेंच मियानी येथें, ६० सज १८४३ त, २००० लोकांनिशीं
मोठी लढाई मारून ३५००० बसुची लोकांचा पराभव केला.
तो नेहमी असें म्हणत असे कीं, ''सेनापति होऊन समरांगणीं
जय मिळविणे, ह्याचें मुख्य साधन हे आहे कीं, त्यांत आपण
खत: श्रमांचा वाटा उचलिला पाहिजे, आणि काम कसें करावे
हें खत: अंगीं खपून दाखविले पाहिजे.'' हें खरें आहे. असें
केलाशिवाय काम कारण्यास दुसऱ्यास आवेश येत नाहीं. सर
चार्लस नेपियर ह्याचे वागणे असेंच आवेशाचे असे. त्याविषयी
त्याच्या जवळच्या एका अंमलदाराने एकदा असें म्हटलें कीं,
''त्या वृद्ध पुरुषास, घोड्यावर बसून, विजेप्रमाणें इकडे तिकडे
फिरतांना मी जेव्हां पाहतों, तेव्हां मला स्कूरण चढल्यावांचून
राहत नाहीं. तें इतकें कीं, तो जर अशा प्रसंगीं मला एकाद्या
दारूगोळा अरलेच्या तोफेच्या तोंडांत शिरायास सांगेल, तर,
मागें पुढें न पहाता मी एकदम तीत शिरेन.''

तो सेनापति सिंधप्रांतीं असतां, एका गोपाळाने त्यास एक
खेळ करून दाखविला. त्यांत त्यानें, दुसऱ्या एका सोबत्याच्या
हातावर लिंबू ठेवून, तें तरवारीने बरोबर अर्धोअर्ध कापिलें.
त्यांत कांहीं हातचलाखी किंवा लबाडी आहे, असें सर चार्लस
ह्यास वाटलें, आणि तो त्या गोपाळास म्हणाला, ''अरे, तूं
माझ्या हातावर लिंबू ठेवून कापशील काय ?'' त्यानें उत्तर

दिलें '' होय महाराज. '' मग लागलाच त्यानें आपला उजवा
हात त्या गोपाळाच्या पुढें केला. तो न्याहाळून पाहिल्यावर तो
त्यास म्हणाला ''महाराज, हें ह्या हातावर होणार नाहीं.'' हें
ऐकून नेपियर साहेबाला किंचितू हसे आलें. पेयाबरोबर तो
गोपाळ त्यास हणाला, ''महाराज, आपला डावा हात पाहूं.''



तो पाहून तो ह्मणाला,८: ह्यावर सहज होईल.''

मग लागलेच त्याजवर लिंवूंठेऊन, त्या गोपाळाने पहिल्या स-
पाड्यास तें मधोमध कापून त्याचीं दोन शकले केली. त्यावि-
षयीं सर चार्लस नेपियर ह्याने मोकळ्या मनाने असें बोलून दा-
खविलें कीं, ''लिंबू माझ्या हातावर ठेविले, तेव्हां खरोखर
मला फार भय वाटलें. मीं जर प्रथम त्याची थोडी कुचेष्टा
केली नसती, किंवा हात पुढें करण्याविषयीं वचन दिलें नसतें,
तर खचीत मी त्या अडचणीच्या खेळांत पडलो नसतो.''

ह्या दोन्ही गोष्टींवरून सर चार्लस नेपियर हा बोलण्याप्रमाणे
वागण्याविषयीं किती जपत होता, तें स्पष्ट दिसून येतें. ह्याचा
कित्ता सर्वाना घ्यावा.

तुकारामाचे अभंग.
स्त्रिया पुत्र कलत्र हे तव मायावत शेवटींचा अंत नाहीं कोणी
यमाचिये हातीं वांधोनिया देती भूपणेंही घेती काढूनियां
ऐशिया चोरांचा कैसा हा विश्वास धरली तुझी आस तुका सण
सोयरे धाइरे दिल्या घेतल्याचे अंत हे काळींचे नाहीं कोणी.
सख्या गोत्रवहिणी सुखाचे संगति मोकलून देती अंतकाळी.
आपलें शरीर आपणा पारिखें पराची होतिल नवल काई.
तुका क्यो आतां सोड त्यांची आस घरीं रे या कास पांडुरंगा
क्षमा शस्त्र जया नराचिये हातीं दुष्ट तयामती काय करी.
तुण नाहीं तेथें पडला दावाग्नी जाय तो विस्तू आपसया.
'तुका ह्मणे क्षमा सर्वीचे स्वहित धरा अखंडीत सुखरूप.
पाने जो खाई वैसोनी कथेसी घडेल तयाशीं गोहत्या.
कीर्तनीं बडबड करील जो कोणी बेडूक होऊनी येइल जन्मा.
जयाचिये मनीं कथेचा कंटाळा होती त्या' चांडाळा बहु जाच
जाच होती पाठी उडती यमदंड त्याचें काळे तोंड तुका क्यों

वृंदावना केलें साकरेचें आळे न साडे वेगळे कडूपण.
कावळ्याचे पिकंकौतुके पोशिले न राहे ऊगलें विष्ठेवीण.

धूम देता अगा गावकाची पोळी करवी नादाळी महाशब्दे.
तुका ह्मणे ऐसे न होती ते भले घालिते जे घाले साधुजना.
निवाचिया झाडा साखरेचें आळे आपली तीं फळें न संडीच.
तैसें अधमाचे अमंगळ चित्त वमन ते हित करूनी साडी.
परिसाचे अंगीं लाविलें खापर पालट अंतर नेघे त्याचें.
तुका खणे वेळू चंदना संगती काय ते नसती जवळीक.

हिरा ठेवितां ऐरणीं वाचे मारीतां जो वणी.
तोचि मोल पावे खरा ऐरणीचा होय चुरा.
गोहरा होय तोचि अंगें सूत न जले ज्याचे
तुका क्यो तोचि संत सोशि जगाचे आघात.

मुंगीचीया घरा कोण धाडी मूळ देखोनियां गुळ धाव घाली. १.
याचकाविण काय खोळंबला दाता तोचि धावे हिता आपुलिया. २
उदक अन्न काये ब्लो मज खा ये भूकेला तो जाये चोजवित. ३.
व्याधी पिडीला धांवे वैद्याचिया घरा दुःखाच्या परिहरा आपुलिया. ४.
तुका क्षणे जया आपुले स्वहित करणे तोचि प्रीत धरी कथे. ५.



शाणांभूशाणा;
??????????????


